
Дарослыя дзецям
Падвядзены вынікі VI рэгіянальнага літаратурнага конкурсу імя Веры Навіцкай

18 снежня 2024 года ў Лідскай раённай бібліятэцы
імя Янкі Купалы адбылося літаратурнае свята - урачы-
стае падвядзенне вынікаў і ўзнагароджванне перамож-
цаў VІ адкрытага рэгіянальнага літаратурнага конкурсу
імя Веры Навіцкай "Дарослыя - дзецям". Конкурс носіць
імя найбуйнейшай лідскай дзіцячай пісьменніцы Веры
Навіцкай, якая ўзначальвала "Лідскую прыватную
жаночую гімназію Ф.Л. і В.С. Навіцкіх" напачатку ХХ
стагоддзя і напісала шэраг кніг для дзяцей, у тым ліку
тэтралогію пра Мусю Старабельскую. Дадзены конкурс
ладзіцца ў шосты раз, упершыню ён прайшоў у 2014

годзе, і па-ранейшаму прыцягвае ўвагу аматараў літара-
турнай творчасці, садзейнічае раскрыццю новых тален-
таў, падтрымлівае і заахвочвае паэтаў і празаікаў да
напісання твораў для дзяцей.

Сёлета ў конкурсе ўзялі ўдзел 10 літаратараў у
жанрах: “Паэзія”, “Проза”, “Драматургія”. Усе творы,
якія паступілі на конкурс, выдадзены асобным зборні-
кам, яго можна было набыць тут жа.

Ацэньвала паступіўшыя творы журы ў складзе:
Арцём Мартынаў, дырэктар Лідскай раённай бібліятэкі
імя Янкі Купалы, Алена Быстрыцкая - намеснік дырэк-

тара Лідскай рваённай бібліятэкі імя Янкі Купалы і
Станіслаў Суднік - рэдактар лідскага літаратурнага
альманаха “Ад лідскіх муроў”. Вяла імпрэзу галоўны
бібліёграф бібліятэкі Галіна Курбыка, а ўручаў дыпломы
і канверты дырэктар бібліятэкі Арцём Мартынаў.

Першую прэмію атрымаў літаратуразнавец,,
паэт, пісьменнік і драматург, жыхар горада Слонім
Сяргей Чыгрын (конкурс жа рэгіянальны) за дзве п’есы
для дзяцей,  другую прэмію падзялілі паміж Уладзімірам

Васько (апавяданні) і Наталляй Тананушка (замалёўкі з
дзяцінства), трэцяя прэмія дасталася Ірыне Маркевіч
(вершы) і Станіславе Белагаловай (вершы).

Усе астатнія, хто прымаў удзел у конкурсе, атры-
малі падзячныя падарункі.

Разыначкай гэтай цырымоніі традыцыйна з’яўля-
ецца прадстаўленне рэдкага лідскага выдання, якое рых-
туецца спецыяльна да цырымоніі. Раней гэта былі 1-я і
2-я кніжкі тэтралогіі Веры Навіцкай, чыё імя носіць кон-
курс, кніжачка дзіцячых вершаў Марыі Канапніцкай “Ад
вясны да зімы”, фрагмент успамінаў Альжбеты Табен-
скай “Мы так хацелі вучыцца”. Сёлета адбылася прэ-
зентацыя кніжачкі вершаў Камілы Юрэвіч з Нарбутаў
"Калядкі Камілы Нарбут для кузінак і сябровак на 1852
год", у якой змешчаны 25 вершаў Камілы Нарбут у
перакладзе Станіслава Судніка. Па пэўных прычынах
гэтыя кніжкі выдаюцца невялікім накладам, але ў Лідзе
іх можна знайсці ў бібліятэцы і Доме Таўлая, ёсць яны
і ў Нацыянальнай бібліятэцы. Сёлетняя кніжачка раза-
слана ва ўсе асноўныя бібліятэкі згодна з лістом рас-
сылкі.

Прэмія імя Веры Навіцкай на сёння - як падаецца,
адзіная літаратурная прэмія, якая афіцыйна ўручаецца
ў Гарадзенскай вобласці. Хаця, вельмі б хацелася памы-
ліцца.

Літаратурнае жыццё на Лідчыне не затухае і трэ-
ба спадзявацца, што ў 2025 годзе, калі Ліда будзе пры-
маць Дзень пісьменства, яшчэ больш актывізуецца.
Сярод іншага ўжо рыхтуецца да выдання кніжачка паэзіі
Юрыя Карэйвы, найталенавітайшага лідскага паэта, які
заўчасна пайшоў ад нас.

Яраслаў Грынкевіч

КРОНІКА ЛІДЫ
2 кастрычніка на 7-й нечарговай сесіі Лідскага

раённага Савета дэпутатаў на пасаду старшыні
Лідскага раённага выканаўчага камітэта зацверджаны
Аляксандр Вярсоцкі.

У пачатку кастрычніка выйшла
ўнікальная кніга Леаніда Лаўрэша і
Галіны Лаўрэш “Там, дзе спыніўся
час.... Лідскія гістарычныя некропалі”,
222 с.

У пачатку кастрычніка нагрудным знакам “Выдатнік
адукацыі” ўзнагароджаны намеснік начальніка кіравання
адукацыі Лідскага райвыканкама Ірына Лобан і дырэктар
СШ № 1 г. Ліды Сяргей Фанасаў.

7 лістапада споўнілася 75 гадоў з дня нарджэння Лідскага
паэта і грамадскага актывіста Міхася Мельніка.

Каманда СКА “Бердаўка” паспяхова выступіла на
Чэмпіянаце свету па паўэрліфтынгу ў Маскве. Спа-
борніцтвы праходзілі 14-17 лістапада і сабралі 2950
атлетаў з 37 краін свету. Сярод дзяўчат да 16 гадоў залаты
медаль з сусветным рэкордам у трохбор'і заваявала Дар'я
Грышкевіч, золата ў двухбор’і і таксама сусветны рэкорд
у Паліны Грышкевіч, золата ў двухбор’і і ў Паліны
Дземяндзеевай.

Сярод юнакоў да 16 гадоў у двухбор’і срэбны
медаль заваяваў Павел Дземяндзееў.

У стрытліфтынгу сярод ветеранаў 60-69 гадоў
залаты медаль у Сяргея Страхаліса.

З 3 снежня намеснікам старшыні Лідскага
райвыканкама  па сацыяльных пытаннях прызначаны
Ігар Кашкевіч.

З 3 снежня начальнікам Аддзела ўнутраных спраў
Лідскага райвыканкама прызначаны Дзмітрый Фомчанкаў.

У пачатку снежня прайшлі апошнія
выпрабаванні пасля капітальнага рамонту
моста цераз раку Нёман каля Бярозаўкі.

21 снежня ў Лідскай ЦРБ запушчаны ў
эксплуатацыю апарат МРТ, адзіны на вялікі
рэгіён.

У канцы  снежня Лідская
раённая бібліятэка імя Янкі Купалы
выпусціла “Краязнаўчы каляндар” на
2025 год

У канцы снежня Лідскі гістарычна-мастацкі музей
выпусціў чарговы каляндар з серыі “Скарбы Лідчыны”.

Лідская епархія была заснавана ў 2014 годзе шля-
хам выдзялення са складу Наваградскай епархіі і склада-
ецца з 47 прыходаў на тэрыторыі Лідскага, Іўеўскага,
Астравецкага, Ашмянскага і Смаргонскага раёнаў Га-
радзенскай вобласці. Усе гэтыя гады  яе ўзначальвае
епіскап Лідскі і Смаргонскі Парфірый (Праднюк).

Святарамі пры супрацоўніцтве з органамі ўлады,
свецкімі ўстановамі вядзецца плённая праца па права-
слаўнай асвеце насельніцтва. У сувязі з гэтым право-
дзіцца шэраг духоўна-адукацыйных і культурных мера-
прыемстваў. Напрыклад, між’епархіяльны фэст спеваў
"Слава ў вышніх Богу", "Рамонкавы фэст" да Дня сям'і,
кахання і вернасці, конкурс дзіцячага малюнка "Сустра-
каем Вялікдзень", пленэр мастакоў "Прыгажосць Божага
свету", фэст "Скарбніца", "Калядная ёлка".

На працягу мінулых дзесяці гадоў на базе чацвёр-
тага філіяла Лідскай раённай бібліятэкі нясе духоўнае
святло епархіяльная бібліятэка. Акрамя тэматычнай
перадачы на Лідскім тэлебачанні "Святло веры", духоў-
ная асвета вядзецца ў Інтэрнэце: у Інстаграме ёсць
рубрыка "Пытанне святару".

Шмат робіцца па рамонце дзейсных і ўводу ў
эксплуатацыю новых храмаў. За час існавання епархіі
былі асвечаны 10 храмаў і дзве капліцы. Усяго на дадзены
момант дзейнічаюць 56 храмаў, у якіх служаць 47 свя-
тароў.

У снежні 2017 года па дабраславенні епіскапа
Лідскага і Смаргонскага Парфірыя быў пакладзена
пачатак заснаванню архірэйскага жаночага падворка ў
гонар вялебнага Паісія Святагорца - невялікага мана-
скага селішча ў адасобленым маляўнічым месцы неда-
лёка ад вёскі Ольжава Лідскага раёна.

Вялікая колькасць вернікаў, якія прыйшлі на
святочнае набажэнства, нягледзячы на працоўны дзень
і непагодлівае надвор'е, - сведчанне дзейснай працы
духавенства епархіі, што аб'ядноўвае людзей не проста
верных, але гатовых спагадаць і дапамагаць блізкім,
выхоўваць сваіх дзяцей у адпаведнасці з традыцыйнымі
хрысціянскімі і маральнымі традыцыямі.

Таксама на мерапрыемстве прысутнічалі прад-
стаўнікі Гарадзенскага абласнога і Лідскага раённага
выканкамаў. Яны прыбылі, каб павіншаваць усіх

датычных да свята, а таксама ўручыць падарункі. Ігар
Булаўко, начальнік галоўнага кіравання ідэалагічнай
работы і па справах моладзі аблвыканкама, уручыў
епіскапу Лідскаму і Смаргонскаму Парфірыю Ганаро-
вую грамату аблвыканкама з нагоды юбілею епархіі.
Аляксандр Вярсоцкі, старшыня Лідскага райвыканкама,
выказаў падзяку за плённае супрацоўніцтва, накірава-
нае на падтрыку ўзважаных настрояў у грамадстве і
запэўніў, што ў далейшым гатовы аказваць усялякую
падтрымку ў рэалізацыі як традыцыйных, так і новых
праектаў.

Пасля заканчэння набажэнства Патрыяршы
Экзарх звярнуўся да вернікаў са словамі навучання.
Уладыка Веніямін павіншаваў вернікаў з пасадным
святам сабора і юбілеем епархіі.

Church.by.

Лідскай епархіі - 10 гадоў

Станіслаў Суднік

200 гадоў лідскага краязнаўства
Выданнем часопіса "Лідскі летапісец" № 4 (108)

завяршаецца, але яшчэ не завяршыўся 2024 выдавецкі
год ПУП "Пружмень".

Гэты год прайходзіў пад знакам 200-годдзя лід-
скага краязнаўства. Канешне, сказаць дакладна, што ў
гэты год, у гэты месяц ці ў гэты дзень пачалося лідскае
краязнаўства, будзе не зусім карэктна. Краязнаўчы пра-
цэс можа ўключаць 50 гадоў пошуку і збору інфарма-
цыі, пакуль з'явіцца нейкая публікацыя.

Той жа Тодар Нарбут зацікавіўся гістарычнымі
артэфактамі яшчэ перад вайной 1812 года, падчас
будаўніцтва Бабруйскай фартэцы, але гэта далёка ад
Лідчыны.

У 1818 г. у Гародні
выйшла з друку першая
кніга Юстына Нарбута
"Кароткі нарыс першавы-
токаў ліцвінскага наро-
да..." ("Krotki rys pierwia-
stkow narodu litewskiego,
z roznych dawnych auto-
row zebrany"), якая змяш-
чае звесткі пра пра гісто-
рыю і міфалогію. Гэтая
невялікая кніга мае 56
старонак, аўтар пазнача-
ны крыптонімам "J. M."
Невялікі наклад кнігі хутка
разышоўся, і ў 1820 г. вы-
йшла яе другое выданне,
якое мела тую самую на-
зву, але на гэты раз імя аўтара кнігі было пададзена.

У 1842 г. у Вільні выйшла другая кніга Юстына
Нарбута "Унутраная гісторыя літоўскага народа з часоў
Яна Сабескага і Аўгуста II..." ("Dzieje wewnotrzne narodu
litewskiego z czasow Jana Sobieskiego i Augusta II, krolow
panujacych w Polsce; wyciag z roznych notacyоw i manu-
skryptow." T. 1-2, 1842 г., 2-е выд. 1843 г.). - Л. Л.

 У 1820 Тодар Нарбут адкрыў ямнае пахаванне
непадалёку ад в. Шаўры
Лідскага пав. Апісаў руіны
цвярдыні на Нёмане каля в.
Лыскава Гарадзенскага па-
вета. Адносіў яцвягаў да
скіфскіх плямён. Даследа-
ваў Лідскі замак. Збіраў і
вывучаў помнікі археагра-
фіі. Аўтар "Гісторыі літоў-
скага народа" (т. 1-9, 1835-
41; давёў падзеі да 1569), у
1-м томе якой змясціў таб-
ліцу сваіх знаходак. Падаў

1180 год як дату заснавання г. Ліды, што ў прынцыпе па-
цвердзілі раскопкі 1930-х гадоў. Увёў у навуковы ўжытак
"Хроніку Быхаўца" (1846).  Ён пісаў не гісторыю дзяржа-
вы, як было прынята ў той час у польскай і расейскай
гістарыяграфіі, а менавіта гісторыю народа.

Меў багатую калекцыю археалагічных матэры-
ялаў. Апублікаваў шэраг артыкулаў пра Ліду, Нава-
градак, Індуру і інш. Займаўся пытаннямі старажытнай
міфалогіі, этнаграфіі, фалькларыстыкі.

Такім чынам недзе тады, каля 1820-х гадоў, і пача-
лося лідскае краязнаўства, якое перарасло ў сапраўдную
навуку (2 тамы Юстына Нарбута, 9 тамоў Тэадора Нар-
бута).

Следам за Нарбутамі ішоў Вандалін Шукевіч і
іншыя краязнаўцы больш дробнага калібру (Уладзіслаў
Абакановіч, Каміла Юрэвіч з Нарбутаў, Мірон Брані-
слаў Нарбут, Аляксандр Макрэцкі, прафесар Літоўскай
семінарыі І. Юркевіч, памочніца Міхала Федароўскага
Лідзія Падул, І.В. Любарскі, Альжбета Табенская, Апа-
лонія Серакоўская з Далеўскіх, Амелія Даравінская -
Бірута, Уладзіслаў Вярыга, Яўстах Шалевіч, айцец Леў

Тэадор Нарбут
Мірон Браніслаў

Нарбут Альжбета Табенская

Каміла Юрэвіч з
Нарбутаў

Вандалін Шукевіч

Уладзіслаў Вярыга

Амелія Даравінская -
Бірута

Савіцкі ...).
Завяршаецца гэтая

эпоха разам з канцом ХІХ
стагоддзя. Перадаў эста-
фету новаму пакаленню
Вандалін Шукевіч, які пра-
жыў да 1919 года.

Другі этап лідскага
краязнаўства разам з пачат-
кам ХХ стагоддзя пачы-
наюць малады яшчэ Міхал
Шымялевіч, які выдаў у 1905
годзе артыкул "Горад Ліда і
Лідскі замак" (1905) і Алена

Міхал Шымялевіч Алена Іваноўская

а. Леў Савіцкі

родак, які выдае "Лідскую зямлю". Мы выдатна
ведаем... які гэта цяжкі "цукар" - выдаць 13 нумароў
у правінцыі. ...Калі думаеш пра вялікіх лідзян, успа-
мінаеш Вандаліна Шукевіча і выкапаныя праз яго
курганы, Тэадора Нарбута, які быў адным з за-
снавальнікаў нашай гістарыяграфіі, Юндзіла, у якога
на надмагіллі было напісана, што быў "гісторыі
натуральнай у краі знаўца". ..."Лідская зямля" ўзнаўляе
гісторыю, геаграфію, успаміны нашых паўстанцаў...
Госці горада бачаць эканамічную актыўнасць жыха-
роў... Ліда зараз ёсць цэнтрам малога самастойнага
арганізму... ...Зараз маем выданне, якое інфармуе пра
тое, што робіцца на берагах Дзітвы і Лебяды, і не
лічыць чужым Шчучын. Маем выданне, якое ёсць на
варце святога агню" .

На пачатку жніўня 1939 г. "Кур'ер Віленскі" паве-
дамляў: "Лідскі аддзел Краязнаўчага таварыства
працуе. Краязнаўчае таварыства, выкарыстоўваючы
жаданне нашых гасцей з розных частак краю адпа-
чыць летам на нашай зямлі, пачало інтэнсіўную прапа-
ганду краязнаўчай ідэі. Сябры таварыства чытаюць
лекцыі ў месцах адпачынку, знаёмяць слухачоў з нашай

Рэдакцыйна-выдавецкі камітэт “Ziemi Lidzkaj”:
Аляксандр Снежка,  Антоні Грымайла-

Прыбытка, Міхал Шымялевіч і Уладзіслаў
Абрамовіч. Шымялевіч узвышаецца, ён вышэй за

астатніх на паўгалавы, у акулярах

Прыбытка.
На пачатку 1938 года

Лідскаму краязнаўчаму ася-
родку прысвяціла артыкул
віленская газета "Слова". Аў-
тар артыкула Мечыслаў Ліма-
ноўскі ставіў нашу газету "Лід-
ская зямля" ў шэраг лепшых
выданняў такога кшталту:
"Ліда не з'яўляецца ўніверсі-
тэцкім горадам, не мае на-
вуковай і  артыстычнай
эліты. Таму цешымся, што
каля  фабрычных комінаў,
фурчашчых у небе самалётаў
і вулічнага тлуму ёсць ася-

Вітольд Пілецкі

Іваноўская, якая перад 1-й Сусветнай вайной сабрала, а
ў 1914 і ў 1924 гадах выдала ў Англіі два зборнікі фальк-
лору з Лідскага павета. Гэты этап ішоў да 1939 года.

У 1926 годзе ў Гародні выйшла паэма "1919 год
або Песня пра літоўска-беларускія дывізіі" Камілы
Эміліі Макрэцкай, у 30-х гадах з'явілася краязнаўчая
паэма "Сукурчы" Вітольда Пілецкага, а вяршыняй гэтага
працэсу стала выданне краязнаўчай газеты "Ziemia
Lidzka" ("Лідская зямля"), дзе тон задавалі Уладзіслаў
Абрамовіч (рэдактар), пасталеўшы на 20 гадоў Міхал
Шымялевіч, Аляксандр Снежка і Антон Гржымайла-

Анатоль Кулеш

прыгожай гісторыяй, з яе помнікамі, культурай і
сучасным станам гаспадаркі". Тады ж краязнаўцы
пачалі рыхтавацца да ўстаноўкі памятнай дошкі па Ван-
даліну Шукевічу ў Нацкім касцёле.

Лідскія краязнаўцы другой генерацыі, якія гур-
таваліся вакол "Лідскай зямлі", зрабілі велізарны, неацэн-
ны ўнёсак у справу пазнання гісторыі нашага краю. Як
і ў кожнага чалавека, які піша, у іх павінна была застацца
вялікая колькасць ненадрукаваных тэкстаў, тэкстаў у
працы, шматлікіх архіваў. На жаль, усё гэта загінула.

Пачынаў краязнаўчую дзейнасць у гэты час і
Уладзімір Урбановіч, які
паспеў два разы надрука-
вацца ў  "Ziemi Lidzkaj".

Пасля заканчэння
2-й Сусветнай вайны
ўзнялася 3-я генерацыя
лідскіх краязнаўцаў. Мост
паміж другой і трэцяй
генерацыямі перакінуў
выдатны знаўца нашай
гісторыі, аўтар шэрагу
грунтоўных тэкстаў, ства-
ральнік музея ў Валеўцы Уладзімір Урбановіч

Наваградскага раёна Ула-
дзімір Урбановіч. Напісалі
грунтоўныя кнігі і шэраг ар-
тыкулаў Юзаф Кардаш, Ана-
толь Кулеш, Аляксандр Жал-
коўскі, Мікола Герасімовіч,
Фёдар Кардаш, Янка Жамой-
цін. Выдаў фальклорны збор-
нік Земавіт Фядэцкі. Напі-
сала і выдала кнігу “У цяні
замка Гедыміна” Яўгенія
Ярмантовіч. Да гэтай пля-
яды можна аднесці і Міколу
Дзікевіча, які быў чалавекам
той эпохі, але публікавацца
пачаў ужо ў новы час. Быў
напісаны шэраг мемуараў.  Перыяд савецкага края-
знаўства быў няпросты. Вельмі цяжка было з публіка-
цыямі. Кніга Анатоля Куляша была рэдкім выклю-
чэннем.Аляксандр Жалкоўскі Мікола Герасімовіч

Юзаф КардашФёдар Кардаш

Земавіт Фядэцкі Яўгенія Ярмантовіч

Мікола Дзікевіч

Ірэна Стасевіч-Ясюкова

Можна лічыць, што новае дыханне яшчэ на са-
вецкім этапе  лідскае краязнаўства атрымала ў 1990 го-
дзе, калі адрадзілася "Ziemia Lidzka". З'явіліся краязнаў-

чыя тэксты рэдактара Аля-
ксандра Колышкі, Стані-
слава Ушакевіча, Леха
Макрэцкага, Леха Цехано-
віча, Ірэны Стасевіч-Ясю-
ковай і іншых. Выдадзена
96 нумароў. Доктар гебілі-
таваны Ірэна Стасевіч-
Ясюкова заснавала ў гэты
час серыю краязнаўчых
кніг пра знакамітых лідзян.
Каля дзясятка кніг выйшла
на польскай і беларускай
мове. Таму можна гава-
рыць, што прыйшоў час 4-
й генерацыі лідскага края-
знаўства.

Галоўнымі дасягненнямі чацвёртай генерацыі
з'яўляецца шматгадовае выданне часопіса "Лідскі лета-
пісец" (часопіс выходзіць штоквартальна з 1997 года,
зараз выходзіць ужо 108-мы нумар, рэдактар - пісьменнік
Станіслаў Суднік) і стварэнне лідскага сайта "Павет"
(pawet.net, з 1999 года, рэдактар сайта - пісьменнік Леанід
Лаўрэш).

У "Лідскі летапісец" і на "Павет" трапіла нарэшце
шмат неапублікаваных раней тэкстаў Анатоля Куляша,
Міколы Герасімовіча, Юзафа Кардаша, Фёдара Кар-
даша, Ірэны Стасевіч Ясюковай, Уладзіміра Логаша.
Прайшла кніга Міколы Дзікевіча "Дзітрыкі. Згукі заснуў-
шай цывілізацыі". Ну і пайшлі пасляваенныя даследчыкі:
Валерый Сліўкін, Антось Савук, Уладзімір Хрышча-
новіч, Уладзімір Круцікаў, Міхась Бурачэўскі, Станіслаў
Карабан. Выйшлі дзве краязнаўчыя кнігі Леаніда Вінніка.
З нумара ў нумар пачаў друкавацца Леанід Лаўрэш,

Аляксандр Колышка  Станіслаў Ушакевіч

Станіслаў Суднік Леанід Лаўрэш

Антось СавукВалерый Сліўкін

Леанід Віннік Уладзімір Логаш

Віктар Кудла Анастасія Каладзяжная

падключыўся Віктар Кудла. Раз-пораз з'яўляюцца тэксты
рэдактара Станіслава Судніка пад уласным прозвішчам
і пад псеўданімам Яраслаў Грынкевіч. Друкуюцца ра-
завыя тэксты краязнаўцаў з Ліды і з усёй Беларусі, на-
прыклад, Сяргея Чыгрына
са Слоніма, Ларысы Кан-
чэўскай, Марыі Ганчар.
Пасля 2010 года далучыліся
Алесь Хітрун, Анастасія
Каладзяжная, а таксама
карэспандэнты “Лідскай
газеты” Алесь Мацулевіч
(пад уласным імем і пад
псеўданімам Аляксей Кру-
повіч),  Людміла Петруле-
віч і Вольга Яхантава. У
"Лідскім летапісцы" быў
надрукаваны шэраг мему-
араў з розных эпох. Былі апублікаваны два тамы тэт-
ралогіі Ежы Путраманта "50 гадоў успамінаў" у

перакладзе Станіслава Судніка, дзе ўтрымоўваецца вялікі
краязнаўчы матэрыял пра Лідчыну. З’явіліся кнігі Га-
наэфы Міхаловіч, ксендза каноніка Юрыя Бяганскага,
протаіерэя Расціслава Салаўёва.

Далучыўся да лідскіх краязнаўцаў і Ян Казлоўскі
з Варшавы (родам з вёскі Рылаўцы Лідскага раёна).
Выдаў па-польску дзве ўласныя кнігі ("Успаміны з

Лiдскай зямлi", "Інтэлекту-
алы Лiдскай зямлi" ў
суаўтарстве з В. Сліўкі-
ным),   і тры кнігі Леаніда
Лаўрэша ў перакладзе на
польскую мову.

Побач з "Лідскім
летапісцам" выходзіць лі-
таратурны зборнік "Ад
лідскіх муроў", дзе друку-
юць краязнаўчыя і літа-
ратуразнаўчыя тэксты
Леанід Лаўрэш, Алесь
Хітрун, Юрась Пацюпа,
Наталля Анашкевіч. Так-
сама друкуюцца літара-
турныя творы гістарычнай

і краязнаўчай тэматыкі.
Грандыёзны падару-

нак краязнаўцам будучага
падрыхтаваў фатограф Ігар
Пешахонаў-Міцкевіч. Ён
выдаў дзевяць высокамаста-
цкіх альбомаў, з іх тры пра
Ліду і Лідчыну (“Ліда”,
“Лідскі край”, “Лідскія кра-
явіды”).

Вялікі аб'ём края-
знаўчых матэрыялаў надру-
кавала газета "Наша слова",
у тым ліку ўсю кнігу Апа-
лоніі Серакоўскай з Да-
леўскіх "Успаміны" ў пера-
кладзе С. Судніка. Газета
"Наша слова.pdf" працягвае традыцыі. Толькі што
закончана публікацыя ў скароце кнігі Гіпаліта Корвін-
Мілеўскага "Успаміны пра 70 гадоў" у перакладзе Л.
Лаўрэша. Каля 8 гадоў таму назад запрацаваў сайт
"Наша слова штодзень" (nslowa.by), дзе размяшчаецца
ўся лідская краязнаўчая перыёдыка ў рэжыме pdf.

Часопіс "Лідскі летапісец", сайт "Павет", зборнік
"Ад лідскіх муроў", газеты "Наша слова" і "Наша

Ігар Пешахонаў-
Міцкевіч

Сяргей  Чыгрын

Алесь ХітрунАлесь Мацулевіч

Протаіерэй
Расціслаў Салаўёў

Ксёндз канонік
Юрый Бяганскі

Юрась Пацюпа Наталля Анашкевіч

Ян Казлоўскі

слова.pdf", сайт Наша слова штодзень" (nslowa.by)
паднялі краязнаўства ў Лідзе на такі ўзровень, што ў
навукова-гістарычных колах Беларусі загаварылі пра
"Лідскую краязнаўчую школу".

А на самой Лідчыне вялікую працу па папуля-
рызацыі краязнаўчых ведаў вядуць біблітэкар СШ № 11
Тамара Зенюкевіч і галоўны бібліёграф Лідскай раённай
бібліятэкі Галіна Курбыка, а таксама многія іншыя
аматары краязнаўства.

Развіццём дзейнасці на паперы ёсць дзейнасць
"на зямлі"

Вялікі аб’ём краязнаўчых ведаў на Лідчыне
паклікаў да жыцця жаданне іх акумуляцыі, захавання і
практычнага прымянення. Традыцыйнай і прывычнай
формай працы з краязнаўчым матэрыялам з’яўляецца
краязнаўчы музей.

Лідскі музей быў заснаваны 28 траўня 1939 года
ў якасці музея Польскага краязнаўчага таварыстваства,
а з 22 студзеня 1941 года адкрыты паўторна як Края-
знаўчы музей.

24 красавіка 1959 года музей быў адкрыты ў трэці
раз, у адпаведнасці з пастановай Савета міністраў БССР,
як Краязнаўчы музей.

Пад музей быў цалкам аддадзены будынак бы-
лога піярскага касцёла. Да 1964 года музей размяшчаўся
ў цэнтральнай частцы былога храма, а затым яго пера-
вялі ў двухпавярховую прыбудову (у цэнтральнай
частцы будынка адкрыўся планетарый).

У 1999 годзе музей пераехаў у будынак салона
сямейных імпрэз, дзе размяшчалася мастацкая галерэя
"Лідзея". Рашэннем Лідскага гарвыканкама ад 27 сту-
дзеня 2000 года мастацкая галерэя і краязнаўчы музей
былі аб'яднаны ў Лідскі гісторыка-мастацкі музей. У
сувязі з рэканструкцыяй музея з 2000 года выстаўныя
плошчы былі зачынены для наведвальнікаў. Доўгі час
супрацоўнікі музея праводзілі мерапрыемствы за сце-
намі музея. Была арганізавана серыя мерапрыемстваў
"Дзень музея ў школе", вулічныя вернісажы, аднадзён-
ныя і тэматычныя выставы. 8 кастрычніка 2008 года
музей быў адкрыты для наведвальнікаў.

22 верасня 2010 года адбылося адкрыццё літара-
турнага аддзела Лідскага гісторыка-мастацкага музея і

Тамара Зенюкевіч Галіна Курбыка

мемарыяльнага пакоя паэта Валянціна Таўлая падчас
рэспубліканскага свята "Дажынкі".

У снежні 2017 года была адкрыта выстаўная
экспазіцыя "Лідскі замак. Гістарычныя падзеі і постаці"
ў паўночна-ўсходняй вежы Лідскага замка.

3 ліпеня 2020 года ў адрэстаўраванай паўднёва-
заходняй вежы Лідскага замка адкрылася новая музей-
ная экспазіцыя "Старонкі гісторыі. Ад XIV стагоддзя…".

У рамках культурна-турыстычнага праекта
"Замкавы гасцінец" і Міжнароднага дня музеяў у
Лідскім замку праводзіцца фэст агню "Магія агню і
святла".

Сярод экспанатаў музея - мінералы, пудзілы
жывёльнага свету Лідскага раёна, знаходкі з археала-
гічных раскопак старажытнага гарадзішча, Лідскага
замка, друкаваныя выданні і абразы XIX - пачала XX
стагоддзя, дакументы і матэрыялы пра Айчынную вай-
ну 1812 года, паўстанне 1863-1864 гадоў, нацыянальна-
вызвольную барацьбу ў Заходняй Беларусі, пра дзей-
насць патрыятычнага падполля і партызанскага руху ў
гады Вялікай Айчыннай вайны, аднаўленне эканомікі,
гарады і раёна ў паваенны перыяд. Таксама прысутні-
чаюць экспанаты нацыянальнай адзежы, узоры дэкара-
тыўна-прыкладнага мастацтва (разьба па дрэве, гафт,
ткацтва), прадукцыя гуты "Нёман" і іншых прадпры-
емстваў.

Паступова намаганнямі энтузіястаў пачалі ства-
рацца школьныя краязнаўчыя музеі і музеі на прамы-
словых і ў сельскагаспадарчых прадпрыемстваў. Адным
з першых стварыў мясцовы музей “Зямля і людзі”
дырэктар Эксперы-
ментальнай базы
“Ніва” Віктар Кудла.
Музей размяшчаўся ў
ацалелай вежы пан-
скага палаца ў вёсцы
Дворышча. На жаль,
музей не перажыў раз-
рухі 1990-х гадоў.

Адзін з першых
школьных краязнаў-
чых музеяў стварыў
дырэктар Бердаўскай
школы Анатоль Кру-
па.

У другой пало-
ве 1990-х гадоў быў
створаны музей Ігната
Дамейкі ў Крупаўскай
сярэдняй школе Лід-
скага раёна, дырэкта-
рам  якой быў Іван
Гівойна. Перад шко-
лай быў устаноўлены
памятны знак Ігнату
Дамейку. Праз нека-
торы час сюды быў да-
стаўлены вялікі набор Іван Гівойна

Анатоль Крупа

мінералаў з Чылі. Мінерала дамейкіта ў наборы не было.

На сёння музеі або музейныя пакоі ёсць прак-
тычна ва ўсіх школах, у некаторых па два. На Лідчыне
на 2019 год налічвалася 35 школьных музеяў, і ўсе яны
вядуць пэўную краязнаўчую працу, пра што дакладва-
юць на навуковых канферэнцыях, зрэдку даюць інфар-
мацыыю ў друк.

З’явіліся музеі ці музейныя пакоі на многіх
прамысловых прадпрыемствах. Найбольш вядомы і
папулярны “Музей лідскага бровара” на Лідскім піў-
заводзе.

Краязнаўчыя музеі або музейныя пакоі створаны
ў большасці клубаў і бібліятэк Лідскага раёна

Але тэма лідскіх музеяў - гэта асобная і вялікая
тэма. Кожны з іх патрабуе асобнага артыкула, а то і кнігі.

Яшчэ адна струк-
тура на Лідчыне ўносіць
свой пасільны ўклал у
развіццё лідскага краязнаў-
ства. Гэта аграсядзібы.
Найбольш плённа і грун-
тоўна працуе аграсядзіба
“Вольны мельнік” у в.
Дворышча Лідскага раёна,
дырэктар Генадзь Конан.

Тут сабрана вялікая
калекцыя артэфактаў ся-
лянскага і шляхочага жыц-
ця, а таксама створана ка-
лекцыя муляжоў сярдня-вечнай зброі і прадметаў
побыту. Краязнаўчы ўхіл мае аграсядзіба “Гасціна” ў
Песках Лідскага раёна, гаспадар Віталь Карабач,  і інш.

Адным з важных момантаў краязнаўчай дзей-
насці стала праца па захаванні і аднаўленні месцаў гіста-
рычнай памяці. Актыўная фаза гэтага працэсу пачалася
ў 1990-я гады. Таварыства польскай культуры аднавіла
некаторыя старыя і ўстанавіла новыя помнікі, значную
ўвагу ўдзяліла Лідскім вайсковым могілкам

Таварыства беларускай мовы ўключылася ў
гэтую працу ў 1995 годзе, пачаўшы з афармлення
мемарыяла паўстанцаў
1863 года, дзе былі ўста-
ноўлены два новыя кры-
жы. Асноўным ініцыята-
рам гэтай працы быў
Уладзімір Хрышчановіч.

Былі ўстаноўлены
крыжы на месцы рас-
стрэлу ксендза Адама Фа-
лькоўскага, мемарыяль-
ныя крыжы ў Беліцы і
Голдаве.  Праведзена
шмат іншых мерапры-
емстваў.

Уключўся ў края-
знаўчую дзейнасць ску-

Генадзь Конан

льптар Рычард Груша. Ён
устанавіў мноства па-
мятных знакаў па ўсёй
Беларусі. У Лідзе гэта па-
мятны знак Ігату Дамейку
ў Крупаве, памятны знак
на месцы расстрэлу ксе-
ндза Адама Фалькоўскага
і шмат іншага.

Стварыў падзячны
медальён князю Канстан-
ціну Астрожскаму скуль-
птар Вадзім Вераб’ёў.

Былі праведзены
вялікія работы па рэкан-
струкцыі старых права-
слаўных могілак каля
царквы Св. Георгія Пера-
можца сіламі прыхаджан
гэтай царквы, а таксама
вялікія работы па рэкан-
струкцыі яшчэ больш
старых каталіцкіх могілак
па праспекце Перамогі
сіламі розных грамадскіх
арганізацый і ініцыятыў
(Таварыства польскай
культуры, Клуб вайско-
вых маракоў і інш.).
Значны ўклад у гэтую
працу ўнесла  Галіна
Лаўрэш.

На аснове
сабранага багатага
краязнаўчага матэ-рыялу ў 2014 годзе былі заснаваны
Лідскія краязнаўчыя чытанні, якія неўзабаве атрымалі
статус навуковай канферэнцыі. У 2024 годзе прайшла
ўжо 11-я канфе-рэнцыя.

У 2017 годзе заснаваны фестываль спеўнага
фальклору "Цёплыя вечары, ды халодныя ранкі" памяці
Земавіта Фядэцкага. Прайшлі 4 фестывалі. У разрэзе
фестываляў выдадзены тры фальклорныя зборнікі, якія
самі па сабе вынік шырокіх краязнаўчых пошукаў.

Выдадзена шмат краязнаўчых кніг і зборнікаў.
так, у 2019 годзе выдадзены зборнік усіх артыкулаў
галоўнага прадстаўніка другой генерацыі лідскіх края-
знаўцаў Міхала Шымялевіча. Выйшлі кнігі Леаніда
Лаўрэша (звыш 20), Міколы Дзікевіча (2), Анастасіі Кала-
дзяжнай, Наталлі Анашкевіч, Анатоля Крупы і інш.
Раздрукоўваюцца матэрыялы Лідскіх чытанняў. Выхо-
дзяць краязнаўчыя календары ад розных устаноў. Рас-
працоўваюцца турыстычныя маршруты.

Па выніках краязнаўчых пошукаў і даследаванняў
у спіс нематэрыяльнай спадчыны Рэспублікі Беларусь
унесены лідскае белаўзорыстае ткацтва і абрад Тры
Каралі з Ваверкі Лідскага раёна.

Краязнаўчы рух на Лідчыне развіваецца далей.Уладзімір Хрышчановіч

Рычард Груша

Галіна Лаўрэш

XVI стагоддзе пачалося 1 студзеня 1501 г. і
скончылася 31 снежня 1600 г.

У гэтым стагоддзі адбылося шмат цікавага,
але ж, пэўна, мае сэнс вылучаць тут толькі нешта
галоўнае. Коратка спынюся толькі на так званым
"Залатым веку беларускай культуры" 1. Аўтарства
тэрміну належыць, як мяркуецца, пісьменніку і пуб-
ліцысту таго самага "Залатога веку" Фёдару Еўла-
шоўскаму.

6 жніўня 1517 г. Францішак Скарына выдаў сваю
1-ю кнігу Псалтыр. І пачатак "Залатога веку" звязваюць
найперш з дзейнасцю Францішка Скарыны і з усебако-
вым росквітам ВКЛ. "Залаты век"  таксама наўпрост
знітаваны з Рэнесансам і Рэфармацыяй, з дзейнасцю
такіх асоб, як Мікалай Радзівіл Чорны, Сымон Будны,
Васіль Цяпінскі, Леў Сапега і іншых. У ХVІ ст. у Беларусі
ўзнікла мноства навучальных установаў. У Вільні, Няс-
віжы, Берасці, Лоску, Любчы, Цяпіне ды Венграве паў-
сталі друкарні, вакол якіх утвараліся цэлыя літаратурныя
школы. Прадукцыя гэтых друкароў карысталася шы-
рокім попытам не толькі ў Вялікім Княстве, але і ў краі-
нах Заходняй Еўропы.

Значнымі былі дасягненні нашых продкаў у наву-
цы. Асабліва развіваліся лінгвістыка, гісторыя, геаграфія,
астраномія, матэматыка і медыцына. А юрыдычная
думка Беларусі ў ХVІ ст., як вядома, дасягнула найвы-
шэйшага ў Еўропе роўню. Ніводная з тагачасных краі-
наў не мела гэткага дасканалага заканадаўства, як Бела-
русь, аб чым красамоўна сведчыць змест Статутаў 1529,
1566 і 1588 гг. Эпоха Рэнесансу ў Беларусі таксама пазна-
чана і небывалым узлётам мастацтва. У той час узніклі
першыя прафесійныя тэатры, развіваецца музычнае
мастацтва, з'яўляецца свецкі партрэтны жывапіс - прык-
мета высокага роўню развіцця мастацкай творчасці. У
ХVІ ст. удасканальваецца іканапіс, скульптура, дэкара-
тыўна-ўжытковае мастацтва і гравёрнае майстэрства.

У залатую пару нашае дзяржавы надзвычай хут-
кімі тэмпамі развіваецца горадабудаўніцтва і дойлідства.
Менавіта тады былі пабудаваныя пярліны нашае ар-
хітэктуры: Траецкі касцёл у Ішкалдзі, Святадухаўская
царква ў Кодзені, Барысаглебская царква ў Наваградку,
фарны касцёл у Гародні, касцёлы Святой Ганны і бер-
нардзінцаў у Вільні, шэдэўры сусветнага дойлідства
фартэцы-бажніцы ў Супраслі, Малым Мажэйкаве, Сын-

кавічах, рэфармацкія зборы ў Смаргоні, Заслаўі, Аста-
шыне, абарончыя сістэмы замкаў у Міры, Нясвіжы,
Наваградку і г. д.

У эпоху Рэнесансу ў Беларусі адбывалася далей-
шае развіццё металургічнай і цагельнай вытворчасці,
шматлікіх рамёстваў. Узнікла новая, больш дасканалая
арганізацыя працы, утварыліся рамесніцкія цэхі, дзе
існаваў прынцып спецыялізацыі і падзелу працы. Такім
чынам "Залаты век" найперш вылучаўся багаццем
творчага плёну, яго шматграннасцю, абсягам, пафасна-
сцю ўсяго створанага, светлай ідэяй Асветніцтва, высо-
кім патрыятызмам і чалавекалюбствам2.

Грыгарыянскі каляндар, па якім мы з вамі зараз
жывём, быў аб'яўлены 21 лютага 1582 г. праз карэкцыю,
якая палягала ў тым, што пасля 4 адразу наступала 14
кастрычніка 1582 года. У ВКЛ гэты календра адразу ўвёў
Стэфан Баторы ў тым жа 1582 г. Праз два гады, 21 сту-
дзеня 1584 г. ён выдаў універсал па якім новы каляндар
быў абавязковы толькі ў грамадскім жыцці3.

Падзеі пачатку XVI ст.

Пасля смерці ў 1492 г. караля і вялікага князя Казі-
міра Ягайлавіча, паводле тастаманту каралём Польшчы
быў абраны яго старэйшы сын Ян Альбрэхт, а вялікім
князем ВКЛ сярэдні сын Аляксандр. Потым, у 1501 г.
пасля смерці Яна Альбрэхта, вялікі князь Аляксандр быў
абраны яшчэ і каралём Польшчы.

На пачатку XVI ст. ВКЛ бясконца ваявала. За
першыя дзесяць гадоў XVI ст. толькі з Маскоўскім кня-
ствам ваяваць давялося два разы, у 1500-1503 і 1507-1508
гг. Толькі пасля вайны 1500-1503 гг., па падліках польскага
гісторыка Л. Каланкоўскага, ВКЛ страціла каля 25 %
тэрыторыі. Да Маскоўскай дзяржавы адышлі ўсе землі
ў вярхоўях ракі Акі і Чарнігава-Северская зямля з гара-
дамі Чарнігаў, Старадуб, Пуціўль, Рыльск, Ноўгарад-
Северскі, Гомель, Любеч, Почап, Трубчэўск, Радагошч,
Бранск, Мцэнск, Любуцк, Сярпейск, Масальск. А так-
сама значная частка Смаленскай і Віцебскай зямель з
такімі стратэгічна важнымі гарадамі як Дарагабуж,
Белая, Тарапец. Пры гэтым даводзілася адбіваць паста-
янныя набегі крымскіх татар (1502, 1503, 1505, 1506, 1508
гг.) і ўлічваць цяжкую палітычную сітуацыю ў балтый-
скім рэгіёне4. У 1503 г. па выніках працяглай вайны з

Леанід Лаўрэш

Лідчына ў XVI стагоддзі

1 Гл: Акіньчыц Станіслаў. Залаты век Беларусі. Мінск, 2002.
2 Саверчанка Іван, Санько Зьміцер. 150 пытанняў і адказаў з гісторыі Беларусі. Мн.: рэдакцыя газеты "Звязда", 1993.

С. 43.
3 Wisner Henryk. Rzeczpospolita Wazlw. Slawne Panstwo, Wielkie Ksiestwo Litewskie. T. 3. S. 75.
4 Шэйфер В. Мяцеж ці паўстанне? Выступ Міхала Глінскага падчас вайны Маскоўскай дзяржавы з ВКЛ у 1507-1508

гг. // Гістарычны альманах. 1999. Т. 2. С. 101.

Масквой, было заключана замірэнне на 6 гадоў5.

У ліпені 1506 г. 20-тысячная Перакопская арда
пад даводствам сыноў Мянглі-Гірэя Біці-Гірэя і Бурнаш-
Салтана стала пад Клецкам галоўным табарам і раза-
слала загоны па ўсёй Беларусі: "Того ж року знову
30000 татар вторгнуло в землю Литовскую, бурили,
палили, а, пришедши до Клецка, стали там кошем и
роспустили загоны" 6.

Вялікі князь і кароль Аляксандр у чэрвені 1505 г.
моцна захварэў. Яму паралізавала левы бок. Да лета
1506 г. Аляксандру стала так кепска, што яго медык -
гнезненскі канонік Мацей з Блоня, параіў паклапаціцца
аб выратаванні душы. 45-гадовы кароль перад тварам
смерці прыняў рашэнне склікаць сойм і перадаць усе
правы на княства і каралеўства малодшаму брату Жыгі-
монту. З-за наезду татараў Аляксандр абвясціў паспа-
літае рушэнне (народнае апалчэнне шляхты). Месцам
збору была вызначана Ліда, як галоўны горад усяго
нёманскага правабярэжжа. Аднак у Ліду з'ехалася толькі
3 тысячы шляхты, што было недастаткова для вайны з
татарамі. Да таго ж, не было згоды ў тым, хто ўзначаліць
рушэнне. Шляхта патрабавала, каб на чале рушэння стаў
сам кароль. Зусім хворы Аляксандр у суправаджэнні
жонкі Алены Іванаўны мусіў выехаць у Ліду. З ім пры-
йшло яшчэ 4 тысячы шляхты і драгунаў, але ўзначаль-
ваць войска ён ужо не мог, бо зусім абяссілеў. 24 ліпеня
ў пакоях Лідскага замка кароль Аляксандр спавядаўся,

прычасціўся і падпісаў духоўны тастамант, паводле
якога перадаваў уладу Жыгімонту. Тастамант быў падпі-
саны ў прысутнасці буйнейшых магнатаў ВКЛ і дробнай
шляхты.

 Вось што пра гэта паведамляецца ў беларускім
летапісе: "… пасля паланення зямлі Літоўскае бяз-
божнымі татарамі, прыехаў кароль і вялікі князь
Аляксандр з Польшчы ў Вільню, вельмі хворы на немач
паралітыкавую, і ўчыніў сойм у горадзе Лідзе. I калі
быў ён з усімі панамі у Лідзе, прыйшла яму вестка,
што царэвічы перакопскія Бітыс-Гірэй-султан ды
Бурнаш-султан прыйшлі з дваццаццю тысячамі лю-
дзей к Слуцку і ідуць пад Новагарадок. Кароль жа,
вельмі хворы, не ведаючы, што рабіць, паклікаў да
сябе сваіх паноў-раду, і гетмана свайго Станіслава
Пятровіча Кішку, і любімага свайго маршалка
дворнага князя Міхайлу Львовіча Глінскага, і ўсю
справу сваю гаспадарскую і справу земскую перадаў
у іх рукі, сябе ж загадаў адвезці на насіліцах у Вільню.
А паны-рада, гетман і маршалак князь Міхайла Глінскі
з усімі людзьмі засталіся у Лідзе"  7.

Сабраная ў Лідзе шляхта ВКЛ належала да дзвюх
варожых груповак: ста-
рых ліцвінскіх нобіляў і
прыхільнікаў Глінскіх.
Гэтыя групоўкі маглі
схапіцца не з татарамі, а
паміж сабою. Таму Аля-
ксандр паставіў на чале
рушэння вялікага гетма-
на і маршалка гаспадар-
скага, у 1493 г. намесніка
лідскага, Станіслава Пят-
ровіча Кішку, а першым
намеснікам быў пры-
значаны маршалак дво-
рны князь Міхайла
Глінскі. Гэтак было да-
сягнута адзінства вой-
ска.

Татары спляжылі
землі вакол Слоніма,
Ваўкавыска і Ліды. На
Лідчыне яны спалілі Бе-
ліцу, Збляны і Жалудок,
паводле "Хронікі Бы-
хаўца": "Татары, пры-
йшоўшы да Новага-
радка, неўзабаве пай-
шлі за Нёман, і, не даходзячы да Ліды, каля горада і за
мілю ды за паўмілі ад горада нішчылі цэрквы Божыя
ды двары вялікія, і вёскі падпальвалі, і людзей хапалі
ды забівалі. Паны літоўскія … з'ехаліся ўсе ў адно
месца і, параіўшыся, сабралі дзесяць тысяч вояў

5 Хроника Литовская и Жамойтская // Полное собрание русских летописей (у далейшым ПСРЛ). Москва, 1975, Т. 32.
С. 101.

6 Там жа.
7 Хроніка Быхаўца // Беларускія летапісы і хронікі. Мінск, 1997. С. 164.

Кароль і вялікі князь Аляксандр Ягялончык

Станіслаў Пятровіч Кішка

адборных, конных ды ўзброеных, - усё, што на той час
магло быць, бо так хутка не магло больш людзей са-
брацца … і ўсе як адзін вырашылі: узяўшы Бога на да-
памогу … пайсці біцца з паганцамі. I, сваё рашэнне
цвёрда і рашуча замацаваўшы, выбралі колькі чала-
век, якіх паслалі ў разведку высачыць, дзе ворагі. I за
мілю ад Ліды натрапілі яны на татараў і Божаю
міласцю пабілі паганцаў, колькіх жывымі злавілі, а
іншым галовы паадсякалі ды ў кайстры паклалі.
Татары ж, бачачы, што не могуць супраць іх вы-
стаяць, пабеглі. Воі ж літоўскія вязняў да паноў пры-
вялі ды галовы адсечаныя ў кайстрах прынеслі. Тое
пабачыўшы, паны ўзвесяліліся і радасцю напоўніліся і
тады самі селі на коней і загадалі ўсяму войску пайсці
з імі да Новагарадка. Татары ж, убачыўшы гэта,
зразумелі, што людзі літоўскія ідуць на іх ды хочуць з
імі ў бой уступіць, і пачалі яны з загонаў з-за Нёмана
вяртацца" 8.

5 жніўня 1506 г.
10-тысячнае ліцвін-
скае войска выйшла
на войска татараў.
Прачуўшы пра рух
войска ВКЛ многія
татарскія загоны кі-
нулі рабаваць Бела-
русь і пачалі вяртацца
пад Клецк да агульна-
га табару. Падчас па-
ходу цяжка захварэў
60-гадовы Станіслаў
Кішка: "Гетман жа
Станіслаў Пятровіч Кішка ў той час быў вельмі нямо-
глы, ніяк не мог на каня сесці і з вялікаю цяжкасцю
загадаў сябе ў возе везці" 9. Гетман афіцыйна перадаў
ўсё камандаванне войскам ВКЛ маршалку дворнаму
князю Міхайлу Глінскаму. На Глінскага легла і ўся
адказнасць за лёс бітвы і лёс краіны.

"Хроніка Літоўская і Жамойцкая" коратка
падсумоўвае вынікі той вайны: "… Литва зобралася
10 000 и ударили на кош, который божию помощию
взяли и станули в их коши, а … татаров з полонами,
людми христианскими и быдлом, били и мордовали, и
всех наголову поразили; а гетманом над литвою тоею
на той час был князь Михаил Глинский. Того року кроль
Александер Казимеровичъ, внук Ягейлов, умер в замку
Виленском" 10.

Менавіта тады пачалі складвацца перадумовы
рокашу Міхала Глінскага супраць цэнтральнай улады.

Шляхецкі род Глінскіх бярэ сваю назву ад г. Глін-
ска на Смаленшчыне, нададзенага гэтаму роду вялікімі
князямі Літоўскімі11. Адзін з прадстаўнікоў роду Міхал
Львовіч Глінскі па мянушцы Мажны (1470-1534) стаў
фаварытам (1499-1506) вялікага князя Аляксандра Казі-
міравіча. Мацей Стрыйкоўскі сцвярджаў, што Глінскія
трымалі ў сваіх руках амаль палову Вялікага Княства
Літоўскага, што выклікала незадавальненне шляхты12,
ніводнае важнае рашэнне вялікі князь не прымаў без
парады Міхала Глінскага13. Магчыма, што гэтае сцвер-
джанне перабольшанае, але напэўна яно ў нечым выра-
жае сутнасць справы.

Яшчэ юнаком Міхал Глінскі накіраваўся за мяжу,
дзе пражыў 12 год, служыў пры двары германскага ім-
ператара Максіміліяна, прайшоў усе прыступкі вай-
сковай службы, вызначыўся ў войску саксонскага кур-
фюрста Альбрэхта пад час вайны ў Фрызіі (Фрызія або
Фрысляндыя - цяпер правінцыя ў Нідэрландах), затым
вучыўся ў Італіі, дзе прыняў каталіцтва, і ў Германіі,
быў у Іспаніі. На той час гэта быў па-еўрапейску добра
адукаваны чалавек. Ён валодаў замежнымі мовамі, доб-
ра фехтаваў, меў прыгожыя манеры, добра танчыў. У
1497 г. Глінскі ўдзельнічаў у так званай чарнаморскай
выправе польскага караля Яна Альбрэхта, брата Вялікага
князя Аляксандра, а потым вярнуўся ў Германію. У
канцы 1498 - пачатку 1499 г. назаўсёды вярнуўся ў ВКЛ.
Першапачатковую кар'еру зрабіў з дапамогай брата Іва-
на, які з 1495 г. быў намеснікам ожскім і пераломскім.

У 1499 г. Міхал быў ужо дворным маршалкам.
Яго старэйшы брат Іван Львовіч Глінскі ў 1501 г. стаў
маршалкам гаспадарскім, харунжым літоўскім, у 1505
г. кіеўскім ваяводам і адначасова быў намеснікам бель-
скім. Трэці з братоў, Васіль "Сляпы" з 1500 па 1505 г.
быў намеснікам васілішскім і падстолім літоўскім, у
1505 г. ён стаў старастам і ключнікам берасцейскім14.

Зараз ужо немагчыма вызначыць дакладную
прычыну канфлікту Міхала Глінскага з высокапастаў-
ленай асобай Янам Забярэзінскім15. Гербярштэйн, вы-
водзіў канфлікт з дробязі: Забярэзінскі, быццам бы, пабіў
слугу Глінскага, пасланага па збожжа для каралеўскіх
коней16. Тым не менш, у 1503 г. Глінскі абвінаваціў За-
бярэзінскага ў арганізацыі замаху на яго жыццё і па-
гражаў яму і двум яго сынам.

Ужо ў траўні 1503 г. справа паміж ваяводам

8 Хроніка Быхаўца // Беларускія летапісы і хронікі. Мінск, 1997. С. 164.
9 Там жа. С. 165.
10 Хроника Литовская и Жамойтская. ПСРЛ, Т. 32. С. 101.
11 Kosinski A. Przewodnik heraldyczny. Krakow, 1877. Cz. II. S. 130-133.
12 Stryjkowski M. Kronika Polska, Litewska, zmudska i wszystkiej Rusi. Warszawa, 1846. Т.ІІ. S. 322.
13 Герберштейн С. Записки о Московии. Москва, 1988. С. 87.
14 Шэйфер В. Мяцеж ці паўстанне? С. 102.
15 Ян Юр'евіч Забярэзінскі (каля 1440 - 1508), дзяржаўны дзеяч ВКЛ, маршалак дворны (1482-1496), намеснік

полацкі (1484-1496), кашталян троцкі (1492-1498) і адначасова намеснік навагрудскаі, ваявода троцкі і земскі маршалак
літоўскі (1498-1505), намеснік гарадзенскі (з 1505) і ваўкавыскі (1506).

16 Герберштейн С. Записки о Московии. С.188.

Забярэзінскім і Глінскім паўстала перад каралём, князь
Міхал скардзіўся на Забярэзінскага, што той падкупіў
забойцаў, каб пазбавіць яго жыцця i нават меў сведку.
Аднак ваявода вельмі энергічна адмовіўся ад гэтага,
таму кароль наклаў на іх заклад у суме дзесяці тысяч
залатых і загадаў ім вечна жыць у згодзе - загадаў
памірыцца.

У хуткім часе пасля гэтага кароль пад уплывам
Глінскага адабраў Лідскае намесніцтва ў Іллініча, зяця
Забярэзінскага, і перадаў яго ў 1504 г. сваяку Глінскіх,
пану Андрэю Аляксандравічу Дрожджу (Дразду), што
выклікала вялікае незадавальненне ў асяроддзі паную-
чай эліты ВКЛ. За няслушна пакрыўджанага Іллініча
заступілася Літоўская рада на чале з Забярэзінскім,
разам яны не дапусцілі Дрожджу ў Ліду17.

Забягаючы наперад, скажу, што Ліда была вер-
нутая былому ўладальніку толькі пасля правалу ўсёй
авантуры Міхала Глінскага і ўцёкаў апошняга ў Расію.
Лідскаму старасту Юрыю Іллінічу належала яшчэ і
мястэчка Мір, дзе ў першай чвэрці XVI ст. ён пабудаваў
велічны замак.

Андрэй Дрозд, ці больш дакладна - Дрожджа,
або Дрожчыч, даводзіўся стрыечным братам Міхаілу
Глінскаму. І магчыма, менавіта прызначэнне Андрэя
Дрожджы на Лідскае намесніцтва, па звестках Хронікі
Быхаўца, стала непасрэднай прычынай канфлікту
Глінскага з троцкім ваяводам Янам Юр'евічам Забярэ-
зінскім, які разам з іншымі магнатамі выступіў у абаро-
ну папярэдняга намесніка, свайго сваяка Юрыя Іллініча:
"У тым жа годзе (1505 г. -Л Л.) кароль Аляксандр быў
на сойме ў Берасці і ўгнявіўся на паноў без падставы.
I вось чаму гэта адбылося. Па просьбе князя Глінскага
даў ён Дразду Ліду, што была пад Ілінічам. А ў той час
паслом у Кракаве, у караля, быў падчашы, намеснік
бельскі Мікалай Мікалаевіч Радзівіл. I пан Ілініч звяр-
нуўся да паноў-рады Вялікага Княства Літоўскага,
да князя Войцаха Табара, біскупа віленскага, да Міка-
лая Радзівіла, ваяводы віленскага, да ваяводы троц-
кага пана Забярэзінскага, да пана Станіслава Яновіча,
старасты жамойцкага, да ваяводы полацкага пана
Станіслава Глябовіча, да пана Станіслава Пятровіча
Кішкі, намесніка смаленскага. I ўсе тыя паны паводле
прывілею свайго земскага, што ім кароль даў, калі
садзіўся на вялікае княжанне, Ліды не саступілі
Дразду, простаму чалавеку, а Ілінічу пакінулі, бо
бачылі, што ў прывілеі напісана: гаспадар нікому не
можа ўладанняў даваць, акрамя тых, хто з гербам. З
таго кароль і ўгнявіўся. Пачуў пра тое Мікалай Міка-
лаевіч Радзівіл... Глінскі ж неадступна караля намаў-
ляў, каб за тое панам літоўскім адпомсціў, асабліва
Забярэзінскаму. I, будучы на сойме ў Берасці, Глінскі,
маючы ласку каралеўскую, дамогся ад яго міласці, каб

у Забярэзінскага Трокі забралі і далі горад сыну
ваяводы віленскага Мікалаю Мікалаевічу Радзівілу, які
быў падчашым у караля Аляксандра і намеснікам бель-
скім. Ілініча ж, старасту лідскага, кароль загадаў
схапіць і ў вязніцу пасадзіць, а панам-радзе загадаў
яму на вочы не трапляць..." 18.

Як бачым, абражаны гэтым кароль у студзені
1505 г. на сойме ў Берасці, магчыма нават задумаў
вынішчыць паноў сваёй рады. Вядома, што толькі
каронны канцлер Ласкі здолеў адгаварыць караля ад
сваёй задумы. У 1505 г. "…  восенню, на Кузьму і Дзям'я-
на, кароль Аляксандр прызначыў склікаць сойм у Рада-
ме для паноў ляшскіх, на якім былі і паны літоўскія. А
прыехалі паны літоўскія прасіць паноў ляшскіх вы-
светліць прычыну каралеўскага гневу, які на іх, бяз-
вінных, раззлаваўся з намовы і па волі Глінскага. I паны
ляшскія пра тое каралю гаварылі, і ён гнеў свой ад-
пусціў" 19.

Аднак кароль пацвердзіў Дрожджу Лідскае на-
месніцтва, а ў Забярэзінскага адабраў Троцкае вая-
водства i аддаў яго падчашаму Мікалаю Мікалаевічу
Радзівілавічу, Бельскае староства ўзяў князь Міхал
Глінскі, ступіўшы на гэтую пасаду з Морацкага намес-
ніцтва. Ад сакавіка 1505 г. ён фігураваў як дворны мар-
шалак, Бельскі і Уцянскі намеснік і захаваў гэтыя пасады
да смерці караля Аляксандра. Прывілеямі таго ж караля
яму былі нададзены ў дзяржанне Тураў i Гонендз. У
1506 г. князь Міхал Львовіч Глінскі надаў фальварак
Прытулянку свайму слузе Міколу Патоцкаму, а ў сту-
дзені 1506 г. у дадатак да Тураўскай воласці, якую кароль
папярэдне надаў князю Міхалу і дзе той пабудаваў сабе
замак, атрымаў уладу над тамтэйшымі баярамі. У траўні
1506 г. дворны маршалак, дзяржаўца Бельскі i князь
Уцянскі, Міхал Львовіч Глінскі атрымаў ад караля дазвол
на выплату даўгоў купцам за сукно з даходаў манетнага
двара20.

Але, верагодна, спрэчкі з-за пасады лідскага
намесніка былі толькі адной з прычын канфлікту паміж
магнатамі і манархам. Другая, больш глыбокая прычы-
на хавалася ў адносінах да Мельніцкай уніі 1501 г. Па
ўмовах уніі літоўская шляхта ўдзельнічала ў выбарах
польскага караля, а Польшча ў выпадку небяспекі, павін-
на была дапамагчы ВКЛ. Але не ўся шляхта падтрымала
унію. У гэтай сітуацыі на баку манарха і уніі апынуліся
Міхал Глінскі, Міхал Заслаўскі і Юры Гальшанскі. Су-
праць выступілі біскуп Войцех Табар, Ян Забярэзінскі,
Станіслаў Кішка, Станіслаў Яновіч (Кязгайла) і Станіслаў
Глябовіч. Яны расцанілі акт уніі як пагрозу незалеж-
насці ВКЛ з боку Кароны. Далейшыя спрэчкі вакол
Мельніцкай уніі прывялі да кампрамісу. Урэшце, у гэтай
справе найбольш пацярпелі Юры Гальшанскі і Юры
Іллініч. Не ўсе пасады былі вернуты і Яну Забярэзін-

17 Вольф Юзаф. Князі на абшарах Вялікага Княства Літоўскага ад канца XIV ст. // Спадчына. 1993. № 2. С. 104-105.
18 Хроніка Быхаўца // Беларускія летапісы і хронікі. С. 160-161.
19 Хроніка Быхаўца // Беларускія летапісы і хронікі. С. 163.
20 Вольф Юзаф. Князі на абшарах Вялікага Княства Літоўскага ад канца XIV ст. С. 104-105.

скаму. Пакуль жыў вялікі князь Аляксандр, канфлікт
Забярэзінскага з Глінскім не перарастаў у адкрытае
сутыкненне.

Абранне Жыгімонта Старога

Пасля смерці вялікага князя літоўскага Аляксан-
дра, яго брат Жыгімонт Стары (1467-1548) быў абраны
панамі-радай 20 кастрычніка 1506 г. на велікакняскі пасад
і 8 снежня 1506 г. на польскі пасад (нягледзячы на апазі-
цыю сенатараў з Малой Польшчы).

Жыгімонт І Ста-ры (1467-1548), унук Ягайлы,
пяты сын Казіміра Ягелончыка, з 1506 па 1548 г. - вялікі
князь літоўскі і кароль польскі. Манарх атры-маў
добрую адукацыю, ведаў некалькі моў.

Жыгімонт Стары
імкнуўся ўмацаваць
дзяржаву, але ваенныя і
фінансавыя рэформы,
спробы вяртання кара-
леўскіх і вялікакняскіх
маёнткаў захопленых
магнатамі, не мелі знач-
нага поспеху, бо нават у
1537 г. супраць Жыгі-
монта Старога і магна-
таў узняўся рокаш поль-
скай сярэдняй шляхты -
г. зв. "Курыная вайна".
Баярства ВКЛ дамаглося
роўных правоў для
ўсяго вышэйшага стану
і ў 1529 г. быў уведзены адзіны кодэкс законаў для
дзяржавы - Статут Вялікага Княства Літоўскага. Для
адбіцця нападаў крымскіх татараў на Украіне была
створаная памежная варта з мясцовых жыхароў -
казакаў, адносіны з якімі ў наступным стагоддзі стануць
вялікай праблемай.

Падчас Жыгімонта І Старога ў Польшчы і ВКЛ
распаўсюдзілася Рэфармацыя розных плыняў, што
садзейнічала далейшаму ўздыму адукацыі. Жыгімонт І
быў вядомым  мецэнатам, меў вялікую бібліятэку, за-
прашаў да свайго двара вядомых скульптараў, архітэк-
тараў, мастакоў. Нагадаю, што яго подпісам пазначаны
дзве ахоўныя граматы для нашага першадрукара
Францішка Скарыны. У часы кіравання Жыгімонта І
пабудаваны сапраўдныя перлы беларускай архітэктуры
- напрыклад, знакамітая інкастэляваная Маламажэй-
каўская царква ў нас на Лідчыне. Фундатар гэтай
царквы - Шымка Мацкавіч, верагодна, належаў да таго
самага інтэлектуальнага кола, часткай якога быў і сам
вялікі Скарына21.

Другая жонка Жыгімонта Старога (з 1518 г.), -
Бона Сфорца, адыгрывала пры ім значную ролю ў па-
літычным жыцці дзяржавы, намагалася забяспечыць
пасады Польшчы і ВКЛ свайму сыну Жыгімонту
Аўгусту, у 1529 г. адбылася яго намінальнае абранне
другім вялікім князем літоўскім. Менавіта тады Жыгі-
монт І атрымаў мянушку "Стары" бо з'явіўся другі вялікі
князь з такім імем.

Рокаш Глінскага

Калі пасля смерці караля Аляксандра на пасад
быў абраны Жыгімонт, канфлікт паміж Забярэзінскім і
Глінскім разгарэўся з новай сілай. Ян Забярэзінскі пачаў
адкрыта абвінавачваць Глінскага ў здрадзе, у імкненні
заняць самому месца вялікага князя. Міхал Глінскі нека-
лькі разоў звяртаўся да Жыгімонта, каб той разабраўся
і зняў з яго такія цяжкія абвінавачванні, але вялікі князь
усё цягнуў з апраўданнем22.

Глінскі выклікаў Забярэзінскага на суд перад
каралём і адначасна на суд Божы, г. зн. на асабістую
размову, каб даказаць сваю невінаватасць. Калі кароль
адцягнуў прызначэнне тэрміну дзеля вынясення пры-
суду па гэтай справе, Глінскі ў сакавіку 1507 г. паехаў да
караля Уладзіслава Вугорскага з тым, каб выкарыстаць
ягонае пасярэдніцтва. Вярнуўшыся адтуль з лістамі ён
зноў стаў перад каралём, а калі і на гэты раз кароль за-
цягнуў справу і як быццам відочна патураў ягоным
праціўнікам, Глінскі, пакідаючы каралеўскі двор,
вымавіў з пагрозаю: "Адважваюся на такую справу,
пра якую ты кароль і я потым пашкадуем".

Пасля вяртання ў Літву, Глінскі ў Тураве пачаў
збіраць вакол сябе прыхільнікаў і рупіцца аб ажыццяў-
ленні сваіх смелых намераў па стварэнні ў Літве сваёй
дзяржавы, саступіўшы пры гэтым частку тэрыторыі
Маскве. Глінскі дамовіўся з вялікім князем маскоўскім
Baсілём Іванавічам, і той у чэрвені 1507 г. пісаў да сваёй
сястры Алены - удавы вялікага князя і караля Аляксан-
дра23, каб тая трымалася грэцкае веры і сцвярджваў,
што князь Міхал Глінскі ды іншыя скардзіліся яму на
ціск на гэтую веру ў Літве. Адначасна Глінскі стараўся
заручыцца дапамогай хана Мэндлі-Гірэя, з якім здаўна
меў прыязныя адносіны24.

Летам 1507 г. у Тураве ўзнікла змова, кіраўнікамі
якой, апроч князя Міхала, былі ягоны брат князь Васіль
Львовіч Глінскі, падстолі i стараста Берасцейскі, таксама
іх сваяк, намеснік Лідскі Андрэй Аляксандравіч Дрож-
джа. Другі брат Міхала, князь Іван Львовіч Глінскі, кара-
леўскі маршалак і Наваградскі ваявода, відавочна, далу-
чыўся да бунту пазней. Інтрыгі Глінскага сталі ведамыя
пры двары ў Кракаве, бо ў хуткім часе памянёныя вы-
шэй князі, Васіль Глінскі і Дрожджа былі пазбаўленыя

21 Гл: Лаўрэш Л. Л. Фундатар Маламажэйкаўскай царквы Шымка Мацкавіч і яго нашчадкі // Беларусь у кантэксце
еўрапейскай гісторыі: асоба, грамадства, дзяржава : зб. навук. арт. / ГрДУ імя Янкі Купалы. Гродна : ГрДУ, 2021. С. 299-305

22 Шэйфер, В. Мяцеж ці паўстанне? С. 104-105.
23 Гл: Скарбы каралевы Алены // Наша слова.pdf № 49, 7 снежня 2022.
24Вольф Юзаф. Князі на абшарах Вялікага Княства Літоўскага ад канца XIV ст. С. 82.

Кароль і вялікі князь
Жыгімонт Казіміравіч

Стары

пасадаў (восень 1507 г.). У лістападзе 1507 г. маскоўскія
войскі, падбухтораныя Глінскім, увайшлі на Літву і абла-
жылі Мсціслаў і Крычаў, але з-за моцных маразоў мусілі
адступіць з нічым. Кароль, даведаўшыся пра набліжэнне
маскоўскага войска і падбухторванне Глінскага, прыбыў
на Літву, але пасля адступлення непрыяцеля ў снежні
1507 г. вярнуўся ў Карону. І ягоны ад'езд стаўся прычы-
наю адкрытага бунту25.

Вядома, што Глінскі яшчэ раней накіраваў ганца
ў Маскву з лістом да Васіля ІІІ, у якім паведамляў, што
калі вялікі князь маскоўскі дасць грамату з гарантыяй
захавання ўсіх земляў і маёмасці, то ён гатовы перайсці
на яго бок з усімі цвердзямі, якімі валодае і якія яшчэ за-
хопіць сілай ці ўгаворыць здацца. Васіль ІІІ згадзіўся на
ўсе ўмовы.

Міхал Глінскі пачаў распаўсюджваць па ВКЛ
чуткі, што ўсіх праваслаўных збіраюцца перахрысціць26.
Калі князь выязджаў з Наваградка, ён сказаў натоўпу,
які сабраўся яго праводзіць, што быццам Фёдар Калан-
таеў паведаміў яму - на будучым сойме усіх прымусяць
прыняць рыма-каталіцкую веру, а тых, хто супрацівіцца,
пакараюць смерцю27. Па словах Глінскага, Фёдар Калан-
таеў даведаўся пра гэта ад маршалка Івана Сапегі28.
Глінскі казаў, што падчас вяселля ў Беліцы "пришолъ
ко мне Федоръ Колонтаевъ, а палъ передо мною
крыжомъ, а рекъ "так поведаю тобе, княже Миха'ле,
штожъ тыми разы на томъ нинешнемъ со'ме, што
маетъ бытии въ Вильни о Громницахъ, всихъ насъ,
Русь, маютъ хрестити въ Лядскую веру, а хто бы не
хотелъ поити въ Лядскую веру, тыхъ маютъ стинати;
а то мне поведалъ заисто панъ Иванъ Сопега" 29. Аднак
21 сакавіка 1521 г., падчас судовага разбору справы, на
пытанне вялікага князя Жыгімонта, Фёдар Калантаеў
адказаў: "…штожъ де та тыхъ рече' ни которыхъ
князю Миха'лу не поведалъ, ани того есми от пана
Ивана Сопеги не слышал, ани на сумъненьи моемъ того
не было" 30. Глінскі выдумаў беліцкі эпізод каб прыдаць
свайму рокашу характар рэлігійнай вайны.

Рокаш пачаўся адразу пасля ад'езду Жыгімонта
Казіміравіча на сойм у Кракаў з расправы над Забярэзін-
скім. 2 лютага 1508 г. Глінскі з 700 вершнікамі перапра-
віўся цераз Нёман і атачыў маёнтак Забярэзінскага пад
Гародняй. Сябра Глінскага немец Шляйніц з людзьмі
ўварваўся ў жылыя пакоі, яны схапілі Забярэзінскага і
загадалі нейкаму татарыну забіць яго. Вось як гэта
апісана ў Літоўскай і Жамойцкай хроніцы: "Року 1507.
Михаил Глинский скоро по от[ъ]езди короля
Жигимонта з Литвы до Кракова, ведаючи, же ему
ишло не но мысли его у кроля, удался ростиркови

шкодливому, а напервей збунтовавши старых жол-
неров и помочников своих в семисот ездных избранных,
преправился през Немен з Лыскова и просто до Гродна
в[г)ехал, маючи през шпиги ведомость, же там Ян
Заберожанский, маршалок великий литовский, его
головный неприятель в той час в дворе своем в Гродне
мешкал. А так, оточивши двор, Глинский несподеване,
в постели лежачого, казал турчинови стяти, а забив-
ши Забережанского, маючи при собе 3000 езды, розо-
слал их часть по Литовской земли шукати литовских
панов и казал их забивать, мордовать, а инших панов
литовских и руских обетницами и подарками о
князство Литовское приобрел, роспустил теж
загоны по всей Литве, огнем и мечем плюндруючи,
Туров и Мозыр взял и своими людми осадил. Потом
Иван Васильевичь, царь мос[ковский] прислал ему на
помочь Евстафия Дашковича" 31.

Пасля нарады ў Наваградку Глінскія планавалі
рухацца на Вільню і далей на Коўню, маючы на мэце
вызваленне саперніка Мянглі-Гірэя Шых Ахмата, які
знаходзіўся там пад вартаю і якога князь Міхал хацеў
выкарыстаць у якасці сродку ўплыву на татараў32. У
гэты момант Міхал Глінскі меў 2 000 узброеных людзей33.
Але гэта павінна было быць потым, а покуль цэнтрам
рокашу стала Тураўшчына, спадчыннае валоданне Мі-
хала Глінскага, дзе яго войскі правялі тры тыдні. Каб
выйграць час, Жыгімонт накіраваў у Тураў свайго пасла
Яна Касцевіча, але Глінскія згадзіліся весці перамовы
толькі з Альбрэхтам Гаштольдам і паведамілі Жыгімон-
ту, што будуць чакаць яго да Саборнай нядзелі - да 12
сакавіка 1508 г.

Даведаўшыся аб падзеях у ВКЛ, Васіль III спешна
накіраваў у Тураў свайго дзяка Мікіту Губу Маклакова,
які ўжо бываў у ВКЛ з пасольствам у 1503 г. і добра
ведаў сітуацыю. Дзяк перадаў ракашанам прапанову
Васіля III перайсці на яго бок. Адказу ад вялікага князя
ВКЛ Глінскія не атрымалі, палічылі сябе вольнымі ў
адносінах да свайго гаспадара і накіравалі ў Маскву
грамату з просьбай прыняць іх у сваё падданства і дапа-
магчы ў барацьбе з Жыгімонтам. Пасля гэтага войска
Глінскіх з Турава рушыла ўглыб ВКЛ. Сваяк Міхала
Глінскага, мазырскі ваявода Якуб Івашанцаў адчыніў
браму Мазыра. У той жа час да ракашанаў прыбыў
пасол ад Мянглі-Гірэя з прапановай перайсці на крым-
скую службу і абяцаннем Кіева.

Міхал Глінскі разлічваў на частцы тэрыторыі
ВКЛ стварыць Вялікае Княства Рускае, і вырашыў мець
рэальную дапамогу Масквы, чым абяцанні Крыма. Да
таго часу Мікіта Губа Маклакоў прывёз станоўчы адказ
ад Васіля ІІІ і паведаміў ракашанам пра пасылку на

25 Вольф Юзаф. Князі на абшарах Вялікага Княства Літоўскага ад канца XIV ст. С. 82-83.
26 Шэйфер, В. Мяцеж ці паўстанне? С. 104-105.
27 Вольф Юзаф. Князі на абшарах Вялікага Княства Літоўскага ад канца XIV ст. С. 83.
28 Шэйфер, В. Мяцеж ці паўстанне? С. 104-105.
29 РИБ. Т. ХХ. Петербург, 1903. С. 1196-1197.
30 Там жа
31 Хроника Литовская и Жамойтская. ПСРЛ, Т. 32. С. 102.
32 Вольф Юзаф. Князі на абшарах Вялікага Княства Літоўскага ад канца XIV ст. С. 84.
33 Stryjkowski M. Kronika Polska, Litewska. S. 346.

дапамогу ім маскоўскага войска пад камандаваннем
Васіля Шамяціча. Цар абяцаў пакінуць за Глінскімі ўсе
гарады, якія тыя захопяць. Пасля гэтага ў траўні 1506 г.
Глінскія прынеслі прысягу на вернасць Васілю ІІІ. Па-
куль ішлі перамовы, Міхал Глінскі захапіў Клецк, на яго
бок перайшлі княжаты Друцкія і князь Міхал Мсці-
слаўскі.

10 сакавіка з Масквы на Смаленск выйшла га-
лоўнае маскоўскае войска (50-60 тысяч чал.) пад каман-
даваннем Юрыя Захар'iна. На Полацкую зямлю ішлі
наўгародскія палкі Д. Шчэні і Рыгора Захар'інa. З Север-
скай зямлі ў траўні на Літву выйшлі войскі маскоўскіх
ваяводаў Васіля Шамяціча, Івана Адоеўскага і Івана
Варатынскага. Да самога Міхала Глінскага быў пасланы
невялікі атрад князя А. Ф. Алёнкі Алабышава з мура-
мцамі34. Як піша летапіс: "… замки Глинский москвою
осадил" 35.

Аднак пад Менскам аб'яднанае з маскоўцамі
войска беспаспяхова стаяла два тыдні, няўдача спасцігла
Глінскага пад Слуцкам і пад Капылём.

Жыгімонт з Кароны накіраваўся ў ВКЛ. У канцы
траўня ён быў у Бярэсці, у сярэдзіне чэрвеня накіраваў-
ся ў Слонім, а потым - у Менск. Вялікі князь і кароль
Жыгімонт энергічна збіраў вайсковыя сілы і ўжо ў
траўні Канстанцін Астрожскі заняў Тураў. У Лідзе збіра-
лася шляхецкае апалчэнне, сюды паспяшаўся і Жыгі-
монт з 3-4 тысячамі палякаў. Камандуючым аб'яднанымі
сіламі (15-16 тысяч ваяроў) быў прызначаны Канстанцін
Астрожскі36. "… Жигимонт, кроль полский, початком
шкодливой войне забегаючи, рушился сам зо всеми
силами войска полского, литовского, руского и жо-
мойтского против Глинского, который ся был
выправил знову з великим войском московским в Ли-
товскую землю. А гды учул Глинский, же кроль тягнет
з великою потугою, упало ему зараз оное гордое его
серце, и зараз оттягнул от Минска и от Борисова, и
знову ся нааадь з великою трудностю и шкодою през
Днепр переправил. Видячи то кроль, же Глинский пред
ним утекает, зараз на коню в зброю з весолою поста-
вою през Днепр переправился и тым рицерству своему
серца доброго придал …" 37.

Пасля шэрагу сутычак, стала зразумела, што для
працягу вайны ВКЛ не мела сродкаў. Жыгімонт выра-
шыў распачаць перамовы. Васіль ІІІ пагадзіўся. 19
верасня 1508 г. у Маскву прыбыло вялікакняскае пасоль-
ства на чале з полацкім ваяводам Станіславам Глябові-
чам. Паслы патрабавалі вяртання да межаў, якія былі
пры Казіміры Ягайлавічы і Васілі Цёмным. 8 кастрыч-
ніка быў падпісаны "вечны мір", які замацоўваў адыход
да Маскоўскай дзяржавы земляў, захопленых ёй падчас
войнаў 1492-1494 і 1500-1503 гг.

Міхал Глінскі, яго браты Іван і Васіль "Сляпы",
стрыечны брат, былы лідскі стараста Андрэй Дрожджа,

князі Іван Азярэцкі, Зміцер і Васіль Жыжамскія, і шэраг
іншых асоб уцяклі з ВКЛ на службу да Васіля III.

Вядома, што Міхал Глінскі, пасля сваіх уцёкаў у
Маскву, стараўся падтрымліваць цесныя сувязі з Літвой,
дзе пакінуў прыхільнікаў нават у асяродку вялікакняскай
рады. За што кароль, прыбыўшы ў Вільню ў лютым
1509 г., загадаў асудзіць паноў, якія трымалі сувязь з
Глінскім: наваградскага ваяводу Альбрэхта Гаштольда,
Марціна Храбтовіча, канюшага, швагра Глінскіх,
падскарбія Федку Храбтовіча, Аляксандра Хадкевіча i
князя Палубінскага, якія, адседзеўшы два з паловаю гады
ў турме, 18 траўня 1511 г. выйшлі на волю38.

Удзел лідзян у бітве пад Воршай

Бітва пад Воршай (1514 г.) была найбуйнейшай
бітвай вайны 1512-1522 гг. Маскоўскай дзяржавы з Вя-
лікім Княствам Літоўскім. Адбылася яна 8 верасня 1514
г. на рэчцы Крапіўне за 5 км ад Воршы.

Войска ВКЛ, якое падпарадкоўвалася вялікаму
князю літоўскаму і каралю польскаму Жыгімонту Казі-
міравічу, складалася з прадстаўнікоў абедзвюх дзяржаў.
Непасрэдна ў паходзе да Воршы і ў бітве пад каман-
даваннем князя Канстанціна Астрожскага ўдзельнічалі
каля 30 000 чалавек з неакрэсленай колькасцю гармат.
Лёгкую конніцу ўзначальваў Юры Мікалаевіч Радзівіл,
польскіх наймітаў - Януш Свярчоўскі, надворнае кара-
леўскае войска і аддзелы паноў - Войцех Сампалінскі.
Аснову ўзброеных сіл ВКЛ складала паспалітае ру-
шэнне, якое склiкалі напярэдадні ваеннай кампаніі.
Кожны шляхціц, які меў зямельны надзел, абавязаны
быў несці ваенную павіннасць.

24 траўня 1514 г. вялікі князь Жыгімонт загадаў
выступаць у паход на дапамогу Смаленску. У яго гра-
маце адзначалася, каб усе "были наготову на службу
нашу на войну, и держали кони сытыи и зброи чис-
тыи". У ёй даваўся і тэрмін, да якога павінна прыбыць
земскае апалчэнне: "…кождый со своим поветом,
того ж часу, ничого не мешкаючи на кони воседали и
до Менска тягнули, на рок, на день святого Ивана".
Грамата была накіравана "до князей, земян, бояр и
панов" пералічаных паветаў.

Меркавалася сабраць харугвы з наступных ад-
міністратыўных адзінак ВКЛ: Віленскага ваяводства
(ваявода Мікалай Мікалаевіч Радзівіл), Гарадзенскага і
Ковенскага паветаў з Троцкага ваяводства (ваявода і
надворны маршалак Рыгор Станіслававіч Осцікавіч),
Жамойцкай зямлі (стараста Станіслаў Янавіч Гаш-
тольд), Валынскай зямлі (маршалак Канстанцін Іванавіч
Астрожскі), Дарагічынскага і Бельскага паветаў з Пад-
ляскага ваяводства (віцебскі і падляскі ваявода Іван
Сямёнавіч Сапега), Берасцейскага павета (берасцейскі
стараста Юры Іванавіч Ілініч), Уладзімірскага павета

34 Шэйфер, В. Мяцеж ці паўстанне? С. 106.
35 Хроника Литовская и Жамойтская. С. 103.
36 Шэйфер, В. Мяцеж ці паўстанне? С. 106.
37 Хроника Литовская и Жамойтская. С. 103.
38 Вольф Юзаф. Князі на абшарах Вялікага Княства Літоўскага ад канца XIV ст. // Спадчына. №3-1993. С. 82-88.

(уладзімірскі стараста Андрэй Аляксандравіч Сангуш-
ка), Наваградскага павета (ваявода Ян Янавіч Забярэ-
зінскі), Камянецкага павета (князь Сямён Чартарыскі),
Гарадзенскага павета (ваявода Юры Мікалаевіч Радзівіл
Геркулес), Менскага павета, Пінскага княства (пінскі
князь Фёдар Іванавіч Яраславіч). Тут няма ўсходніх
тэрыторый, бо да траўня-чэрвеня 1514 г. насельніцтва
прыгранічных паветаў ўжо паднялося на абарону.

У 1502 г. на сойме ў Наваградку вялікі князь
Аляксандр сумесна з панамі-радамі устанавіў норму -
1 узброены вершнік з 10 службаў (з 20-30 сялянскіх
двароў). На Віленскім сойме 1511 г. было вырашана,
што адзін вершнік павінен выстаўляцца не з дзесяці
службаў, а з дзесяці "дымоў".

У тыя часы Ліда павінна павінна была паставіць
у войска ВКЛ 30 узброеных вершнікаў, Васілішкі - 8
(для параўнання, Менск - 20, Гародня - 20, Берасце -
150, Слонім, Ваўкавыск, Наваградак - па 20) .

З усіх лідзян нейкую інфармацыю пра ўдзел у
бітве мы маем толькі адносна жалудоцкага дзяржаўцы
князя Васіля Палубінскага ці Палубенскага (каля 1480 -
4.03.1551). Ужо 15 чэрвеня, г.з. за тыдзень да заканчэння
тэрміну збораў, князь Васіль Палубінскі з'явіўся са сваім
поштам у 50 вершнікаў (паводле перапісу 1528 г. ён
выстаўляў 43 вершнікі) і адным з першых, з аддзелам у
526 конных (у тым ліку 94 "рацэі" і 100 "ляхаў Вольскага")
і 100-115 пешых, прыйшоў у раён баявых дзеянняў39.

Князі Палубінскія маюць наўпроставае дачынен-
не да Лідчыны, паколькі валодалі Мажэйкаўскім клю-
чом, ды і назва лідскай вёскі Палубнікі паходзіць ад
прозвішча гэтых князёў.

Паводле ўласнага радаводу Палубінскія выводзі-
ліся ад князя Андрэя Альгердавіча, гэта ўскосна пацвяр-
джаецца тым фактам, што бацька нашага героя Андрэй
Палубінскі пахаваны ў Кіева-Пячэрскай лаўры побач з
кіеўскім князем Уладзімірам Альгердавічам. Лявагам40.

Князь Васіль Палубінскі перажыў свайго сына
Льва Васільевіча, якога пахаваў у Кіева-Пячэрскай
лаўры, і сам быў пахаваны там жа. Так што ў Лаўры
спачывае не толькі найвышэйшы гетман ў бітве пад
Воршай князь Канстанцін Іванавіч Астрожскі, а і паўты-
сяцкі ў той жа бітве Васіль Андрэевіч Палубінскі.

Палубінскія - мабыць адзіны беларускі княскі род,
прадстаўнікі трох пакаленняў якога ляжаць у Лаўры41.

Тым часам, на расійскі пасад у 1533 г. пасля смер-
ці свайго бацькі ўступіў чатырохгадовы Іван Васільевіч,
будучы Іван Жахлівы. Яго апекункай-рэгентам стала
маці - вялікая княгіня Алена, Алена Глінская - пляменніца
Міхала Глінскага. Яна стала першай жанчынай кіраўні-

цай Маскоўскай дзяржавы, але не карысталася сімпаты-
ямі баяр, бо была жанчынай не маскоўскіх, а еўрапей-
скіх нораваў і выхавання. Бліжэйшым саюзнікам Алены
быў яе жанаты фаварыт, князь Целяпнёў-Аўчына-Аба-
ленскі. Гэтая сувязь і ганарлівыя паводзіны яе каханка
выклікалі незадавальненне ў баяраў, выразнікам гэтай
незадаволенасці стаў сам Міхал Глінскі, за што і быў
пасаджаны пляменніцай ў турму, дзе і памёр.

У той час два знатныя маскоўскіх баярыны, князь
Сымон Бельскі і Іван Ляцкі - асобы спрактыкаваныя ў
вайсковым мастацтве, стаялі з сваімі палкамі ў Серпуха-
ве, рыхтуючыся да ўварвання ў Літву. Але, даведаўшыся
аб пераменах у Маскве, збеглі ў Вільню. Яны расказалі
пра намер новага расійскага ўрада весці вайну з ВКЛ і
прысягнулі сваёй новай радзіме, за што былі надзелены
значнымі маёнткамі. Нам цікава, што Ляцкі і яго сын
атрымалі Жалудок у Лідскім павеце і Іван Ляцкі стаў
пачынальнікам вядомага рода Ляцкіх у ВКЛ41.

Пасля смерці Івана Ляцкага кароль Жыгімонт
Аўгуст у 1552 г. перадаў Жалудок ленным правам яго
сыну Івану Іванавічу Ляцкаму, падляскаму ляснічаму.
З попісаў войска Вялікага Княства Літоўскага даведва-
емся, што ў 1567 г. пан Іван Іванавіч Ляцкі, ляснічы
падляскі, са сваіх маёнткаў: Жалудка ў павеце Лідскім,
Высокага Двара ў павеце Трокскім, Чэмераў і Носава ў
павеце Берасцейскім, з сёл размешчаных на Русі - з
Болача і Очыча з прысёлкамі, а таксама з прыкупленых
Міткаўшчыны, Страмбоўшчыны павінен быў ставіць
на попіс 40 коней, але, памятаючы на каралеўскую
ласку, паставіў 61 каня з вершнікамі ў панцырах і
прылбіцах, узброеных сагайдакамі, шаблямі і ра-
гацінамі, а звыш таго яшчэ 30 драбаў з рушніцамі і
сякерамі” 42.Генеолаг Нясецкі гэтак піша пра яго: "Муж
ваенны і ў справах рыцарскіх спрактыкаваны, з
Філонам Кмітам, старастам аршанскім, калі кароль
Аўгуст быў пад Радашковічамі, мужна маскву граміў
і землі іхнія пустошыў, уздоўж на 24 мілі, ушыркі на
чатыры мілі; з Багданай Палубінскай нарадзіў дачку
Тэадору, жонку пісара літоўскага Эльяша Пельгры-
моўскага, ... і сыноў двух - Рыгора і Тэадора, абодвух
праслаўленых справамі кавалерскімі" 43.

Сын Івана Ляцкага - Іван Іванавіч Ляцкі вызна-
чыўся падчас Лівонскай вайны, а яго ўнук Тэадор на-
заўсёды ўвайшоў у летапіс вайсковай славы ВКЛ. Сфар-
міраваная ім рота з двухсот крылатых гусараў, сярод
якіх былі і шляхціцы з ваколіц Жалудка, вызначылася ў
бітве са шведамі пад Кірхгольмам. У XVII ст. Ляцкія
страцілі Жалудок, аднак памяць пра іх засталася ў назве
вёсак Лядск і Высокі Лядск (сучасная  Шчучыншчына)44.

            (Працяг у наступным нумары.)

39 Лобин А. Н. Взятие Смоленска и битва под Оршей 1514 г. Москва, 2015. С. 35.
40 Лаўрэш Леанід, Суднік Станіслаў. Князь Васіль Андрэевіч Палубінскі - паўтысяцкі ў бітве пад Воршай. Да 500-

годдзя бітвы // Наша Слова. № 38 (1189), 17 верасня 2014.
41 Narbutt Teodor. Dzieje starozytne narodu litewskiego. T. 9. Wilno, 1841. S. 194.
42 Вашкевіч Андрэй. Жалудок - ад уладання вялікага князя да Чацвярцінскіх // Жалудок. Гісторыя нашага краю.

Гродна, 2020. С. 27.
43 Цыт па: Шымялевіч Міхал. Збор твораў / укл. Л. Лаўрэш. Гродна, 2019. С. 61.
44 Вашкевіч Андрэй. Жалудок - ад уладання вялікага князя да Чацвярцінскіх. С. 27.

Віктар Кудла,
дроздавец

Д Р О З Д А В А
Віткі жыцця родзічаў і дроздаўцаў

(Працяг.  Пачатак у №№ 70, 71, 92, 93, 99-100,
101,102, 103, 104, 105-106, 107..)

Раздзел № 12.

Віткі жыцця маіх родзічаў і драздаўцоў  пасля
акупацыі. Аднаасобнікі на гаспадарцы.

Я шмат чаго памятаю з тых часоў. Маё дзяцінства
прыпала на вайну. Былі гады жахлівай гітлераўскай
акупацыі і жорсткай расправы акаўцамі, а потым не
менш жахлівыя  працоўныя пасляваенныя гады.

       Маё дзяцінства працякала
        Ў пасляваенныя гады.
        Было ў ім радасці замала,
         Хапала ж гора і бяды.
Ды я не памятаю злога,
Мо пасвядомасць не дае
У думках выцягнуць з былога
Тугу і крыўды ўсю мае.
          Дзяцінства годы маладыя
          У душы з пяшчотай берагу.
           Падзеі сэрцу дарагія
          Забыць ніколі не змагу.

10 ліпеня1944 года вёска  Дроздава вызвалена ад
нямецка-фашысцкіх захопнікаў ваяўнікамі 17 стралко-
вага корпуса пад камандаваннем генерал-лейтэнанта
П.К. Кашавога.  Раён вызвалілі, але вайна працягвалася,
пайшла ад нас далей на захад. Многія аднавяскоўцы
ваявалі: адны з пачатку вайны,  многія пасля мабілізацыі
ў Чырвоную Армію   пайшлі ваяваць пасля вызвалення
Лідчыны.

Пад канец ліпеня Ганчарскі сельсавет узнавіў
сваю дзейнасць. 20 верасня з ліквідацыяй Баранавіцкай
вобласці Ганчарскі сельсавет у складзе Лідскага раёна
перададзены Гарадзенскай вобласці.

Першым старшынём сельсавета быў прызна-
чаны  Трошын Андрэй Захаравіч, які ў атрадзе "Балты-
ец"  быў кіраўніком гаспадарчага звяза, што праводзіў
нарыхтоўку прадуктаў партызанам на вёсках. Андрэй
Трошын аказаўся на ўзроўні. Сяляне, пры нагодзе, дзя-
ліліся з партызанамі ўсім, чым маглі.

13 лістапада1944 года каля вёскі Вялічкі  быў аб-
страляны і паранены акаўцамі Андрэй Захаравіч.

5 верасня 1944 года на перагоне Дроздава-Даржы

былі праведзена акаўцамі-белапалякамі 4 падрывы, дзе
былі пашкоджаны 4 звяны чыгуначнага палатна. Кру-
шэнне  цягніка ўдалося папярэдзіць.

У папярэднім нумары “Летапісца” складзены
дакладны спіс дроздаўцаў, якія загінулі ад немцаў-фа-
шыстаў і акаўцаў і вярнуўшыяся  ўдзельнікі вайны.

Сын Трошына- Іван Андрэевіч 1926 г.н. загінуў
ад акаўцаў у 1947 годзе.

Пасля Трошына ў 1947 годзе  старшынём прызна-
чылі Какашынскага Уладзіміра. Помню, як ён прышоў
да нас у хату. Бацькі ў зале пасадзілі за сталом з гарэлкай
і прысмакамі. Пасля  зайшоў у  спальню, а мы з братам
сядзелі на печы і бачылі, калі ён зняў кашулю, на баку
спіны  была забінтована рана з крывёю. Праз некалькі
месяцаў  пайшлі чуткі, што ён арыштаваны як нямецкі
сувязны.

Тату Ваню прызвалі ў ваенкамат, як удзельніка
пачатку вайны, але не прызвалі на фронт, а выдалі задан-
не працаваць на лідскай чыгуцы. Нягледзячы на тое,
што аднаасобнік і працаваў на сваёй гаспадарцы. Меў
дзесяць гектараў ворыва, некалькі сенакосу і пашы. У
Ліду ездзіў сваёю падводаю і працаваў на чыгунцы па
перавозцы канём розных будаўнічых матэрыялаў і
прымаў удзел у рамонце чыгуначных рэек і збудаван-
няў, якія былі разбураны бомбамі.

На кватэру засяліўся па вуліцы Энгельса ў ста-
рэнькай, вузенькай хатцы ў адзінокай старэнькай
бабулькі. У  субботу вечарам тата прыязджаў дахаты  і
да цямна гаспадарыў: рэзаў сечку жывёле, карміў
карову, каня і авечак. Крыху паспаўшы і адпачыўшы з
самай раніцы ў нядзелю працаваў на полі. А ў панядзе-
лак раніцай зноў на падводзе на працу да дэпо.

Некалькі разоў тата браў з сабою маму і мяне з

Ігарам. Добра памятаю, як засяляліся на кватэру. Праз
вуліцу наведвалі капліцу і старыя могілкі. Ад чыгункі
пастаянна ішоў паравозны грукат, і па ўсёй мясцоваці
пахла вугальным дымам. Потым хадзілі каля касцёла і
разбуранага замка, аж да захаваўшагася сабора. Вакол
ні адной пабудовы - толькі валяліся кавалкі цэглы і папя-
лішча, а з зямлі месцамі ішоў дым.

З  РАСКАЗАЎ МНОГІХ АДНАВЯСКОЎЦАЎ

Пасля вызвалення Ганчарскай акругі ў Гарах (так
называлася развілка шашэйных дарог з Ліды на Нава-
градак і Беліцу) стаяў падбіты танк. А злева, каля самой
дарогі, быў пясчаны кар'ер, дзе капалі жвір і вывозілі на
шашу. На гэтым пясчана-жвіравым узвышшы было
некалькі пашкоджаных нямецкіх танкаў і іншай тэхнікі,
рознага жалезнага смецця і тол. У тых месцах дзетвара
пасвіла хатнюю жывёлу, і пастушкі ад ветранай і даждж-
лівай непагоды хаваліся ў гэтых машынах. Некаторыя
вясковыя мужчыны знаходзілі там патрэбныя для гаспа-
даркі жалезкі і рабілі здольнымі рукамі з трафейнага
хламу алюміневыя лыжкі, міскі, чыгункі, вёдры і іншыя
прадметы хатняга ўжытку.

Вяскоўцы прагнулі заканчэння вайны, маліліся.
Чакалі вяртання з фронту жывымі і здаровымі сваіх
родных і сваякоў. Шукалі спосабы наблізіць яе канец і
вось з'явіліся "святыя лісты". Ніхто не ведаў, хто іх пісаў,
адкуль прыходзілі. Змест аднаго ад іншага мала адроз-
ніваўся, але патрабавалася:"Перапішы з дзесятак лістоў
і перадай іншаму". Гэты святы ліст з малебнымі апавя-
даннямі  шчыра  абяцаў заканчэнне вайны і ўзрушыў
вяскоўцаў ды прывёў у рух. Ліст патрабаваў за адну
ноч напрасці нітак і наткаць ручнік, зрабіць і  паставіць
крыж і павязаць яго новым ручніком.

Ліст знайшоў водгук у сэрцах людзей, і праца
закіпела. У ёй прымалі ўдзел, верагодна, усе праца-
здольныя. Працавалі ўсю ноч.

Раніцай на краі вёскі пры вуліцы быў пастаўлены
новенькі крыж з новым ручніком. Гэта быў свайго роду
пабожны ўклад аднавяскоўцаў у Вялікую Перамогу!

 Адразу пасля вызвалення Лідчыны восенню1944
года дзеці з Дроздава і навакольных вёсак нахлынулі ў
Жучкоўскую  пачатковую школу. Школу абсталявалі ў
драўляннай хаціне (былы ўладальнік Ненартовіч Франак
з’ехаў у Польшчу). Вучні розных узростаў ад 7-мі і нават

да 15-ці гадоў  пачалі вучыцца ў двух пакоях і ўмоўна
дзяліліся на класы. Актыўныя бацькі зрабілі з дошак пар-
ты. А акрамя партаў уздоўж сцен паставілі доўгія лаўкі,
папярок якіх палажылі  дошкі. Падчас вусных урокаў
дзеці сядзелі на лаўках, а на пісьмовых уроках - станаві-
ліся на падлогу на калені і так пісалі. Вучыла тады Зоя
Іванаўна Шуціла з вёскі Супраўшчына, якая была заму-
жам за Анатолем Васільевічам Кудлам, які таксама
крыху настаўнічаў, але потым закончыў медустанову і
працаваў доктарам.

Настаўнікамі потым былі: Дзікевіч Мікалай Міка-
лаевіч, Козел Іван Міхайлавіч (Міхалюкоў), потым Кожу-
раў Васіль Іванавіч,  мажліва, партызан. Жыў з жонкай
Верай, падчарыцай Рэняй і сынам Шурыкам у сярэдняй
частцы будынка школы.

Вершаваны  аповяд Георгія  Іванавіча Раіка:

Вайна, зламаўшы ўсё наўкола,
                          ужо на захад вяла шлях.
Тады адкрылася зноў школа
                           ў нашай вёсачцы Жучках.
З тае пары ў вясковай хаце,
                           (аб чым прыемна ўспамінаць)
 Магчымасць кожнаму дзіцяці
                           была навуку пазнаваць.
 Даўно сышлі часы былыя,
                            у школе той, як і ў другіх:
 Адзін пакойчык на два класы-
                            адзін настаўнік на ўсіх!
Зусім другімі былі дзеткі,
                           ішлі па веды, што ў паход:
Паміж "маляўкамі" - падлеткі
                          дзесь па 15-ць добрых год!
На увесь раён тым часам Лідскі
                           настаўнік наш адметным быў:
Дзікевіч, Козел і Шуціла,
                          а потым Кожураў вучыў…
Навукі цяжкая дарога -
                           (тут не праскочыш напрасткі?!)
І вось нарэшце - Перамога.
                         Браты вярталіся і бацькі…

Татава дваюрадная сястра Вольга Германовіч
расказала:

"Аб Вялікай Перамозе, 9 мая паведамілі са зва-
ніцы царкоўныя званы. Урачысты набат гучаў над
усімі навакольнымі вёскамі. Радыёпрымачоў у насель-
ніцтва, мажліва, не было, але бацюшку Усціновічу
Мікалаю неяк удалося  прыхаваць гэты цуд сувязі, і ён
першым у Ганчарах даведаўся і з дапамогай царкоў-
ных званоў апавясціў усю паству аб радаснай падзеі.
У царкве прайшлі ўрачыстыя набажэнствы. Усе ад
малога да вялікага былі бязмерна радыя Вялікай
Перамозе.

І, нягледзячы на тое, што такая вялікая ра-
дасць прыйшлася на вясну, калі  ў полі  і на гаспадарцы
асабліва шмат клопатаў-, ніхто не працаваў, усе
святкавалі!."

Германцы далёка не ў адзіночку, вераломна

ўварваліся на тэрыторыю СССР у гады вайны.  Вось
надрукаваны вынікі ўдзелу ў ваенных дзеяннях саюзні-
каў фюрера і як яны дапамагалі немцам ваеннай тэх-
нікай.

Так ужо склалася, што ўспаміны аб удзеле ў
вайне, ці знаходжанні ў рускім палоне захаваліся толькі
з нямецкага боку, ніхто з іх саюзнікаў з гэтай нагоды
ніякіх мемуараў не  напісаў і не распавядаў.

А вось США і Англія  ўдзельнічала ў вайне  і па
ленд-лізу многа ваеннай тэхнікі  і рознай прадукцыі
выдзяляла Савецкаму Саюзу:

 13 тысяч танкаў, 14 тысяч самалётаў, 8 тысяч
трактароў і 400 тысяч джыпаў і студабеккераў-гру-
завікоў, 2,7 мільёнаў тон нафтапрадуктаў (паліва для
самалётаў, грузавых аўтамабіляў і танкаў).

На фатакартцы студабекер, якіх і пасля вайны
многа працавала на Лідчыне

Амерыканцы паставілі таксама 15 мільёнаў пар
армейскіх чаравікаў, амуніцыю, коўдры, вінтоўкі, порах,
медзь, сталь, алюміній, медыкаменты, палявыя радыё-
станцыі, радары, кнігі і іншую прадукцыю.

За гады вайны ЗША ў рамках ленд-лізу адправілі
ў СССР 2,1 мільярда (!) банак свіной тушонкі! Гэта ў

пяць разоў больш, чым за гады вайны было выраблена
кансерваў у самім Савецкім Саюзе.

Пасля вайны амерыканскія мясныя кансервы
сталі сапраўдным культавым прадуктам. Гэта быў адзін
з лепшых мясных прадуктаў, даступных савецкім вай-

скоўцам. Бацька з Ліды прыво-
зіў кансервы, адкрывалі прыма-
цаваным да банкі ключыкам.
Была вельмі смачнай, звычайна
елі з грэчкай і аўсянай кашай, з
дабратой ўспаміналі іх смак і
дзесяткі гадоў пасля. Мы потым
захоўвалі гэтыя банкі, як сувені-
ры. І лічылі гэта сваім "дзіця-
чым багаццем".

Несумненна , чалавек
значна лепш раскрываецца ме-
навіта  на сваёй гаспадарцы. Тут
усё сваё, родненькае, палітае
потам продкаў. Таму мы лёгка
раскажам пра гаспадарчую
сям’ю. Мужчынская рука - гэта
стрыжань хаты, яе знешні вы-
гляд. Але ўнутраны камфорт,

аўру цеплыні, спакою і гармоніі стварае жанчына. Яна
надае хаце жыццё, як жыццё дзіцяці. Казалі: “Гумно
плача без гаспадара, а хата без гаспадыні”. Нас, пом-
ніцца, з дзяцінства вучылі любіць родную зямлю, працу,
Бацькаўшчыну. Згадваю яшчэ  аповед маёй бабулі Алесі
пра пасаджаныя ліпы каля хаты  і пры шашы каля гумна
яшчэ з дзядулем Іванам, якія за гэтыя гады выраслі тоў-
стымі і вялікімі….

Стары хлеў для жывёлы адрахлеў, прагніла страха,
стаяў ён каля самай вуліцы. Па польскім патрабаванні
сцены былі атынкованы і бяліліся. Але стаяў ён за два
сажні паралельна старэнькай хаце Ашмяноў і засланяў
кухоннае акно. Каб болей не парушаць цяжкія санітар-
ныя патрабаванні і суседскія крыўды ад пахаў гною,
бацька з памочнікамі
Гросам Вадзям, Хрыш-
чановічам Міхасём (на
фатакартцы) за тыдзень
разабралі хлеў, перане-
слі вышэй на гумнішча.
Фундамент зрабілі з буй-
нога булыжнага камен-
ня. На каменныя валуны
ўлажылі  вянок, першыя
бярвёны, падабраныя
патаўсцей, бо ім больш
трываць, а затым улажы-
лі разабраныя вянкі, ва ўсю шырыню і даўжыню сцяны.

Спераду і ззаду  хлява паставілі вушакі, над імі
камлюкі і на завесах дзверы. Унутры ўстанавілі катухі
для свіней, а збоку прыбудавалі курнік, адрыну і  стайню
для двух коней.

Страху праз некалькі месяцаў накрыў бацька
дранкаю, якую ў хаце вечарамі расколваў з нарэзаных

тоўстых сасновых  смалістых калодак. І  ў хляве па-нова-
му размясцілі кароў з цялятамі, пару свіней і дзясятак
авечак.

Перабудаваны хлеў, а праз вуліцу хатка  за
дашчатым  плотам, ліпамі і чаромухай…

Па ўспамінах бацькі за польскім часам"пры
Ганчарскай школе ён прайшоў"Курсы па гаспадарцы
ральнічай". Там вывучалі асновы навуковай працы  ў
земляробстве і жывёлагадоўлі. Пра стан сялянскай на-
вукі для паляпшэння ўмоў працы рольнікаў  на той час
сведчыць  захаваўшаяся  ў бацькі ксёнжка-падручнік.  І
многае з тых рэкамендацый бацька шчыра і актыўна
прымяняў пры вядзення гаспадаркі.

Так, ад вясны да восені жывёлу і авечак пасвілі
на сваёй аселіцы, там на выгане навязвалі коней. Для
кармлення жывёлы ў зімовыя дні на сваім сенакосе на-
рыхтоўвалі сена і сячкарняю рэзалі  аўсяную салому
на сечку.

Жывёлу падсцілалі пасля абмалоту збожжа
жытняй саломай, і пад весну ў хляве збіралася многа
гною. Гэты гной з калу жывёлы ў злучэнні з саламяным
падсцілам  змяшчае ў сабе тую пажыўную сілу, якая і
патрэбна глебе. Надыходзіў час "гнаявіцы". Праца не
вельмі ахайная, бо вельмі пахучая, але затое яна найваж-
нейшая для нашых зямель: калі поле з дзярмом - то поле
з дабром. Гной скідаўся з вазоў сахарамі на палях і
раскідваўся. Потым запрагалі каня, і плуг падымаў і
пераварочваў адрэзаны пласт зямлі.

 "Куды гной адвязеш, адтуль і хлеб прывязеш.
 Як гной кладзеш густа,  то ў свіране не будзе

пуста."
Для корму жвачных жывёл важнае значэнне ма-

юць якасць і пажыўнасць  кармоў: салома, мякіна, сена
з сырадэлі, з канюшыны. Асаблівая ўвага  надаецца  кар-
няплодам, іх колькасці ў сутачным рацыёне для каровы:
бульба, буракі, морква і бручка. Безумоўна, для высокіх
надояў каровы ў зімовы перыяд патрабуецца і сумесь
мукі з  зерня ячменю, аўсу, пшаніцы, салодкага лубіну.
Абавязкова ў рацыёне патрабуюцца мінеральныя да-
баўкі: соль, кармавы мел, рыбная мука…

Усё не апісана, але  дасканала  вядома,  што такая
навука ў бацькавай гаспадарцы вельмі спрыяла гра-
матнаму догляду за каровамі і атрыманню высокіх
надояў.

Увесну па халоднай і вязкай глебе прыходзілася
сеяць яравыя авёс і ячмень. Першае месца аўсу-

дабрадзею. Авёс  корміць галоўнага працоўнага, гэта
значыць, коніка, корміць ды і саміх гаспадароў аўсянай
кашай і блінамі. Чым даўжэй гадуецца конь на аўсе,
тым больш у ім сілы. Сенам конь трыбух набівае, а пры
аўсе і гной лепшы, і новаму хлебу зручней, без жывёла-
гадоўлі няма земляробства.

Калі ж у чэрвені з усходу
Прыйшлі Саветы зноў да нас,
То для тутэйшага народа,
Настаў другі складаны час.

Саветы людзям і прыродзе
Нямала шкоды прынясуць.
Другіх Саветаў у народзе
Перыяд гэты назавуць.

Па некалькі разоў наведваў нашу гаспадарку
фінагент Касяк, уручаў заданне па здачы дзяржаве сель-
гаспрадукцыі: зерня, бульбы, малака, масла, яек.

Бацькі здавалі  ды столькі, што ў хаце мала што
заставалася. Эканомілі, галадалі, усяроўна не ўдавалася
выканаць дзяржплан. Уводзілі грашовую  нядоімку.

І вось восенню 46-га года бацьку Ваню, мажліва,
як не здзейсненага "кулака" і за гадавыя нядоімкі арыш-
тавалі і вывезлі ў Карэла-Фінскую АССР на лесанарых-
тоўкі ў паселішча Ліжма, каля горада Кемь, побач з
Белым морам.У пісьмах бацька распавядаў пра цяжкую
працу ў лесе  асабліва ў зімовыя, суровыя дні.

Цэлы год пры адсутнасці бацькі мама і бабуля
працавалі на гаспадарцы ад світання да пацёмкаў.

Вясною прыязджалі маміны плямяннікі Куляшы
Ваня і Валодзік са сваёй кабылай. Дапамагалі араць
коньмі палеткі, баранавалі, сеялі збожжа ўручную з
сявенькі.

Вялася праполка ўсіх культур уручную.
Тое ж было і з ільном, радаваліся, калі ўчастак

жыта, ячменю, лёну быў травяністым. Касілі, рвалі зел-
ле, выносілі посцілкамі на плячах, сушылі на гумнішчах,
бруднае, ірванае зелле папярэдне мылі ля калодзежа.
Так нарыхтоўвалі зімовы корм для жывёлы. Пачалі
эканоміць пакінутыя запасы збожжа, мукі, а праз нека-
торы час не было з чаго пячы хлеб. Гэта быў цяжкі пе-
рыяд у жыцці  нашай сям'і…

Праз год тата Ваня вярнуўся дахаты, сустрэўся,
цёпла абняў і пацалаваў нас. Паказаў  запісаны дзённік

штодзённай працы ў лесе,
расказаў пра спілоўванне
соснаў сярод гранітных
горак, абрэзку сукоў і за-
грузку ў трактарны пры-
цэп. Некалькі разоў ад
прастуды хварэў. На за-
робленныя грошы купіў
для сябе і сям’і на 1115
рублёў: боты, галёшы, ша-
пку, бялізну, куфайку…

Уручыў нам пада-
руначкі з адзення, пачак
цукру, манку, булачкі. Ці-
кава расказаў, як у Ленін-
градзе пры перасадцы  на
пасажырскі поезд за  цэлы дзень наведаў Ісакіеўскі сабор
і Петрапаўлаўскую цвердзь і паказваў там зробленную
фатакартачку.

Вялікі ўплыў на
фарміраванне майго ха-
рактару і нават светапог-
ляду аказала наша бабуля
Алеся Вікенцьеўна. Павод-
ле афіцыйнай тэрміналогіі,
яна заставалася непісь-
меннай - гэта значыць не
ўмела ні чытаць, ні пісаць.
Затое яна валодала розу-
мам рэдкай праніклівасці,
багатай жыццёвай муд-
расцю.

Мудрая бабуля
Алеся была глыбока веруючым чалавекам, яна імк-
нулася выхоўваць унукаў - Ігара і мяне - з ранняга дзя-
цінства ў рэлігійным духу.

Гэта адзначалася рытуальным дзеяннем: прач-
нуўся - перажагнайся, садзішся за стол - перажагнайся,
выканай малітвенны шэдэўр "Ойча наш". Яна вучыла
нас любові да ўсяго існага, вучыла не толькі глядзець
пад ногі, але і на нябёсы...

 Акрамя таго, яна валодала незвычайнымі якас-
цямі - умела рыхтаваць смачную яду.

Ежа была натуральнай, здабытай уласнай працай.
Харчаваліся, можна сказаць, па сезоне. Увесну, як толькі
з'яўлялася шчаўе, крапіва -  рыхтавалі на першае бурачнік
на салёнай мясной костцы. Калі была яшчэ квашаная
капуста - капусту, бульбяны суп, засмажаны кубікамі
сала, супы з фасолі, пярлоўкі, бульбы і мучных клёцачак.
Рыхтавалі бульбяную кашу, засмажаную кубікамі сала,
і змяшчалі ў гарачую печ  аж да румянай скарыначкі.
Калі надойвалі малака, рыхтавалі малочныя супы:
ячменны панцак, крупнік, зацірку мучную, ячменны з
фасоллю або гарохам.

Калі пачыналася цёплае надвор’е, усе малочныя
супы пасля гатавання  выносілі ў камору для астуджэння
і елі халоднымі. На халаднік бралі кіслае малако, трохі

разбівалі лыжкай, у яго клалі парэзаны дробнымі ку-
бікамі агурок і зялёны ўкроп - халаднік быў  смачны для
ўжывання.

Наша бабуля Алеся любіла загадваць нам пра
печ - галоўную, амаль жывую істоту ў хаце, бо ў ёй пяк-
лі хлеб, штодзённа гатавалі ежу, на ёй спалі, сушылі воп-
ратку, абутак. Мне таксама пашчасціла часта яшчэ
паспаць на бабулінай печцы. I пра такі цёплы сон сніцца
мне праз усё жыццё. Ля печы быў пячны рыштунак:
качарга, чапяля, вілкі. Супраць яе размяшчаўся кут, дзе
стаялі вёдры, ды кадушкі…

Мая хросная мама Тамара расказвала:
" Добра жылі з суседзямі: Ашмянамі Валодзем

і Ванем, з іх маткаю - Маняй Нікадзімаўнай (Грос.)
Валодзя Белавус - Веркі брат,калі прыязджаў

з Праважы падхожваў да прыгожай суседкі Ніны
Ашмяновай. Казалі, яна была ўкахана з маладосці ў
дзядзю Ваню.Чаму не пажаніліся, не ведаю - можа яе
бацькі ці браты мелі злосць, што былі асуджаны за
крадзёж снапоў з Ванюшкава поля. А неяк Ігар рас-
казваў, што бацька Ваня часта сустракаўя на пад-
ворку з Нінаю Ашмяновай і многа гаварылі пра гаспа-
дарку, пра росшых дзетак… Мажліва, па-гэтаму
радзіўшагася свайго сынулю яна назвала Ванем"…

    Усе добрае і высокае ў чалавека набываецца
працай; праца ведзе ўперад людзей.

Праўдзівая праца толькі там, дзе чалавек здабы-
вае хлеб у поце твару, а не там, дзе імкнецца ўзбагаціцца
без працы. З беларускага чалавека атрымоўваецца самы
трывалы і самы працавіты.

На шырокім  гумнішчы вялікае на восем тарпякоў
гумно было пабудавана яшчэ  пры царызме. За гэтыя
гады на стрэхах гумна давялося мяняць салому, бо
месцамі спаўзла, месцамі правалілася.

Перад гумном, на гумнішчы была выкапана
студня, глубінёй сем кольцаў.

Добра памятаю, як да нас прыехалі падводай

маміны сваякі Юхна Гэнік і Юзік (на фатакартцы).За
некалькі дзён разабралі на гумне  старую падгніўшую
салому.  А для страхі бацька падрыхтаваў многа кулёў
жытняй саломы. Салому ўкладвалі на жэрдкі, прывязвалі
да тонкіх жардзінак лазовымі пруткамі.

Быў выпадак, гуляючы на гумнішчы, я па  высо-
кіх лесках забраўся аж  на страху, дзе  сваякі ўкладвалі
кулі, але спалохаўся на ніз злазіць, закрычаў, і падско-
чыўшы  Гэнік на спіне апусціў мяне на землю…

  Калі пачыналася летняя пара ўборкі ўраджаю,
усе ад мала да вяліка ўсведамлялі свае абавязкі і строга
іх выконвалі. Каб у час справіцца з працай, жаць выхо-
дзіла ўсё сямейства і радня, усе, хто ўмее трымаць серп.

Добра памятаю, як мама Верка, бабуля Алеся,
Тамара Грос, Рэня Белавус, сярпамі жалі жыта,вязалі ў
снапы і складвалі ў дзесяткі.

Больш нізкія зернавыя, такія як авёс, бацька касіў
касою. Прыемна было бачыць, як роўна, быццам стуж-
ка, ляжаць на полі сцяблы аўсу. Мы з Ігарам падбіралі
скошаныя сцяблы, вязалі іх у снапы і ставілі для сушкі ў
дзясяткі. Калі з палёў убіраліся ўсе культуры, мы, згра-
балі і падбіралі астатнія каласкі. Гэта быў закон земля-
роба: каб ні адно зярнятка не прапала. Хлеб - гэта святое.

Цяжкая праца хлебароба. Бывалі дні што надвор'е
не радавала, але прырода заўсёды падкажа выйсце.

Толькі трэба быць уважлівым да яе. Бацька не раз звяр-
таўся да народных прыкмет. Напрыклад, надвор'е стаіць
добрае, а ён кажа: "Трэба ехаць на поле і звозіць сухія
снапы ў гумно,  бо хутка пойдзе дождж". "Вецер дзьме
густы, моцна шумяць дрэвы". I сапраўды - ноччу дождж
пайшоў…У такія пераддажджлівыя дні мы стараліся  і
адпраўляліся ў поле па снапы. Звозілі возам у гумно і
складвалі ў тарпякі.

Пры гаспадаранні аднаасобнікам мой бацька
восеню аж да зімы праводзіў малацьбу збажыны. Пад-
росшых Ігара і мяне прывучылі паганяць пугамі двух
коней, запрэжаных у дышлі да прывада і па коле круцілі
манеж, які  праз доўгі жалезны вал (трансмісію) круціў
малатарню.

У гумне мужчыны з  тарпоў бралі  жытнія снапы
і запускалі ў гарлавіну малатарні.

 Ішоў  шумны, гулкі абмалот, збажына ссыпа-
лася з мякінаю, і іх адсоўвалі ў бок, у кучу.

Тут жа ў гумне абмалочаную салому складзіра-

валі ў стог, а збожжа  ачышчалі на арфе. Былі цэлыя дні,
калі мужчыны круцілі  ўручную арфу, вычышчалася
зерне некалькі сартамі і засыпалася ў мяшкі, а мякіну
заносілі ў хлеў для жывёлы.

Вось гэтыя  на фатакартцы  нашыя гаспадарчыя
аграгаты: конны манеж у разобраным стане, мала-
тарня, арфа будуць экспанатамі “Музея рарытэтнай
тэхнікі і сялянскага
быту".

Збожавы свіран
для захоўвання  зерня
быў драўляны на вы-
сокім падмурку, на-
крыты кулявой сало-
май, адрамантавалі да
восені, і ўжо ўраджай
збажыны па відах раз-
мясцілі па засеках.

Вось якія жы-
выя, магутныя біямаг-
ніты былі ў роднай ма-
ёй вёсачцы! Памятаю я
і той пясок, у якім поўзаў галышом. Загартоўка на ўсё
жыццё! Згадваю і мячык з воўны, якім гулялі мы ў лапту
на тым гумнішчы, дзе я нарадзіўся ў палукашку…

З  РАСКАЗАЎ МНОГІХ АДНАВЯСКОЎЦАЎ
ПРА ВЁСКУ

Вясковая  дроздаўская хата пачыналася з сенцаў.
Пасля сенцаў праз парог пачыналася жыллё: кухня, спа-
льня, камора. У кухні справа ці злева стаяла вялікая хлеб-
ная печ, з процілеглага боку невялікі столік для перакусу.
За печчу была асноўная частка жылля, якая ў некаторых
дамах аддзялялася невялікай перагародкай, у іншых
абыходзіліся без яе. Каля паўночнай сцяны, дзе не было
вокнаў, стаялі ложкі, ля печкавай сценкі - палок, лавы.
Вокны звычайна размяшчаліся з двух бакоў дома. У
нашай, Ванюшкавай, хаце з перагародкай у кухні, было
адно паўночнае акно з відам на Пазнякоў.

Уздоўж сцен паміж вокнамі стаялі лавы ў асноў-
ным дубовыя ці кляновыя. Пад столлю на сцяне, ад вугла
да дзвярэй, размяшчалася паліца, на якую ставілі гар-
лачыкі, слоікі, карцы…

Было ў хаце і святое месца, якое нашы продкі
называлі покуць, або чырвоны кут. Тут віселі абразы -
іконы, абцянутыя вышытымі ручнікамі.

А якая ж хата без казачна-дзівоснага куфра? Там
у мамы-гаспадыні былі рэчы ад вясельнага пасагу, руч-
нікі, кашулі, абрусы, фіранкі.

Ложкі былі драўляныя, папярок выкладзеныя
дошкамі. На гэтыя дошкі рассцілалі кулявую жытнюю
салому, яе накрывалі зрэбнай ільняной дзяружкай і на
такім сянніку спалі. У цёплы час такой жа дзяругай на-
крываліся, а ў халоднае - "коўдрай". Гэта дзве пашытыя
ўручную дзяружкі, запоўненыя ільняной кудзеляй. Для
тых, хто спаў на палку і лаўках, таксама сшывалі дзяружкі

і запаўнялі мяккай саломай або сенам і называлі цэн-
нікам. У асаблівых выпадках салому перыядычна мя-
нялі.  У драўляных ложках, у шчылінах сцен вадзіліся
насякомыя: блохі былі амаль у кожнай вясковай хаце,
былі і ў нашай.

Хатняя драўлянае начынне было ў большасці
добрых гаспадароў: вялікія і малыя бочкі для капусты,
агуркоў, куфэркі  для сала і мяса, нейкія кублы з вечкам,
хлебныя дзежкі, даёнкі, кадушкі для вады, карыты, драў-
ляныя лыжкі, пранікі для качання адзення. Сваё месца
займала і маслабойка, у ёй білі масла.

На фота: экспанаты быўшага музея"Зямля і людзі"

Балеі і начоўкі выкарыстоўваліся для мыцця
адзення і людзей. У каго мала было мыла, то драўняны
попел (паташ) залівалі гарачай вадой і нейкі час на-
стойвалі. Затым настой злівалі і вопратку замочвалі ў
балеі, а мылі ў начоўках, а жанчыны мылі галовы. Муж-
чыны  і дзеці самі мыліся ў бочках ці ў балеях. Добра
было асабліва летам. Балею выносілі на двор, вада на-
гравалася ад сонца, і можна было плёскацца ў задаваль-
ненне. У нядзельныя дні некаторыя мужчыны і хлопцы
хадзілі купацца на рэчку Дзітва каля Лупеніцы.

Жыхары вёскі Дроздава любілі працаваць і дзя-
цей сваіх таксама прывучалі да працы. Кожнае дзіця
было занята справай, зыходзячы з яго ўзросту і сілаў.  У
некаторых сем'ях мужчын не засталося, па-гэтаму ўсё
лягло на плечы жанчын і дзіцячыя рукі. Дзеці разам з
дарослымі хадзілі ў поле,  саджалі бульбу "пад матыку"
палолі лён, грады ў агародах, пасвілі хатнюю жывёлу:
кароў, авечак, а самыя меншыя - курэй.

Да канца жніва рвалі, сушылі, малацілі лён, каб
паспець разаслаць яго на вылежку пад жнівеньскія росы.
Падбіралі яго дзесьці да канца верасня.

Самы прыемны і радасны для нас, дзятвы, быў
перадапошні і апошні дзень копкі картафлянішча - палілі
вогнішчы, а ў пяску пад вогнішчам пяклі бульбу. Выгра-
балі печаныя бульбіны з пяску шумна, весела елі такое
смакоцце - наш ласунак.

Праца селяніна падобна на канвеер - усё мае
сваю чаргу. Пасля завяршэння работ у полі дзеянне
пераносілася ў памяшканні.

У сем'ях, дзе былі дарослыя мужчыны і падлеткі,

праца кіпела ў гумнах на таках: у большасці вяскоўцы
малацілі збожжа цапамі, уручную веялі зерне. У сем’ях,
дзе мужчын не было, гэтую  цяжкую працу выконвалі
жанчыны і іхнія падлеткі.

У другой палове верасня пачыналі падборку
ільняной трасты, і працягвалася гэтая праца і ў кастрыч-
ніку.  Затым лён сушылі, хто, як хто здолеў. Сушылка ў
вёсцы была адна ў Юстыновых. Для сушкі лёну ёю ка-
рысталіся суседзі, блізкія сваякі . Астатнія няпроста, але
спраўляліся - сушылі на  сваёй печы, ля сцен уздоўж
печы, на прыпечку.

Затым лён церлі на церніцы, трапалі плоскай
драўлянай трапашкай, затым вычэсвалі металічнымі
шчоткамі  аж да кудзелі. Вычасаны лён пераліваў сіза-
шэрым колерам - знак вышэйшай якасці. Ён ішоў на
пражу, з якой ткалі палатно для ніжняй бялізны, ручнікі,
абрусы, святочныя дзяружкі. А кудзеля першага гатунку
ішло на пражу для паўсядзённых дзяружак, верхніх
спадніц. З кудзелі ніжэйшага гатунку ткалі мешкавіну.
Некандыцыйнае валакно ішло для розных гаспадарчых
патрэб: рабілі путы, вяроўкі, уцяплялі вокны, шчыліны
ў сценах і г. д.

Зіма. Жанчыны прадуць лён, воўну, робяць прут-
камі. Мужчыны вядуць рамонт барон, плугоў, колаў і
іншай збруі. Як толькі пасвятлела, павялічыўся дзень-
жанчыны ладзяць кросны, каб зімовую пражу ператва-
рыць у тканіну. Ходзяць адна да адной, раяцца, дапамага-
юць адна адной перабіраць і заводзіць ніты. Галоўная
знясільвальная праца кроснамі выткаць з ільняных нітак
палатно. Вытканае льняное палатно разразалі на доўгія
адрэзкі і папярэдне замачыўшы ў вадзе, высцілалі на
траву на гумнішчах, ці аселіцы для адбельвання. Была
цікавая карціна, чые гумнішчы з вуліцы ці дарогі прагля-
даліся: белыя палоскі палатна чаргаваліся з зялёнымі
палоскамі травы.

Гэта працягвалася да таго часу, пакуль гаспадыня
не вырашала што палатно выбелілася. Потым, высу-
шыўшы і выкачаўшы, яго выкарыстоўвалі для сподняй
бялізны, на ручнікі, абрусы, дзяружкі для паўсядзённага
карыстання.

Перш, чым ткаць з ўзорамі - ніткі фарбавалі нату-
ральнымі фарбамі.

З авечых ваўняных нітак ткалі на кроснах святоч-
ныя дзяружкі з прыгожымі рознакаляровымі ўзорамі,

а з ваўнянай тканіны шылі верхняе адзення.
Для дзяцей знаходзіцца таксама праца. Размотвалі

скруткі нітак у клубкі, з клубкоў сукалі цэўкі…
Штодзённае адзенне было ў асноўным даматка-

нае: звычайныя спадніцы, розныя камізэлькі, пінжакі і
касцюмы мужчыны насілі з вытканай прыгожай ваўня-
най тканіны, шылі з яе і паліто.

Мужчыны і жанчыны зімой насілі кажухі, пашы-
тыя з аўчыны. У некаторых былі буркі або бурносы з
капюшонамі, пашытыя з нейкай шчыльнай таўставатай
ваўнянай тканіны. Апраналіся ў халоднае дажджлівае
надвор'е. Гэта адзенне бераглі. Апраналі ў далёкую
дарогу, у госці і далей.

Вязалі з ільняных нітак карункі для бялізны, руч-
нікоў, абрусаў, падушак, летнія блюзачкі,  а з ваўняных
нітак - свэтры, спадніцы, сукенкі, панчохі, шкарпэткі,
рукавіцы, хусткі.  У некаторых трохі было і фабрычнага
святочнага адзення.

У гады адзіналічнікаў драздоўскія сем'і ў боль-
шасці не галадалі - толькі некалькі сем’яў. Мяса елі ў
розным выглядзе практычна круглы год, выключаючы
пасты. Улетку акрамя малочных прадуктаў, часам ка-
валачак сала, каўбаскі, поляндвічкі, асабліва гэтая ежа
была неабходная тым, хто выконваў цяжкую працу. Мяса
было не толькі свіное. У многіх сялян былі авечкі, увосень
іх рэзалі, і таксама цяляты ішлі пад нож на смачнае мяса.
На сале пяклі курыныя яйкі,  з яек, малака, мукі яечню -
амлет. Ва ўсе поры года па раніцах пяклі бліны. З вечара
цёртую бульбу ставілі ў цёплае месца для закваскі, ра-
ніцай сыпалі ячменную або грэцкую муку, пяклі ў печы.
У зімовы час бліны мазалі, у асноўным, здорам (унут-
раны свіны тлушч),  а ў каго былі авечкі - лоем (авечы
тлушч), шмальцам (гусіны тлушч).  У малочны перыяд
елі з маслам, смятанай або з памачушкай (вымешаны
тварог, смятана, малако). Улетку елі шмат агуркоў жыў-
цом, зялёнай цыбулі, морквы. Бліжэй да восені - бручкі.
Некаторыя саджалі рэпу, значыць, елі і яе.  У гарачую
пару любілі піць маслёнку. Памідоры з'явіліся ў нека-
торых вяскоўцаў адзінкавымі экзэмплярамі дзесці да
сярэдзіны 40-х гадоў. З пачатку восені ў  яду дадаваўся
гарбуз. Варылі з гарбуза малочныя супы і кашы. Семачкі
сушылі і хавалі да зімовых святаў, як ласунак.

Па дадзеных гаспадарчай кнігі Ганчарскага
сельсавета за 1948 год вяскоўцы-адзіналічнікі запіса-
ны па нумарах:

 Першымі з  боку Ліды ў пачатку  вёскі  з левага
боку вуліцы жылі засяліўшыяся “Талкі” з гаспадаром
Махначом Міхаілам Аляксандравічам - 1895 г.н., жонка
Соф’я Фёдараўна - 1896 г.н., сын Мікалай - 1936 г.н.+
жонка Надзя, Валянціна - 1943 г.н., Ганна  выйшла замуж
у Баравічы за Грыня.

Міхась, прышоўшы ў прымы з Дакудава  пабуда-
ваў у1948 годзе новую драўляную хату, а хлеў і адрына
былі з1923 года.

Мелі зямлі 6 га, ворыва - 4 га, ніжэй ад пабудовы
на аселіцы - 2 га выгану. Актыўна вялі гаспадарку.

Запісаны: плуг, барана, воз, сані, сячкарня. Трымалі
кабылу, карову, цялё, двое свіней і трое авечак.

№ 2. Дзявятая Ганна Казіміраўна (Манька Драпя-
чыха) - 1874 г.н., няграматная. Муж Андрэй памёр рана.
Час ішоў, старэлі людзі, старэла хата. На правым баку
вуліцы, каля самай шашы ў курнай хаце 1880 года, з
адным акном, каля  старой глінянай печы драўляны стол
і  зэдлікі. Жылі бедна, не мелі за што жыць. Зямлі мала -
1,86 га, а ворыва толькі 30 сотак і трымалі  толькі адну
кароўку ў  дашчатым паднавесе.

Аднекуль  за польскім часам да дочкі Марыі
Андрэеўны - 1897 г.н. прыбіўся зяць Ватава Гераім
Іосіфавіч - 1904 г.н. Размаўляў па-польску, крыху
дапамагаў гаспадарыць. З пачаткам германа-польскай
вайны прызвалі і быў у Арміі Андэрса. Ваявалі праз
Іран у Італіі і Афрыцы. Вярнуўшыся пасля вайны  крыху
працаваў сцэпшчыкам на чыгунцы, але за тое, што быў
харужым у Арміі Краёвай, арыштавалі і вывезлі ў Ка-
лугу. Сын Валяр'ян Гераімавіч - 1929 г.н. пасля вайны
быў з белапалякамі. Калі забілі Дзімку Міся (Альжбеці-
нага ўнука) разам з Кубарчыкамі, Валера быў арышта-
ваны, і яго з маці Марыяй вывезлі.

 Засталіся галадуючыя дзеці Ватава Іра - 1940 г.н.,
Жора - 1942 г.н. Каб штосці мець для яды працавалі ў
аднавяскоўцаў. Аднойчы і я -Віця - з імі збіраў  на полі ў
вёдры каласкі жыта… Зерне  потым малолі на жорнах і
з мукі пяклі хлеб, патрэбны  для яды.

Бабуля іхняя - Ганна Казіміраўна - памерла 20
лістапада 1948 года.

№ 3.  Козелы ("Кубарчыкавы"). Жылі на краі вёскі

ў старэнькай з 1884 года хатцы, і быў яшчэ хлявушок.
Бедна жылі: трымалі толькі каня і кароўку. Запісана:
зямлі - 1,70 га., ворыва толькі - 13 сотак, астатняе-сена-
жаць, выган, кустарнікі, няўдобіца.

Пасля Першай Сусветнай вайны Козел Міхаіл
прывёз з Расіі, дзе былі у бежанцах, жонку Пелагею
Антонаўну  і памёр рана, а яе забілі акаўцы.

Сын Козел Віктар Міхайлавіч - 1923 г.н. Зяць
суседкі "Драпячыхі" Гераім зацягнуў яго ў "белыя" пар-
тызаны, але пасля вызвалення раёна прызвалі на фронт.
Пасля дэмабілізацыі з Чырвонай Арміі, прыгожы Кубар-
чык ажаніўся з Нінай Жамойцінай, але не жылі - разыш-
ліся, пераехаў на радзіму маці ў Расею. Сюды не прыяз-
джаў, баяўся, бо была прычына - гібель Альжбецінага
ўнука …

Яго брат Мікалай -1929 г.н.- таксама чымсьці
папамагаў акаўцам. Пасля вайны быў у зняволенні і
там памёр ад туберкулёзу.

Самы малодшы брат Юзюк - 1938 г.н. - пасля
вайны пераехаў да сваякоў маці Палагеі.

Застаўшыйся адзінокім Уладзімір Міхайлавіч
1932 г.н. ажаніўся і ўзяў Машу - расейскую бежанку.
Яе сястра Анюта таксама выйшла замуж за Іосіфа Кудлу
(Унучкава) - была бездзетная, але добра працавала на
гаспадарцы на хутары за шашой.

№ 4. Козел Юлія Міхайлаўна -1887 г.н. (Юлька),
хата з 1925 года ў вёсцы  перад Махначыхай Лізай. Зямлі
мелі толькі 1,51 га, ворыва - 50 сотак, на аселіцы сенажаць
- 50 і выган - 30. Трымала  мерына, жарабё, карову і
свінку. Сын, Іван Мікалаевіч -1921г.н. - быў жанаты з
Надзяй Кудлай (Кастусёвай) - 1915 г.н., іхняй дочцы
Марыі быў адзін годзік і памерла 6.07.46 г., а праз 20
дзён ад туберкулёзу і бацька Ваня адышоў з жыцця.

Роднага брата Юлькі - Говара Лёню з Масявічаў
- расстралялі белапалякі.  Брат Міхаіл  працаваў ў горадзе
шафёрам на палутарцы,часта заязджаў, і з жыўшым у
сястры расіянінам бежанцам Бурдзеем Ваням працавалі
на гаспадарцы.

№ 5. Махнач Елізавета Мартынаўна (“Трусы”) -
1892 г.н., у вёсцы старыя пабудовы з пачатку веку. Зямлі
было 6,80 га, ворыва - 3,80, сенажаці - 1,39, няўдобіцы-
0,44, палявая дарога - 0,28.

Муж Павел Міхайлавіч - 1892 г.н. У гады вайны
вяскоўцам многа балбатаў, хваліў немцаў за парадак,

што гаспадарства добрае, а пры першых Саветах было
ерунда. Пасля вызвалення раёна, з прыходам улады быў
ў жніўні1944 года арыштаваны,  і памёр у турме.

Дочкі: Ганна - 1931 г.н., Вольга - 1933 г.н., Вера-
1938 г.н., Міхаіл -1935 г.н. добра працавалі на гаспадарцы.
Трымалі  мерына, карову, цялушку, свіней і авечак.

Збіраліся ў Махначоў на малалікія вячоркі. За-
сталіся ў вёсцы ў асноўным дзяўчаты, бо хтосьці з  мала-
дых хлапцоў загінуў, жывыя пайшлі на фронт ваяваць.

 № 6. Шут Канстанцін Сямёнавіч - 1915 г.н. На
фатакартцы з сынам Лёням - 1943 г.н.

У “Лідскім летапісцы” № 107 апісана, як 25 чэр-
веня 1944 года забілі акаўцы родных Шута Косці - бацьку
Сямёна, маці Ганну і першую жонку, Зою, якая нара-
дзіла ў 1940 годзе дачку Ніну, а сына Лёню ў 1943 годзе.
З нашым Ігарам, сумесна па сяброўску, Ніна хадзіла
вучыцца ў школу.

Другая жонка Марыя Лявонцьеўна -1916 г.н.
(“Кочманіха”) нарадзіла дачку Тамару - 1947 г.н. Мелі
хату з хлявом і адрынаю 1890 года, зямлі - 6,69 га, ворыва
- 5,61 га, на аселіцы выган - каля гектара.

№ 7. Каханоўскі Міхаіл Феліксавіч - 1882 г.н.,
католік у прымах з вёскі Гарні да дроздаўскай жонкі -
Шут Соф’і Аляксандраўны - 1899 г.н.

У гаспадарцы хата1924 года, хлеў і гумно 1900 г.
Зямлі - 4 га, ворыва - 2,48 га, сенажаць - 1,16 га. Каровы
- 2, цялё, свінчо і авечкі.

Займаючыся ўсёй сям’ёю актыўным вядзеннем
гаспадаркі, бацькі многа працавалі і падросшых дзяцей
сваіх таксама прывучалі да працы. Дзеці разам з дарос-
лымі хадзілі ў поле: палолі бульбу, лён, градкі ў агародах,
пасвілі свойскую жывёлу: кароў, авечак, а самыя мен-
шыя - курэй.

Захавалася плацёжнае паведамленне  Каханоў-
скаму Міхаілу Феліксавічу аб высокім на той час,  гра-

шовым падатку - 210 рублёў.
Дочка, Ражнова Ядвіга  Міхайлаўна, перадала  для

гісторыі, знайшоўшы ў сваякоў, гэтую фатаграфію 1929
года.

 Бацька Міхаіл Феліксавіч трымае на руках
дачку Рэню - 15.08.27 г.н., маці Соф’я на каленях тры-
мае нарадзіўшуюся Лёдзю - 27.02.29 г.н., стаіць сын
Бронак - 16.01.26 г.н., а каля сцяны старой хаты -
маці Соф’і - Шут Ганна.

Ядвіга Міхайлаўна напісала:
 "Пасля выгнання немцаў з Лідчыны, 8 ці 9

ліпеня  сябры з маім братам Браніславам пілі, закус-
валі, галдзелі. Штосьці абмяркоўвалі. Радасці і шча-
сцю не было канца. Моладзь пачала ажываць. Збіра-
ліся на "вячоркі": пралі, вязалі, разматвалі ніткі і г.д.
На жаль, колькасць "вечэрнікаў" была невялікай.

Многа дроздаўцаў прызвалі на фронт. Шут Ге-
надзь быў абраны сакратаром Лідскага гаркама кам-
самолу,  а праз пару дзён - 12 ліпеня 44 года загінуў.

Наша сям'я не бедавала, хоць зямлі было мала.
Бацька, Міхаіл Феліксавіч, быў таленавітым краўцом.
У яго былі свае пастаянныя кліенты, сем'і, якіх ён
абшываў. Усе яны былі ў сяброўскіх адносінах з татам.
Плацілі за працу натурай: збожжам, мукой. Апошнія
гады здароўе бацькі не дазваляла яму шмат праца-
ваць, і кола кліентаў стала кароткім. Асобныя заста-
ліся верныя і часта наведвалі нас. Сярод іх - бліжэйшы
сябар таты Шут Сяргей (Баравы). Ён жыў у бары
над Нёманам і пачаў настаўнічаць у вёсцы Агароднікі.
Яго прыезду мы чакалі. Ён прывозіў свежую рачную
рыбу, мёд і іншыя прысмакі для дзяцей. Паступова
моладзь пачала ажываць. Збіраліся на "вячоркі": пра-
лі, вязалі….  Часцей збіраліся ў нас, паколькі былі пад-
росшыя дзве сястры: Рэня і Лёдзя, і па вячарах - доб-
рыя лямпы.

Брат Бронак быў знаходлівым, цікавым падлет-
кам. Пра гэта сведчыць той факт, што да яго цягну-
ліся не толькі яго аднагодкі, але і хлопцы старэйшыя

за яго. Наш дом быў поўны моладзі. Па вечарах прыхо-
дзілі дзяды і дзядзькі, якім ён чытаў услых, а па нядзелях
дом запаўняла моладзь. Сярод іх: Жэня Кудла (Юсты-
наў) Юзік Шут (Мікалайка) Вася Максімовіч, Ваня
Козёл (Міхалюкоў), Ваня Козёл (Агацін), Віця Шут
(Мацалок), Віця Козел (Кубарчык) і іншыя - усе ста-
рэйшыя за Браніслава.

Тады былі вясёлыя вячоркі: гулялі ў карты про-
ста на выйгрыш, без грошай, у "дурня", "падкіднога".
Былі дзве шашачныя дошкі і гулялі ў шашкі. Адны
гулялі, іншыя "хварэлі", затым - наадварот. Было
шумна, весела, шмат жартавалі. Бацька заўсёды
заставаўся дома і прымаў актыўны ўдзел у гэтых
гутарках. Мне ўсё гэта было вельмі цікава.

Калі не атрымлівалася збірацца ў нас, збіраліся
гэтай кампаніяй у Вані Агацінага (у маці была прас-
торная хата з земляной падлогай). Здараліся   застол-
лі, але рэдка.

Да старэйшай сястры Рэні прыходзілі сяброў-
кі: Вера Дзявятая  (Салаткава), Маруся Кудла (Юль-
чыкава), Маня Козел (Міхалюкова), Ніна Шут (Зяно-
нава).  Зрэдку прыходзіла з Жучкоў Ванда Жучкевіч
(будучая жонка Сені Шута). Дзяўчаты ў хаце доўга
не заседжваліся, ішлі на вуліцу, садзіліся на што
прыйдзецца і хораша спявалі.

Былі ў яе яшчэ шчырыя сяброўкі, якія прыходзілі
да яе не толькі ў святы, нядзелі, але і ў буднія вечара,

Грынь Гена, Кудла Жэня і сядзіць Вася Дзявяты
(Хведараў)

Стаяць Каханоўскія Лёдзя і Ядзя, і сядзяць
Якіменкі Фрузя і Маруся, Зінкевіч Юзя з

Кабыльнікаў

калі выдавалася свабодная хвіліна.

Успамінаецца  як летам, на ўзыходзе сонца,
будзіла мама: "Уставай, пара каровы выганяць! Вунь,
(пералічвае імёны ці мянушкі), ужо пагналі". А спаць
так хацелася. У нашай гаспадарцы былі цяжкасці з
пашай. Блізка была "Аселіца" - балота, метраў так
200 ад хаты, але з гэтай адлегласці ўсяго метраў 30-
40, але такой багны, што каровы завязалі па самы
жывот, гнаць туды іх было небяспечна. Прыходзілася
гнаць іх у акружную - праз вёску і г.д. Гэта ўжо былі
кіламетры. Па-гэтаму пасвілі, дзе прыйдзецца. Амаль
да першага снегу пасвілі з босымі нагамі. Ногі былі
сінія. Чакаеш каровінай ляпёшкі - тады рай, станеш у
яе - цёпла. Затым чакаеш мачы. Падсоўваеш ногі пад
струмень -  і цёпла, і ногі чыстыя.

Мы, пастушкі, чакалі вясенняй і асенняй пары,
калі пасвілі жывёлу цэлы дзень. Тады яе гналі за Дзітву
- там была агульная паша. Там мы былі свабодныя.
Кожны знаходзіў занятак па душы. Хлопцы рэзалі
дубцы, дралі карані  і з гэтага плялі кошыкі. Гулялі ў
карты, дзяўчаты ў асноўным гулялі ў каменьчыкі, а
некаторыя з хлопцамі ў карты. Я чытала. Кнігі
заўсёды былі са мной. Палілі кастры, пяклі бульбу,
сала на дубчыках. У гэтай калектыўнай справе завяз-
валася цесная дружба паміж намі. Узрост наш быў у
той час ад 8 да 14 гадоў. Назаву некалькі імён: Маня
Шут, Ліда Данэйка, Зіна Грынь, Лёдзя Дзікевіч, Міша
Кудла (утапіўся ў Дзітве), Коля Курыла, бежанкі Та-
мара і Жэня (жылі ў Пазняка І. і Ашмяны), Косця Жа-
мойцін і я.

У  вольны час збіраліся кампаніямі. Любімая
наша  гульня была лапта.

Мама і старэйшая сястра Ірына ў летне-во-
сеньскі перыяд хадзілі ў заробкі - палолі, рвалі лён і
г.д. Часам сястра выяўляла недапушчальную рашу-
часць. Яе густыя доўгія валасы нялёгка было пра-
мыць. Цяжка было даглядаць такімі валасы.Тады не
было шампуняў, і галоўным мыйным сродкам быў на-
стой попелу -  луг. Гэтак попел залівалі вадой, і нейкі
час ён настойваўся. Аднойчы вярнулася ад сябровак,
трымаючы ў руках свае косы. Дома быў сапраўдны
перапалох, але яна ўсё выстаяла. Ёй тады было гадоў
дзевятнаццаць.

Бацька , Міхаіл Феліксавіч пасля доўгай  хваро-
бы памёр 8.05.48 г.  Усёй сям’ёй, сваякамі і суседзямі
пахавалі на магілках вёскі Агароднікі, каля васькаў-
скага касцёла, які ў вайну разбамбілі”.

№ 8. Кудла Іван Іванавіч (Ванюшкавы) - 1908 г.н.
МаціАляксандра Вікенцьеўна - 1882 г.н., жонка

Вера - 1920 г.н. Сыны: Ігар - 14.10.1939 г.н., Віктар -
17.10.1941 г.н., Жэнечка -  20.12.1948 г.н., жыў да 25.12.49
г.   Хата з ранейшага зруба зроблена ў1920 годзе, хлеў
старэнькі і адрына, гумно, свіран.  Мелі плуг, бораны,
малатарню, манеж, веялку, сячкарню,  воз, калёсы, сані,
саначкі.

Мелі зямлі 15,40 га, ворыва - 10 га, сенажаці -1,53
га, выган - 2,56 га, агарод -1,05 га, няўдобіцы - 0,20 га.

Сеялі: жыта - 1,75 га, лубін - 1 га, лён - 2 га, пшаніца

- 25 сотак, ячмень - 10 сотак, авёс - 40 сотак, грэчка -10
сотак, горох - 10 сотак, пялюшка - 20 сотак, бульбы -50
сотак, канюшыны - 20 сотак, гарод - 4 соткі.

Мелі: 2 кабылы, 2 каровы, 2 цялушкі, 2 свінні, 7
авечак.

Радыё з навушкінамі было  ў таты Вані.
Аселіца. Балотца. Бацька ў шапцы прыносіў

качыныя яйкі.
Першае  маё знаёмства са школьнай прыладай:

хімічны аловак мачыў у губах і на картонцы  выводзіў:
"КУДА", што значыць: "Кудла". Ад бацькі вучыўся  ма-
ляваць дрэвы, кветкі, сонца, воблакі… Па вечарах, распа-
каваўшыся на цёплай печы, бацька і бабуля  расказвалі
нам байкі, казкі. Старэйшы брат Ігарчык  пры лучыне
рыхтаваў урокі, чытаў вершы, апавяданні. У спальным
пакоі склалі для абагэву кафельную печку. На  ўсё жыццё
запомніўся саладкаваты пах смалы і дыму ад лучыны,
якой  асвятлялася  хата зімовымі вечарамі. Потым больш
здатнымі для асвятлення ў хаце былі газавыя лямпы.
Праўда з газай не заўсёды быў дастатак. Прыходзілася
хадзіць да суседзяў, каб пазычыць хоць на вышыню пачка
ад запалак у бутэльку газы.

У працоўных буднях падыходзіла восень 1948
года. У сям’і рыхтаваліся да радаснай падзеі - нара-

джэння трэцяга сыночка. У сувязі з гэтым першая шко-
льная  мая падрыхтоўка прайшла  на хутары Праважа з
восені, бо цяжарная мама не хацела, каб халадамі і сне-
жнымі днямі я дабіраўся дзве вярсты ў Жучкі і выра-
шыла адвесці на радзіму.

Там у бабулькі Еўкі на шырокім  хатнім зале быў
першы клас школы, а іншыя класы ў Латушкаў.

Я апынуўся  ў акружэнні вясковых хлопчыкаў.
Сядзелі на партах па дваіх, дзяўчынак было толькі дзве.
З Асіповічаў прыслалі Соф’ю Дзмітрыеўну Рабцаву і
яна - добрая настаўніца - расказла аб  школьнай абста-
ноўцы, вяла ўрокі па раскладзе. У зімовыя дні, будучы
ў бабулі, я і Ігар вучыліся тут. Падручнікаў, сшыткаў не
было, былі рады  любому шматку паперы. Чарніла не
было, яго рабілі з чырвоных буракоў, але такое чарніла
прыдатнае было толькі адзін дзень, потым - закісала. На
наступны дзень рабілі новае чарніла. Падручнікі былі
толькі ў настаўніцы.

Добра памятаю як выводзілі літары ў сшытку ў

касую лінейку ручкай з пяром, мачаючы у бутэлечку з
чарнілам. Ручку рабілі з драўдянай палачкі прывязвалі
пяро ніткаю. Для сшыткаў лісты наразалі з мяшочнай
паперы. У школьную праграму ўвайшло вывучэнне За-
кона Божага, якое раз у нядзелю праводзіў сабакінскі
святар.

Там  з  бабуляй
жыла і цёця Надзя (Ку-
р’ян) з дочкай Соняю ад
сына Дмітрыя Белавуса
загінуўшага 22.09.38  г.

Пад самы Новы
год, 20.12.1948 года,
нарадзіўся трэці сыно-
чак.

 На падтрымку
родаў прыходзіла вяс-
ковая "акушэрка-паві-
туха" Агата. Нараджэн-
не хлопчыка лічылася
шчасцем і Божым даб-
раслаўленнем.

Праз тыдзень яго
паспяша-ліся ахрысціць, і
для гэтага абавязкова ба-
цькі з хрышчонымі: Рэняй
Белавус, Сяргеем Герма-
новічам завязлі ў Ганчар-
скую царкву і бацюшка
здзейсніў  над імсакрамант
хрышчэння і  даў імя
Яўген…

Праляцелі дні і не-
прыкмерна навучальны
год закончыўся  і бацька
прыехаўшы падводаю  па-
дзякаваў  настаўніцы і бабульцы і мяне адвёз да хаты,  і
з верасня 1949 года я пайшоў у Жучкі ў другі клас.

Амаль да года ма-ма карміла малога з грудзей
сваім малаком, а ў гаршчочку варыла манную кашу і
лыжачкай давала ў роцік.

Ахвотна наядаўся сыночак, не песцілі, стаў пад-
росшым і сытым і набіраўся сіл. Падняўся на ногі, стаў
цвёрда хадзіць і талкова ўсё разумець.У спальні малыш
ляжаў накрыты дзяружкай у калысцы, што вісела падвя-
заная да бэлькі. Над ёй маці часта спявала свайму дзіцяці
калыханкі, потым, падросшы, ён ляжаў у качалцы. Мы
з Ігарам з ім забаўляліся, бо ён ужо размаўляў, тупаў па
падлозе… Роўна праз год нечым захварэў, паднялася
тэмпература, бацька адвёз ў Ліду,  і яго з мамай палажылі
ў бальніцу. І літаральна праз пару дзён маці вярнулася
адна і плачучы расказала, што сыночку фельчарыха-
дурачыха дала ўкол, ды так, што Женечка адразу памёр
25.12.49 года.

Мы заплакалі, бо не стала роднага малодшага
браціка. У царкве ба-
цюшка адпяваў. Па-
хавалі ў маленькай
труне каля магілкі
дзядулі Івана Зыда-
равіча.

14 кастрыч-
ніка ,  на  Пакровы
("Пакроў Прасвятой
Багародзіцы") у ган-
чарскую царкву
прыязджала шмат
бацюшак, збіралася
шмат народу з  блі-
жэйшых і  далёкіх
вёсак, збіралася і моладзь. Каля царквы гандлявалі ма-
рожаным, баранкамі, булачкамі, півам і іншымі смакоц-
цямі. Дзецям больш за ўсё падабалася марожанае
(лёды). Прыезджыя пасля заканчэння службы ў царкве
разыходзіліся па сваяках, знаёмых у госці.

Мясцовая моладзь наймала музыкаў, арганізоў-
вала танцы, на якія запрашалі хлопцаў і дзяўчат і з іншых
вёсак.

На фатакартцы 80-ых гадоў захаваўшаяся хата
Белавус Еўкі  з прыбудаванай конскай стайняю,

свіным хлявом, аўчарняю і курнікам

Бабуля Еўка Белавус і ўнучка Соня

 Мама Верка і Агата
Козел

Каля царквы цёця Надзя Кулеш (старэйшая
сястра мамы) з дочкаю Рэняю і мамачка Верка.
Сыны Ігар і Віця  падстрыжаныя  на гала "пад
Катоўскага" ў школьнай форме на шэсць гузікаў,
пашытай мамай з картовага палатна.Старэйшы
Ігарок ў новых камашах, а боты перайшлі мне -

малодшаму Віцьку

З малых годоў мы з братам Ігарам мелі абавязак
палоць гарод і бульбянішча, набраць зелля для свіней,
адпасвіць калейку кароў і авечак.

Копку бульбы пачыналі з пачатку верасня. І ў
залежнасці ад надвор’я капалі доўга, каля месяца. Былі
палеткі на полі, там з раніцы канём і плугам выворвалі
барозны, а затым, разграбаючы зямлю рукамі, а сям-
там і матыкай, паўзком на каленях выбіралі бульбу
рукамі ў кошыкі.

Гонар і слава грэчцы за добрую дапамогу. Бацька
дагаварыўся з Курылам Сяргеем пасеяць на яго пясча-
ным полі грэчкі. Апрацавалі суперпясчаную зямліцу
запрэжаным конікам з ворчыкам, са спружыноўкай і
пад канец траўня высеялі ўручную сявенькай насенне.

За летнія дні вырасла грэчка, сцяблы побурэлі, пачалі
адліваць цёмна-чырвоным колерамі, і пчолы на кветках
збіралі няктар і пыльцу для мёду.

Пад восень тата касою скасіў грэчку, злажыў на
воз і прывёз у гумно. Малаціць давялося цэпам, пра-
веялі, і добрай грэчкі выйшла з дзесятак мяшкоў. У камо-
ры амаль увесь год стаяла грэчка, з якой па некалькі
разоў рыхтавалі смачную грэцкую кашу. Яшчэ была
страва з кіслага тлустага малака, якое ўзбівалі да цягучай
масы, у якую засыпалі грэцкую муку, размешвалі і елі.
Называлася гэтая страва калбатушка.

№ 9. Пазняк Іосіф Аляксандравіч - 1898 г.н.
прыйшоў у прымы з Князюкоўцаў да  Шут Вольгі Сямё-
наўны, якая нарадзіла сына Толю ў 1931 годзе і выхавала,
але праз дзясятак гадоў у 1939 г. памерла. Бацька Юзаф
узяў у жонкі з Бенявіч Зінаіду Андрэеўну Чырвоную і
яна нарадзіла ў 1942 годзе Дзёму.

Пазнякі: Юзюк, Дзёма, Зіна

Наш блізкі сусед  - дзядзя Юзюк - часта сустра-
каўся з татам, абмякроўвалі выгадныя правіла вядзен-
ня гаспадаркі і  пра прыезджага  ў вёску яўрэя з гандлем
таварамі і прадметамі шырокага ўжытку: соллю, газай,
мылам, іголкамі, ніткамі, гузікамі, фарбай для афарбоўкі
самаробных ільняных тканін і тканін з воўны і іншай
дробяззю. Часта прывозілі акрамя прамысловых выра-
баў харчовыя тавары: булачкі з макам,  пернікі ў выглядзе
фігурак, розных баранкаў, цукеркі-падушачкі, ды іншыя
ласункі. Усё гэта вабіла і нас - дзяцей. Куплялі іх і нашы
мамачкі звычайна за курыныя яйкі, бо грошай у сялян,
як назло, не вадзіліся. Прапаноўвалі яўрэі і паслугі: нава-

стрыць сякеры, нажы да сячкарні, затачыць зубы пілы.
Добра  яны  занімаліся і іншымі рамёствамі патрэбнымі
сялянам…

№ 10. Ашмяна Уладзімір Іванавіч (Якоўчык) -
1908  г.н. (7.12.48  г., роспіс на гаспадарчым лісточку па-
польску: Aszmiana).

Жонка Кудла Ніна Юстынаўна - 1924 г.н.
Дзеці: Ваня -1945 г., Валя - 1947 г., Таня - 1948 г.,

Гена - 1950 г.,  Галя - 1955 г.
Хата пабудавана ў 1936 годзе, а пасля вайны яе

раздзялілі папалам з братам Ваням.

Летам 1944 года адбылося вяселле Ашмяны
Валодзі і Кудлы Ніны. На фатакарцы: маладыя

Ашмяна Валодзя, Ніна Кудла і сваты пад'ехалі  на
падводзе  да царквы  вянчацца

 Свацця Быстрыцкая Вера з мужам Косцям, сват
Германовіч Сцяпан, дружкі Каханоўская Рэня,

Кудла (Салькоўская) Валя, Данэйка Ніна,
Германовіч Вольга. Дружбанты: Кудла Жэня і два

сваякі
У кнізе запісана: зямлі - 6 га, ворыва - 2,50 га,

сенажаці - 1га, выган - 0,30 га, неудобіцы - 2 га.
Мелі кабылу, карову, свінню, авечку.
Сеялі ў 1948 годзе соткамі: жыта - 75, пшаніцы - 8,

ячменю - 5, аўсу - 30, грэчкі - 35, пялюшкі - 3, ільну -3,
бульбы - 20, гарод - 2, махоркі - 5, лубіну - 35, лубіну
зелёнага - 30.

№ 11. Ашмяна Іван Іванавіч (Гураль) - 1913 г.н.,
маці Марыя Нікадзімаўна Грос - 1874 г.н., жылі ў старой
хаце і вялі гаспадарку.

Сын Ваня закончыў 4 класы польскай школы ў
Ганчарах. Удзельнічаў  у спаборніцтве, і 31жніўня 1937
года яму выдалі спартыўны значок 3 класа першага

ўзроўню на падставе
рашэння ваяводскага
камітэта фізічных і вай-
сковых удзельнікаў у
Наваградку з правам
нашэння…

Ашмяна Ваня
быў у Польскім Войску
з 1937 года  і пасля  на-
паду Германіі на Поль-
шчу ў 1939 годзе трапіў
у  германскі палон з
Кумпяком  Юзікам з
Жучкоў і Карабачом
Мішам з Баравіч. Ваню
прымусілі працаваць  у
германскім  горадзе
Гумбінен. У апошнія
гады вайны ўдалося
ўцячы і дабрацца да
радзімы.

Пасля вызвалення Лідчыны Ваню прызвалі 4
лютага 1945 года ў Чырвоную Армію.

  У баях за Савецкую Радзіму чырвонаармеец
339 дзівізіённай часткі Ашмяна Іван Іванавіч 13 сакавіка

1945 года быў паранены
кулямі ў правое сцягно
з пашкоджаннем няр-
вовай тканкі. Быў на ля-
чэнні ў Віленскім ваен-
ным гарнізонным шпі-
талі да 15 лістапада 1945
года і вярнуўся дахаты.
Усе пасляваенныя гады
як халасцяк вёў гаспа-
дарку, але з-за ранення
мала працаваў, бо за-
стаўся ў ране асколак да
канца жыцця...

Хата вельмі часта

ператваралася ў хлеў для ўтрымання жывёлы. Зімой
пад печчу ўтрымліваліся куры. На ноч уваходны лаз
закрываўся драўлянай загародкай, а днём куры гулялі
па хаце. Так у хаце зімавалі куры, авечкі, цяляты. Жыццё
ў такіх антысанітарных умовах было вымушаным: неаб-
ходна было зберагчы ўсё пагалоўе жывёлы для атры-
мання грашовага прыбытку, які ішоў на пагашэнне
ссуды за зямлю.

№ 12. Данейка  Міхаіл Лук'янавіч (Лукаш) - 1904
г.н. Хата, хлеў, гумно пабудаваныя бацькам Лук’янам у
1905 годзе паміж забудовамі Ашмяны Вані і Пазняк
Ганны. Зямлі - 5,58 га, ворыва - 2,02 га, сенажаці -1,74 га,
выгана - 1,34 га, няўдобіцы - 2,4 га. Не меў каня, а толькі
карову і цяля.  Міхась Данейка любіў радыё слухаць,
палітыкай цікавіўся, абмяркоўваў з вяскоўцамі пра звер-
ства акаўцаў да праваслаўных. За гэта белапалякі яго
маці Ганну Андрэеўну - 1875 г.н. і жонку Серафіму
Міхайлаўну - 1910 г.н. арыштавалі і расстралялі ў Беліцы.
Праўда, дачку Лідзію акаўцы адпусцілі, дзяўчынцы было
толькі 12 гадкоў, а бацька Міхась схаваўся пад свірнам.
Уратаваўся, застаўся жыць, і ўдалося ўцячы і пера-
брацца праз агародніцкі мост за Нёман ў партызаны, і
да вызвалення там удзельнічаў у гаспадарчых работах
партызан.

Пасля вызвалення Лідчыны Данейка Міхаіл Лу-
к'янавіч ўзяў  у жонку Чэх (Козел) Ніну Міхайлаўну
(Міхалюкову) - 1921 г.н. з яе сынам Чэхам Мішам - 1940
г.н.

Грос Тамара: " Я сябравала з Лідзечкай, і яе
маці Ганна была харошая і добрая. Нехта наводзіў
акаўцам на сям’ю Міхала  Данэйкі." У Беліцу завезлі.
Там  забілі  ўсіх і засыпалі  у яму. За што?"

№ 13. Бяляўскі Канстанцін Іосіфавіч (Нюшкін)-
1907 г.н. з Агароднікаў, у прымах у жонкі Ганны Іосіфаў-
ны - 1906 г.н., была бездзетная, яе сястра - Верка (Анд-
рэіха) Кудла.

У кнізе запісана: Канстанцін не граматны- рабіў
роспіс “тры крыжыкі”. Зямлі - 5,29 га, ворыва-1,27 га,
сенажаці - 1,39 га, выган - 2,57 га. Трымалі   каня і карову.
На чыгунцы каля палустанка Ганчары з іншымі вяскоў-
цамі перакладваў пад рэйкамі шпалы.

На вузкім падворку каля Ашмяны Валодзі  -
старая вузкая хатка і хлеў.

Давялося пад зіму ўцяпляць жыллё-хаціну: абсы-
паў падмурак, латаў дзіры ў страсе, абкладваў сцены
шыльнікам, сабраным і прывезяным з сасновага лесу,
ды рабіў  многа іншага.

Не браўся толькі перашкліць  трэснуўшыя вок-
ны. Добра, што гэты недахоп гаспадара ўзяўся выкон-
ваць  заезджы яўрэй. Майстар выразаў шкло і ўстаўляў
на месца разбітага. Гэтае шкло  акуратна замацоўвалася
цвічкамі ў раме. Зрабіўшы замазку- кіт, запаўняў усе,
нават самыя невялікія шчылінкі.

Расказвалі, з якой асалодай заўсёды гэта выкон-
валася яўрэямі!

№ 14. Пазняк Ганна Афанасьеўна - 1899 г.н.
Пасярод вёскі з правага боку на ўзвышшы добрая, але
невялікая хатка і хлеў з 1920 года. Муж, Міхаіл Аляк-
сандравіч -1906 г.н., родны брат Юзюка. Зямлі - 6 га,
ворыва - 4 га, сенажаці - 2 га.

Трымалі для працы на гаспадарцы вялікага ме-
рына, карову, цялушку, двое свіней і авечкі.

 Міхаіла Александравіча ў гады акупацыі немцы
прымусілі працаваць кандуктарам, а потым машыні-
стам паравоза. Каля станцыі Ганчары партызаны арга-
нізавалі крушэнне  цягніка, загінула шмат фашыстаў.

Параненым быў і кандуктар  дроздавец Дзявяты
Міхаіл (Каласок), які некалькі тыдняў лячыўся ў нямецкім

Злева направа-дочка Лідзія, Верка і Косця
Дзявятыя і Чэх Ніна Міхайлаўна

шпіталі і выжыў. Сярод трупаў  і параненых не знайшлі
Пазняка Міхаіла, і больш яго не бачылі. Утварылася
вясковая легенда, што, мажліва, уцёк за мяжу, але ніякіх
сведак не было.

Дочка Вера Міхайлаўна - 1936 г.н., вучылася ў
Ганчарскай школе.

Злева направа сядзяць: Германовіч Вольга
Кандратаўна (Ганчары), Пазняк Вера Міхайлаўна,
Кучынскі Мікалай Мікалаевіч - настаўнік, Шут

Зінаіда Канстанцінаўна ( Драздова).
Стаяць: Святаслаў Пяткевіч(Ганчары), Ліпскі

Вадзім (Жучкі), Дзявяты Іван Іосіфавіч (Дроздава)

Весці гаспадарку без бацькі было цяжка, і маці
Ганна з дачкою Веркаю пасля вайны пераехалі ў Ліду і
там працавалі.

№ 15. Кумпяк Надзея Аляксандраўна, дочка сол-
тыса Аляксандра Васільевіча (Кажаша) ў гады акупацыі
служыла нянькай у Быстрыцкай Вольгі (Вітчыхі).

У “Лідскім летапісцы” № 107 апісана, як уся
сям’я загінула… Пасля вайны Надзя выйшла замуж ў
Калодзішчы каля Менска.

№ 16. Кумпяк Міхаіл Вікенцьевіч (Вінцуковы) -
1930 г.н. Жонка Надзея Іванаўна - 1929 г.н., дочка Аляк-
сандра Міхайлаўна - 8.09.48 г.н.

Брат Коля, аднагодак - 1930 г.н., падшпаркам,
купаючыся ў Дзітве, утапіўся.

Другі брат Косця - 1934 г.н. пераехаў у Ленінград,
там вучыўся і працаваў.

Старэйшы брат Віктар - 1922 г.н. быў партызанам

і падарваўся на міне пры закладцы пад рэйкі. За яго
партызанку бацьку Вікенція і маці Юлію акаўцы забілі
ў Беліцы.

№ 17. Козел Агафія Антонаўна (Агата) -1888 г.н.
Забудова  пасярод вёскі з 1880 года. У зале земляная
падлога, у кухні старая хлебная печ. Затым стаяў доўгі
дашчаны стол (абрусамі накрывалі толькі ў святы).
Уздоўж яго стаялі лаўкі. У  спальні стаялі дзве лаўкі з па-
рэнчамі, іх называлі канапкамі. Стаялі лаўкі і ўздоўж
свабодных сцен.

 На гарышчы, паводле народных павер'яў, жылі
духі памерлых продкаў. I калі знахарка Агата лячыла
каго-небудзь у хаце, яна пачынала стукаць венікам у
столь - клікаць на дапамогу хвораму духа-заступніка
сям'і.

Потым шырокія сені і камору перарабілі пад спа-
льню Жамойціну Косцю, які пакінуў на хутары старэнь-
кую хатку.

Бацька Міхаіл жыццё пакінуў даўно.
Маці Агата жыла з дочкамі: Вера - 1926 г.н., Вольга

- 1929 г.н., Надзя - 1932 г.н., з сынам Ваням - 1920 г.н. і
актыўна вялі гаспадарку. Мелі зямлі 14 га., ворнай - 10
га, выган - 2,69 га, сенажаці - 0,70 га.

Запісана, што ў гаспадарцы мелі плуг, барану,
калёсы і сані, сячкарню. Трымалі кабылу, а карова здо-
хла, то гадавалі  цялушку. Свіней не было, толькі авечкі.

 Сына Івана Міхайлавіча ў 1944 годзе прызвалі ў
армію. Ваяваў на фронце пад Кёнігсбергам і на Одары.
Узнагародзілі ордэнам Славы і медалём за ўзяцце
Кёнігсберга. Пасля дэмабілізацыі  хату з зямельным
участкам выкупіў у Пазняк Ганны і ажаніўся з Геняй з
Бенявіч.

 № 18. Дзякевіч Канстанцін Фёдаравіч -1910 г.н.
Пасярод вёскі добрая хата накрытая кулявой саломаю ў
1925 годзе, хлеў і гумно старэнькія з1900 года.

Зямлі - 7,38 га, ворыва - 3,47 га, сенажаці -3,08 га,
выган - 0,25 га. Сеялі соткамі: жыта - 80, пшаніцы -5,
ячмяню - 8, аўсу - 15, бульбы - 70, гародніны - 2, махоркі

-1. Трымалі мерына, карову, цёлачку, дзвюх свіней, дзвюх
авечак.

Маці Кацярына - 1864 г.н. (Кася), жонка Сцепаніда
Паўлаўна - 1904 г.н., дочка Лёдзя - 1937 г.н., сын Валодзя
-1940  г.н.

Канстанцін: "Вясною 1941 года быў прызваны
на ваенныя зборы за Гародняй кіламетраў шэсць у
Гожы. Разам там  быў Кумпяк Сямён і Дзікевіч Ціхан
з Дзітрыкаў. Прыязджалі нас адведаць мая жонка
Сцепаніда, Кумпякова Вольга (Сымонкава) і Коля
Дзікевіч. У тую ноч я быў дзяжурным  на палатцы.  І ў
тую раніцу над Гародняй пайшла нямецкая бамбар-
дзіроўка. Над вайсковым лагерам Гожа пранесліся
два самалёты з тупымі чырвонымі насамі, ды так
нізка,што падняліся над лесам. Высока ў небе кружыла
нямекая рама - напэўна, карэкціравала стральбу
артылерыі. Але камандаванне толькі ў шэсць гадзін
гукамі трубы заігралі пад’ём.З палатак выбеглі голыя
па пояс, хтосьці ў кашулях, вайскоўцы і пашыхтава-
ліся на пляцоўцы каля лесу. Сыгралі баявую трывогу.
І да мяне прыбегла жоначка Стэфка, абняліся і крыху
пагаварылі аб жыцці родных. Падышлі некалькі воінаў
у касках, з вінтоўкамі і на рамнях патронамі. Сказалі,
што з граніцы ідзе германскае войска, і я жонку адпу-
сціў, каб уцякала дахаты. На працягу двух тыдняў
вялі абарону,  стралялі ў бок немцаў мінамётамі. Але
да баявой пазіцыі на ўзгорку з даліны рынуліся танкі.
Камандзіры вырашылі групамі прабірацца на ўсход.
Дабраліся да ракі Котры, і камандзір групы загадаў :
“Кідайце вінтоўкі ў рэчку, самастойна дабірайцеся
дадому”. Так закончыўся для мяне ўдзел у савецкай
арміі і пры акупацыі гаспадарыў дома".

№ 19. Быстрыцкі Іван Якімавіч (Ясь) - 1877 г.н.,
малаграматны. Пры дарозе на выгане за вёскай старыя
хата з каморай, хлевушок і свіран.

Зямлі - 14,54 га, ворыва - 6 га,сенажаці - 7 га,
выган - 0,80 га, няўдобіцы - 0,58 га. Для вядзення гас-

падаркі мелі дзве кабылы, дзве каровы, свіней і авечак.
Жонка ў гады акупацыі захварэла і адышла з

жыцця. Уся жаночая праца лягла на трох сыноў і бацьку.
У сялянскай сям'і ўсім хапала справы, кожны павінен
не сядзець без працы - бо будзе грэшна і сорамна. Сялян-
ская жыццё цяжкае, дзень паляжаць - тры страціць. То-
лькі той, хто папрацаваў, мае права паесці. Наколькі
сяляне шануюць работнікаў, відаць з таго, што вясковых
хлопцаў  стараліся жаніць  маладымі. Як толькі падыдуць
законныя гады, яму адшуквалі нявесту - чужога чалаве-
ка работніцай ў свой дом.

Праз неклькі месяцаў невядома, як загарэлася
хата. Сыны  выскачылі  праз акно, а бацька Ясь кінуўся
ў дзверы, а там  моцна гарэла ў тамбуры. Там і загінуў.

Тады  старэйшы сын Быстрыцкі Коля - 1920 г.н.,
першым пайшоў у прымы да драздоўкі Веркі Лука-
шэвіч.

 Аляксандр - 1923 г.н., прышоўшы з арміі, актыў-
на працаваў на гаспадарцы, але кухонная забота моцна
тармазіла сялянскую працу. У вёсцы ўдзельнічаў у вяча-
рынках, танцаваў, знаёміўся з дзяўчатамі і вось рашыў
пасватацца да прыгожай і  актыўнай працаўніцы Ірыны
Каханоўскай.

Ядвіга Міхайлаўна Каханоўская расказала: " Неяк
вечарам  у нядзелю да   нас прыйшоў прыгожы, рослы,
прыстойны і працавіты малады чалавек -  Быстрыцкі
Шурык (Аляксандр) сватаць старэйшую сястру Ірыну
- было ёй каля 17 гадоў.

Ён нядаўна вярнуўся з фронту. Сям'я Быстрыц-
кіх была паважаная ў вёсцы, але складалася толькі з
чатырох мужчын: бацькі і трох сыноў. Мой бацька
Міхаіл Феліксавіч пагаварыў з ім прыемна, але ад-
мовіў: "Дочанька Рэнечка маладая, яшчэ рана ёй
замужжа". А прычына на самай справе была ў тым,
што гэтую вялікую мужчынскую сям'ю трэба па
жаночаму абмываць, накарміць, даіць каровы,вясці
агарод  і г.д. Тата пашкадаваў дачку і не аддаў у гэтае
"мужыцкае пекла". На жаль, гэта не зберагло яе ад
далейшага нялёгкага лёсу".

Не адкладваючы жадаемае сямейнае жыццё,
Аляксандр наведаў са сватам сям’ю Дзевятых (Калас-
коў). Гаспадар Міхаіл Антонавіч ветліва сустрэў гасцей,
усадзіў за стол. Гаспадыня Вера Іванаўна накрыла стол
закускаю. Сват паставіў на стол  бутэлечку самагонкі,
пачыналася смачнае ядзэнне і гутарка. Дочка Аля каля
стала не прысутнічала, яна знаходзілася ў каморы. Ба-
цька нявесты ведаў, што сабой уяўляе жаніх Саша, якая
ў яго гаспадарка, і бацькі вырашылі выдаць сваю
дачку….(З іхняю Аляю ранней дружыў Дзіма Місь, але
чамусці вяскоўцы яго пакалечылі да смерці).

Праз некалькі тыдняў згулялі вяселле і правялі
вянчанне ў царкве. Так Быстрыцкі Аляксандр  - 15.11.46
г.н. ажаніўся з добрай гаспадыняй, ды і вядомай прыга-
жуняй Аляксандрай Міхайлаўнай - 1929 г.н., і пайшло
новае жыццё, нарадзілася дочка Зіна - 18.09.48 г.н.

Малодшы Віктар - 1926 г.н. вырас як малайчына,
добры працаўнік назапасіў грошай, агледзеў сабе ня-
весту - Рэню Быстрыцкую (Перадойкі) з Масявіч, накуп-

Прысеўшы, Косця Дзякевіч з Вольгаю Кумпяк
(Сымонкавай), сядзяць на лаўцы Пазняк Вера і

дочка Дзякевіч Лёдзя, стаяць Данэйка Лідзя, Грынь
Зіна, Козел Надзя (Агаціна)

ляў падарункаў, пасватаўся і атрымаў згоду. У дзень
гэтай згоды, які называецца змовіны вызначылі дні вя-
селля, запрошаных сватоў і дружбантаў.

Віктар запрасіў майго тату  Ваню сватам. Добра
памятаю, як мяне на абсталяваным вазочку, бацька па-
садзіў на  пярэднюю лавачку, а на задняй сам з маладым,
і я кіраваў лейцамі сваю кабылку Жучку з шаластунамі.
Ззаду ехалі дружбанты і музыканты на брычках, упры-
гожаных рознакаляровымі стужкамі і кветкамі.

У Масявічах вазок паставілі на вузкім падворку
Быстрыцкага (Перадойкі). Бацькі маладой сустрэлі гас-
цей з хлебам і соллю і запрасілі ў хату. Малады з усёй
дружынай селі за стол. Дружкі супраць дружбантаў.
Кожная дружка прышпіліла кветку дружбанту, які ёй
дастаўся, і парамі гулялі разам да канца вяселля.

Налівалі першую чарку, дружкі накрывалі чарку
хусцінкай, а дружбанты наверх клалі цукеркі. Там для
ўсёй вясельнай кампаніі праходзіла вяселле смачнымі
стравамі:  смачна елі, гарэлкі пілі мала, было шмат шуму,
гумару, песень, музыкі і танцаў. Госці пілі, елі, а маладыя
трымаліся, бо паедуць вянчацца, ім патрэбна будзе пры-
чашчацца. Пасля застолля маладую Рэню паставілі па
пасаг. На падлогу кінулі вывернуты кажух, і маладая
стала на калені і падзякавала бацькам, пацалавала абраз
і паабяцала перад Богам быць чэснай, добрай жонкай і
маткаю для дзетак.

Праз  гадзіну сабраліся маладыя і вясельнікі ехаць
у  Ганчарскую цэркву на вянчанне. I з песнямі выйшлі
з хаты. Маладая з усімі развіталася і пайшла да падводы.
Бацька тры разы дабраславіў падводы.

На наш  вазок ззаду на палукашку селі  маладыя
Віктар і Рэня ды сват-тата і свацця. Я лейцамі трымаў
стаячага коніка. Музыканты гралі музыку, моладзь  спя-
вала і раптам  прагрымеў гучны стрэл з дубальтоўкі, ды
так, што конь спалохаўся і раптам рвануў наперад у
бок. Вазок заднімі коламі зачапіўся за слупок варот, і
дышаль  разламаўся так, што задні вазок з сядзелкамі
ўпаў на зямлю. А  конік у аглоблях з перадком і лейцамі
мяне пацягнуў за вёску. Там на канаве ад болі ног пасля
валачэння па дарозе я зваліўся на траву. Так для мяне
закончылася гэтае вяселле…

Пасярод вёскі пад№ 20 жыў з сям’ёй засяліў-
шыся Быстрыцкі Віктар Міхайлавіч (Віткавы). Нарадзіў-
ся 28 сакавіка 1909 года. З бацькамі ў Першую Сусвет-
ную вайну бежанцамі выехалі ў Расею. Там  у Алтай-
скай губерні вучыўся ў школе імя Ф. Энгельса, за адзін
год закончыў поўны курс і атрымаў добрая веды і па-
трэбнае агульнае  развіццё. Старшыня школьнага савета
і сакратар выдалі Пасведчанне 19 траўня 1923 года.

Нягледзячы на добрае гаспадарчае жыццё, усё
ж такі вырашылі вярнуцца на радзіму. Маючы ўжо
добрую рускую навуку, актыўна вучыўся ў  Публічнай
Ганчарскай школе і атрымаў  пяцёркі па ўсіх прадметах
на польскай мове за чацвёрты клас.

 Пасярэдзіне вёскі адбудавалі хату ў 1939 годзе, а
старэнькія хлеў, гумно і свіран былі з 1900 года і заха-
валіся ў гады бежанства.

Аднаасобнік меў зямлі 8 га, ворыва - 4 га, сена-
Школьнае пасведчанне ад 15 лютага 1924 года

жаці - 3 га, выган - 0,30 га. Запісаны прылады для гас-
падаркі: воз, сані, сячкарня, малацілка, веялка, манеж,
плуг, барана. Сеялі жыта 120 сотак, пшаніцы - 15, ячменю
- 40, аўсу - 30, грэчкі - 15, гароху - 4, ільну - 9, бульбы -4,
гародніны - 3, махоркі - 2 соткі. Трымалі кабылу, карову,
цяля, свіней - 2, авечкі-3.

За польскім часам Віктар ажаніўся з Вольгай
Антонаўнай - 1906 г.н. Нарадзіліся дзеткі: Валя - 1940
г.н., Толя - 1945 г.н., Тамара -1948 г.н.

№ 21. Кудла Вера Іосіфаўна (Андрэіха) -1874 г.н.
(Стышкова).

Хата1933 года на  падворку ў вузкай палосцы ка-
ля Юстынаў. Зямлі каля 5-ці га,ворыва - 3,5 га і выган на
аселіцы. Кабылка, карова і два парсюкі, дзясятак курэй.

Муж Андрэй - родны брат Івана Мікалаева яшчэ
пры Польшчы выехаў у Аргенцінцу і добра зарабіў гро-
шай, але захварэў на ногі і вярнуўся.Суседзі дзівіліся, як

купляў дарагія цыгарэты ў Жучкевіча Люціка і многа
курыў.  Сын Валянцін Андрэевіч - 1921 г.н., жонка Зінаіда
Іванаўна - 1915 г.н. Дочкі: Соф’я Валянцінаўна - 1941
г.н., сын Уладзімір - 1946 г.н., Валянціна -1948 г.н. І ўсёй
сям’ёй  з’ехалі ў Расею.

Забралі падворак Карабач Вася і Фаня Дзявятая.
Разабралі  старую хату, будавалі  падвал для новай хаты
і знайшлі парэшткі нейкага трупа.

№ 22. Кудла Юстын Аляксандравіч (Алесеў)  -
1890 г.н. Бацька Аляксандр Юр'евіч - 1868 г.н.

Гаспадарка поўная, зямлі - 15,43 га, ворыва -8,24
га, сенажаці - 2 га, кусты і неўдобіца - каля 5 га. Мелі
плуг, бораны, малатарню, веялку, вазы, сані, прывад-
манеж, сячкарню. Прыстасаваннем круцілі вяроўкі з
канопляў для гаспадаркі і  частку прадавалі сялянам.

Жонка Надзея Ся-
мёнаўна - 1891 г.н нара-
дзіла і вырасціла здаровых
сыноў.

Сын Яўген - 1922
г.н, пасля вайны працаваў
на чыгунцы стрэлачнікам
ажаніўся з Бугель Уладзяй
з Мінойтаў, дачка Жэні
Валя выйшла замуж за
Ягоўдзіка ў Ёдкі.

Часта прыходзілі
аднагодкі Бронака Каха-
ноўскага: Косця Дзявяты
(Салаткоў), Толя Пазняк
(Юзюкоў), Толя Кудла
(Юстынаў).

Анатолій -
1929 г.н. за крадзёж
снапоў быў арыш-
таваны 31.10.46 г. і
праз год вярнуўся і
разам з дроздаўца-
мі працаваў  у Лідзе
на чыгунцы.

Ніна Юсты-
наўна - 1924 г.н. вы-
йшла замуж  за Аш-
мяну Уладзіміра
Іванавіча.

№ 23. Хры-
стук Юзэфа Кан-
станцінаўна - 1899
г.н. полька . Муж
Міхаіл  памёр  у ка-
нцы вайны.

Зямлі мелі 6
га, ворыва - 3,26 га,
выган - 2 га., а падворак - аж 73 соткі з маленькаю
старэнькаю хаткаю 1900 года.

Трымалі толькі карову і свінню.
Сын Уладзімір Міхайлавіч - 1937 г.н.
Дачка Ірына Міхайлаўна - 1942 г.н.

Яўген Кудла

На фатакартцы ў працоўнай
форме: сядзіць Кудла Толя,
стаяць Дзявяты Косця і

Пазняк Толя

Уся сям’я на фатакартцы, а каля сцяны - Трошын
Андрэй і жонка з сястрой Вольгаю

 № 24. Кудла
Елізавета (Альжбета)
Юльянаўна -1888 г.н.
Муж Канстанцін па-
мёр раней.

На краі вёскі ха-
та і хлеў 1930 года. Зям-
лі - 3,36 га, ворыва - 1,88
га, выган - 1,06 га. Сы-
ны-партызаны  Іван  і
Валодзя загінулі ў гады
вайны. (Апісана ў
“Лідскім летапісцы”
№ 107).

Брат Місь Ва-
сіль з Дакудава, разум-
ны, адукаваны, хораша
спяваў. Пры першых
Саветах выступаў, не-
шта не так добра пра ўладу сказаў. Арыштавалі, пасадзілі
ў турму,з пачаткам вайны вярнуўся, а з-за плямяннікаў-
партызанаў забілі акаўцы ў 1944 годзе.

Дзімка Місь - сын Васіля прыехаў з Расеі. Шухар-
ны быў, кудравы, гарачы, высокі, сімпатычны, сябраваў
з Алечкай Дзевятай (Каласковай). Пасля вайны яго з яе
рук забралі і забілі. Ляжаў на полі. Алечка ўсіх забойцаў
бачыла. Прыгразілі, каб маўчала. Віктар Юльчыкаў
сказаў: "Я бачыў, Дзімка ляжаў на зямлі, грудзі прабі-
ты нажом, а  галава, напэўна, з абрэза".

 Пасля вайны 1947 годзе з Дакудава прыйшлі-
сястра  Альжбеты Серафіма і брат Яўген і вялі гаспа-
дарку.

Віктар Кудла:."Альжбета: прыветлівая, добрая,
жыла з сястрой  і братам у невялічкай хатцы з адным
пакоем. Мы пужаліся часта ад стуку ў акно: "Адэм-
кні!" Мама Вера вадзіла нас да Альжбеты, якая
выкочвала пярэпалахі дзецям. Худзенькая,рукі шур-
пытыя, вочы ясныя. На чыгунную патэльню насыпала
попел. Я, распранушыся, клаў ручку ў попел. Яна з
ножыкам каля кожнага пальца збірала попел і выкі-
двала. Гаварыла нейкія пацеры. Потым на грудзях
выкачвала яйка і высмоктвала грудзі і сплёўвала. Вы-
нік быў добры, дахаты  ішоў здаровенкі"…

№ 25. Шут Зянон  Іосіфавіч, мянушка "Дзескаць
да". Хата і пабудовы былі каля шашы на канцы вёскі.
Апісана ў “Лідскім летапісцы”, як ў гады вайны за тое,
што сыны Жорж і Віктар кінулі партызанства і немцы
прыбралі іх ў паліцыянты, партызаны падпалілі хату, за-
стаўся падворак і агарод з садком. Сыны Віктар і Жорж
з вайнаю трапілі  на Захад, а пасля кудысьці перабраліся
ў Аўстралію.

Пасля вайны  пражыўшы да зімы ў паветцы сусе-
да, Зянон пераехаў у Ваўкавыск, на радзіму жонкі Зіны
з  малодшым сынам Косцям. Тады дачка Ніна не была
замужам, як настаўніца жыла у Бярозаўцы.

Зянон там уладкаваўся  на працу, скончыў курсы
дзесятнікаў-будаўнікоў, потым нават працаваў старшы-
нём брыгады. Калі жарсці ўлягліся, Зянон пачаў пісаць

скаргі, патрабаваць, каб яму заплацілі за спаленую хату,
каб пакаралі падпальшчыкаў, каб прызналі яго "заслугі"
і ўзнагародзілі належным чынам. Ён ваюе, змагаецца,
прычым, намаганні свае накіроўвае не на "што-небудзь,
а хоча "дамагчыся праўды". Паводле яго ж слоў, за апо-
шнія гады ён адправіў у розныя інстанцыі не менш за
пяцьсот лістоў. Спачатку яго скаргі цярпліва правяралі і
ветліва адказвалі, што яны неабгрунтаваныя. Ён піша
зноў, ужо абвінавачваючы цяпер інстанцыі ў перад-
узятасці… У архіве "Гарадзенскай праўды" знайшліся
лісты ад Зянона Іосіфавіча. Вось вытрымкі з іх: "Я  ста-
ры бальшавік, усё сваё жыццё вёў агітацыю за савец-
кую ўладу і асабістым прыкладам жыцця сваёй сям'і
паказаў, як трэба жыць свабоднаму чалавеку. Адно
толькі прашу партыю і ўрад: кампенсацыю мне за
сродкі прычыненных страт, спаленай  вясковай бандай
маёй маёмасці".

Прыязджаў у Дроздава, заходзіў і да нас, Ванюш-
кавых. (В.К. “Памятаю яго: даволі поўны мужчына,
лысы, буйны твар, маршчыністы лоб, трывала паса-
джаныя вочы, адрузлыя ад узросту шчокі. Рукі вялікія
выпрацаваныя, з вузлаватымі пальцамі,  мажліва за
сваю  гаспадарчую працу рукі трымалі конскі плуг,
цэп пры малацьбе, касу пры сенакосе і рыдлёўку на
агародзе... Цяпер часцей мае справу з пяром, гаваркі,
многа рассказваў пра вясковых партызанаў, перадаў
няўрымслівыя свае вершыкі”). Адзін з іх называўся
"Грудзі бандыта ў медалях".

Увесь гэты жыццёвы ўклад дроздаўцаў- адна-
асобнікаў з уздымамі і спускамі ў розныя гады, якія за-
лежалі ад знешніх абставінаў, працягваўся да канца 1949
года, да арганізацыі калгаса ў  вёсцы Дроздава.

Большасць нежанатых хлопцаў і незамужніх дзя-
ўчат, каб не ўступаць у калгас, падаліся на працу ў Ліду.
Вёска размешчана паблізу чыгункі і станцыі Ганчары,
што давала магчымасць некаторым раніцай з'язджаць
на працу, а ўвечары вяртацца дахаты. Многія ўладкава-
ліся працаваць на чыгунцы.

Пад канец саракавых гадоў з бацькамі мы навед-
валіся на лідскі рынак, дзе прадавалі гаспадарчыя пра-
дукты і штосці куплялі для сям’і.

На тратуары каля галоўнай брамы рынка "кучка-
валася"  шмат інвалідаў, пакалечаных вайной. Хто без
рукі, хто без  нагі, а то і без абедзвюх. Сядзяць проста на
зямлі або стаяць, абапіраючыся на мыліцы, жабравалі,
гандлявалі грабянямі і іншымі няхітрымі рэчамі. Мінакі
для падтрымкі іхняга здороўя, за  ўдзел у вызваленні
Радзімы, кідалі ў іхнія шапкі медзякі. Потым прайшло
не так шмат часу, і не стала іх больш відаць на вуліцы:
нехта памёр, многім дзяржава знайшла выйсце - загру-
зілі ў вагоны і за некалькі дзён вывезлі.

Для напісанне  гэтага "Вітка жыцця" выкарыс-
таны  расказы маіх родных: таты Вані, мамы Веры, ба-
булькі Алесі, а таксама ўспаміны, запісаныя на дыкта-
фон, фатакартачкі дроздаўцаў і дадзеныя гаспадарчай
кнігі Ганчарскага сельсавета за 1948 год.

         (Працяг у наступным нумары.)

 Злева направа: Дзявяты
Ваня, Хрыстук Валодзя,

Жамойцін Косця

Вёсачка Эйтуны раскінулася па полі, уздоўж асе-
ліцы з плыткімі сажалкамі. Здалёк вёсачкі здаваліся
цёмнымі купкамі, па вуліцы па баках паблізу яе стаялі
хаты, хлявы, дзесьці студні, свірны са збожжам і іншым
хатнім дабром. У глухіх месцах іх нават не замыкалі.

Хаты тады бярвеністыя, ад часу пачарнелыя,
унутраным побытам вельмі падобныя, вонкавым выгля-
дам кожная вызначаецца. Вялікай часткай запушчаныя,
абламаныя і неахайныя; у самых бедных асунуліся ў
зямлю і сталі падобнымі на хлявы. Коміны драўляныя,
абгрызеныя і абкурадымленыя; акенцы пакрывіліся,
дзверы на баку і, адчыненыя вонкі. Дахі месцамі спаўзлі,
месцамі праваліліся, асабліва крытыя дошкамі.

Бывала пад хатаю з тракельскім ксянзом збіраліся
вяскоўцы, нават з дзеткамі. Нагодаў для сустрэч было
шмат: і надыходзячыя святы, і набажэнства ў касцёле, і
навядзенне парадку на могілках.

 Дзе радзiўся, там i прыгадзiўся!

Арэхава (Шмайла) Люцыя  з вёскі Эйтуны
расказала:

“Яшчэ пра назву
вёскі ад расказаў сваіх
продкаў помню. Калicь-
цi даўно ў Дворышчы
жыў і гаспадарыў па-
нiч Айтун (Гайтун). Ве-
льмi любіў коней i раз'яз-
джаў то на брычцы, то
зімою на санках. Як ехаў
да касцёла ў Тракелi, яго
пры сустрэчы вiталі вя-
скоўцы:"Прывітанне - Айтун, Айтун!!! Так i з'явiлася
тады назва вёскі - Айтуны, Гайтуны, цяперашнiя
Эйтуны.

Пра другі варыянт назвы Эйтуны, яшчэ можна
шмат часу ламаць галаву, але "расшыфраваць", што
ў слове хаваецца, які яго сэнс, не ўдасца.

Праз мокрую грэблю ішлі  людзі, і хтосьці тануў
ды закрычаў: " Эй ,тану!" І калі першыя дзве літары-
"Эй" - яшчэ нагадваюць вокліч, то астатнія -"тану" -
нейкая абракадабра.

Цяперашнія людзі, што жывуць у гэтым паселі-
шчы Дварышчанскага  краю, да назвы сваёй вёскі ста-
вяцца вельмі памяркоўна.

У майго дзядулі, у сям'i Шмайлы Станіслава
было шэсць дзяцей: Адэля, Наталя, Яня, Тофiль, Вацік
і Мiхась (мой тата), самы малодшы. Шмайла Ста-
ніслаў, займаўся сельскай дзейнасцю і меў свой надзел
зямлі, досыць вялікі для таго часу, яго нiўка цягнулася
аж да Тракель. Аднаасобнiкi, сераднякi добра вялi
свою гаспадарку.

Бабуля Стэфанiя кухарыла, гатавала сваю
страву, i настаўнiкi дзялiлiся сваёй польскай кухняю.
Напярэдадні Каляд (Раства Хрыстова) калолі парсю-
ка.  І пасля свята ішоў мясны перыяд. Яшчэ рыхтавалі
юшку. Бралі кроў, лілі ў гаршчок, у яго крышылі хлеб,
варылі, елі. Было вельмі смачна. Нарыхтаванай крыві
хапала, і рабілі каўбасу-крывянку. Узімку і пасля пас-
тоў з цёртай бульбы са скваркамі і цыбуляй у спецы-
яльных чыгунах пяклі бульбяную бабку. Гэты перыяд
доўжыўся да велікоднага посту.

  З жонкай Стэфкаю жылi ў ладзе і ў дастатку,
але чамусці памерла рана, у тракельскім касцёле пра-
вялі паніхіду і пахавалі там на могілках.

Віктар Кудла,
54 гады на другой малой
радзіме - у Дворышчы

ДВАРЫШЧАНСКІЯ  ХРОНІКІ

Бацька Станiслаў пачаў вельмi клапацiцца пра

дзяцей.
Тры дачкi, цяжкую працу рабiлi: вязалі, шылi з

ільнянога палатна бялізну, ручнікі, абрусы, падушкі,
летнія блюзкі, а з ваўняных нітак - свэтры, спадніцы,
сукенкі, панчохі, шкарпэткі, хусткі.

Мой тата - Шма-
йла Міхаіл Станіслававіч
нарадзіўся 6 студзеня 1913
года ў вёсцы Эйтуны. Рана
страціў маці Стэфку. Але
нягледзячы ні на што,
атрымаў адукацыю - 8
класаў у дварышчанскай
польскай школе.

 Яго бацька  па-
клапаціўся пра падрос-
шага сына Мішу і зладзіў
яго ў чаляднікі да печніка,
каб памагаць, мясiць глiну, падаваць цэглу. Міхаіл
хутка асвоіў гэтую справу і стаў майстрам муравання
па  кладцы пячэй па  Лідчыне. Печкi cтавiў у хатах, у
школах, бальнiцах па ўсёй акрузе.

Але акрамя таго здольны быў і да работы з
дрэвам i бляхай,  умела спраўляўся і будаваў хаты.

У 14 гадоў пайшоў да Вiльнi, да Кальварыі, i на
каленях адолеў 35 стацый Крыжовага шляху Езуса
Хрыстуса. "Май хлапчук жаданне, як будзеш жанiц-
ца, то каб дзяўчына была маладой i прыгожай." I
мара здзейснiлася, жанiўся, жонка Яніна - 18-гадовая
прыгажуня, з вёскi Такары, з багатай сям'i, дзе ў хаце
трымалi школу, настаўнiкi былi з Польшчы.

Тата Міхась прызваўся ў польскае войска ў
кастрычнiку 1934 года,  стаў жаўнерам. Падчас слу-
жбы прымаў удзел  у пахаванні сэрца Пілсудскага на
могілках ў Вільні.

R.S.  12 траўня 1935 года памёр Юзаф Пілсудскі
ва ўзросце 68 гадоў ад раку, яго цела пахавалі ў Кра-
каве. Забальзаміраванае сэрца ў крышталёвай урне,
зробленай на шклозаводзе ў Бярозаўцы, павёз жалоб-
ны цягнік па шляху  да Вільні.

Вечарам у нядзелю 31 траўня 1936 года, цягнік

падышоў на перон Лід-
скага вакзала. Быў цёп-
лы вясенні вечар. На пе-
роне сабралася  мноства
гараджан і жыхароў на-
вакольных вёсак, вайс-
коўцаў, школьнікаў.
Прайшла жалобная ўра-
чыстасць, адзванілі зва-
ны касцёлаў, у небе пра-
грымеў  салют.

У Вільні на могіл-
ках Росы сэрца Пілсуд-
скага пахавалі каля маці
пад магільнай гранітнай
плітой з надпісам: "Маці і сэрца сына".

Вось так з вялікімі ўрачыстасцямі прайшло
пахаванне сэрца знакамітага маршала - кіраўніка поль-
скай краіны.

Пасля службы тата Міхась вярнуўся на радзі-
му. Аднак пасля нядоўгага прабывання дома пачалася
вайна 1939 года, і яго прызвалі ў польскую армію да
ваенных дзеянняў супраць германцаў, да ўдзелу ў
польскай абарончай войне".

Жыхарка  горада Ліды Ірына Іванаўна Шарыч
напісала пра лёс свайго дзядулі ў Эйтунах - Вейкуця
Вацлава Каятанавіча,  яго братоў, сям’ю і родзічаў…

 Перагортваючы
старонкі альбома з па-
жоўклымі ад часу чор-
на-белымі здымкамі,
лідзянка Ірына Шарыч
заўсёды са слязамі на
вачах распавядала гісто-
рыю сваёй радні. І хоць
прайшло шмат гадоў з
той пары, як скончы-
лася вайна, загаіла свае
раны зямля, не зацягва-
юцца яны ў членаў яе
сям'і:  бо занадта шмат
было гора ад загінушых
пры акупацыі… Ірына Шарыч упэўненая: сямейны
альбом яна абавязкова перадасць як спадчыну сваім
дзецям і ўнукам, і ўспаміны пра радню будуць у "Лід-
скім летапісцы".

"Мой дзядуля Вацлаў Каятанавіч Вейкуць
нарадзіўся 12 лістапада 1912 года ў вёсцы Эйтуны.
Да яго ў бацькоў было 12 дзяцей, але на жаль, усе яны
памерлі ў маленстве. (Вось такая медыцына тады была!)
Вацлаў  стаў першым выжыўшым дзіцём у сям'і. По-
тым нарадзілася яшчэ трое хлопчыкаў. Гэта былі яго
браты. Міхаіл нарадзіўся ў 1915 годзе, Андрэй - у 1918
годзе і Аляксандр - у 1921 годзе.

 На жаль, у 1924 годзе памёр іхні бацька Кая-
тан, і гадавала сынкоў маці Эмілія. (Чамусьці яе

фатакартцы не захава-
лася).  Дванаццацігадо-
ваму Вацлаву прыйшлося
стаць старэйшым гаспа-
даром у сям'і. На фата-
картцы - Вейкуць Вацлаў.

Браты-дзеці  ма-
лыя, малая і меншыя! Уяві-
це, што ў такім узросце
давялося рабіць непасіль-
ную працу. У той час у іх
былі два кані  і кавалак
зямлі.

Вацлаву,  як самаму
старэйшаму  давялося
араць плугам, баранаваць драўлянаю бараною, сеяць
сявенькаю, касіць сенажаці, памагаць маці  жаць
збажыну.  Потым жыта  малацілі цапамі і вазілі на
млын у Дворышча.

У гумне былі жорны, круцілі рукамі, і на іх так-
сама малолі  ячмень на корм жывёле. Малодшых бра-
тоў прывучыў хадзіць з рэзгінамі па сена, каб карміць
жывёлу і даглядаць коней і дапамагць выконваць усю
работу па гаспадарцы.

Сярэдні брат Андрэй вывучыўся ў Вільні на
майстара па рознай мэблі, а Вацлаў ужо быў добры
сталяр. Сумесна асвоілі  спецыялізаваныя заняткі
сталярствам, як разьба па дрэве, струганне, пляценне.
Дрэва было найважнейшым матэрыялам для вырабу
разнастайных прылад для гаспадарчай працы,такіх
як калёсы і нават на зіму сані і саначкі. А для хатняга
ўжытку выраблялі простую мэблю, сталы, лавы, ве-
шалкі.

   У гумне ( на фатакартцы) стаяў варштат і
прылады да сталярных работ. У цёплыя дні   Вейкуці-
майстры на двары пад паветкай  ставілі варштат
сталярны і іншыя вытворчыя прыставанні, інстру-
менты: гэблік, рубанак, фуганак, шархебель, адборнік,
адкоснік…

Для пэўных стругальных работ выкарыстоў-
валіся інструменты: сякера, стамеска, долата, цесла,
плешня - для даўбення; доўбця, малаток, чакуха - для
забівання; свярдзёлкі, корба - для свідравання; піла,
пілкі, затор - для пілавання, лінейка, цыркуль, шабло-
ны, вугольнік, рэйсмус, ватэрпас, адвес - для вымя-
рэння і вызначэння неабходных прапорцый.

Зімой у хаце выраблялі посуд, шафкі,этажэркі,
плялі лапці, кошыкі і іншае. Частка вырабаў прызна-
чалася для аднавяскоўцаў, жыхароў суседніх вёсак ці
збывалася на вараноўскіх кірмашах. Майстры-гас-
падары  трымалі некалькі падсобных рабочых, якіх
навучылі, і разам рабілі кросны, зэдлі, бочкі, цэбры,
дзежкі і іншыя прылады працы.

Бывала адпраўляліся ў суседнія вёскі, у боль-
шасці  ў Тракелі і Мігуны, каб  сялянам рамантаваць
калёсы, сані, плугі, акучнікі….

 Разнастайнасць заняткаў і спецыялізацыя
маіх  родзічаў адлюстроўваюць шматграннае багацце
вытворчых прыёмаў і навыкаў і сведчаць пра высокі
ўзровень рамеснай тэхнікі.

Міхась вывучыўся  таксама, дзесці ў Вільні на
краўца і ў хаце на швейнай машыне "Зінгер" шыў ма-
рынаркі з тонкага сукна на самаробнай падшэўцы.

Фатакартка ад 7  жніўня 1937 года.
Па сярэдзіне Вейкуць Вацлаў Каятанавіч, злева -
Шымчык Броня Мар’янаўна - любімая дзяўчына,

справа  вясковая суседка Бурак Эдальфіна
(называлі ў вёсцы Адольця).

Порткі шыў з паўсукна на зіму і зрэбныя порткі на
лета.

Вопратка ў хлапцоў на той час была нешмат-
лікая. Зімою ў санную дарогу надзявалі кажух, а ад
дажджу ці мокрага снегу - бурнос з башлыком і сама-
робныя валёнкі з галёшамі.  Летам хадзілі ў белых
зрэбных кашулях ці рубашках, надзявалі чаравікі,
радзей купленыя туфлі. Каля хаты ў гразь абувалі
трэпы. На галаву шыў кожнаму брату розныя шапкі
са старога адзення.

Самы малодшы Сашка (а звалі Голясь) пра-
цаваў на гаспадарцы, даглядаў жывёлу, карміў свіней
і курэй, а ад вясны да зімы пасвіў каровы на выгане і
навязаных коней. Дапамагаў маці даіць дзве каровы,
а потым у бойцы збіваў масла.

Прыйшлі годы добрага сяброўства, і ў 1938
годзе двадцацішасцігадовы Вацлаў Каятанавіч
ажаніўся з Броняй Шымчык, якую ён многія гады вельмі
кахаў.

Да Вацлава пры-
зямлілася і цёшча - Шым-
чык Марыя, якая нарадзі-
лася15 траўня1897г.(на
фатакартцы).

Яна расказала,
што ў  іхняй сям’і Шым-
чыкаў было многа дзяцей.
Хтосьці на сваёй гаспа-
дарцы пасвіў каровы,але
ў большасці працавалі ў
багатых  асаднікаў. Са-
ма Маня раней некалькі
гадоў служыла ў пана
Палячка ў Лідзе.

Гадавала іхніх
дзетак, кухарыла на кухні, мыла бялізну і прыбірала
дом. Палячак плаціў залатымі манетамі, і яна аддала
іх Вацлаву.

Брат Шымчык Казік з Грыцаём Антонам і яго
сястрою Стэфкаю  паехалі на заработкі ў Амерыку.
Добра працавалі, падружыўся з украінкаю, ажаніўся
і там застаўся.  А вось Антон і Стэфка ўсё ж такі
вярнуліся на радзіму.

 У 1939 годзе, 15 жніўня ў іх нарадзілася дачка
Рэгіна (мая мама). А неўзабаве праз два тыдні правяі
хрысціны Рэгіны. Цёшча Марыя, як  добрая і здатная
гаспадыня карміла ўсю сям’ю. Гатавала клёцкі з дра-
най бульбы, квашаніну-халадзец, юшку з крыві, а вяс-
ною збірала шчаўе і рыхтавала халаднік.

29 жніўня, дзядулю Вацлава прызвалі, як ваен-
наабавязанага ў Войска Польскае, і ўжо 1 верасня на
Польшчу напалі немцы.

Да гэтага ў Войску Польскім адслужыў  нека-
лькі гадоў  і яго брат Міхась (адзіная яго фатакарт-
ка), але на вайну яго не паспелі прызвать, бо 17 верасня
ўвайшло войска Чырвонай Арміі - пачалася Другая
сусветная вайна.

Піута Андрэй (Гэнюсь) Іванавіч 1929 г.н.
расказаў:

"Бацька Яська Усцінавіч, як і ўся радня, быў
праваслаўным. Акрамя актыўнага вядзення сялянскай
гаспадаркі, быў краўцом -
шыў кажухі, бурносы, ма-
рынаркі, галіфэ.

 Таксама працаваў у
пана фальварка латыша
Амберга. За актыўную ра-
боту добра атрымліваў
злотыя, ды яшчэ патрэб-
ныя  прылады працы.

Цікавы быў выпадак.
На могілках, каля помнікаў
сядзелі пажылыя вернікі-
Кадзіс, Пенда, Бурак, Бела-
грывы, Пляцкоўскі - яны
былі парабкамі ў пана і ка-
валём быў Богуслаўскі (на
фатакартцы).

Неяк  пад капліцу

Вацлаў Каятанавіч - польскі жаўнер

 На фатакартцы: бацька Піута Ян Усцінавіч

Каваль Багуслаўскі

штосьці падьехала і  з грукатам загула машына, так
што старыя ад шуму пападалі. Сыны Аўгуста -
Вернер і Саша выскачылі з кабіны і спалоханым ле-
жакам  расказалі,  што бацька Аўгуст для сыноў  купіў
дзерыжанку, і яны толькі што прыгналі...

Піута Андрэй: “Часта на пашы я даглядаў
коней, пярэднія ногі спутаны цуглямі. Але аднойчы
жарэбчык пераскакаў на пасевы ячменю. Прышлося
запыняць каня дубчыкам па спіне. І неяк вар’яваты
конік лягнуў заднім капытом па назе, і я ўпаў.

Хтосьці з хутаран заўважыў, прыбег, падняў і
данёс да хаты. З нагі ішла кроў, і я цярпеў болі. Назаў-
тра  бацька падводаю адвёз мяне ў Ліду ў шпіталь.

Палажылі на голы ложак, знялі пусты сала-
мяны матрац. Назаўтра бацька падвёз  2 кулі саломы.

Доктар Казубоўскі  налажыў швы на раненую
нагу і забінтавалі.

 Выпісалі рэцэпты (на фатакартцы-3), і баць-
ка расплаціўся з доктарам і за лякарствы.

У бальніцы  за лячэнне бралі па 20 злотых у
дзень. За 5 дзён 100 злотых. Гэта роўна 6 пудам зер-
ня, бо за  адзін пуд плацілі 1,80 злотага .

Некалькі тыдняў бацькі давалі лекі, і я ляжаў
на тапчане і нават не мог ступаць  на гліняную падлогу.

На нізкім узроўні знаходзілася медыцынская
дапамога, хаця ў Лідзе былі дзве невялікія бальніцы:
дзяржаўная на 85 і прыватная на 18 шпітальных
ложкаў. Большасць захварэўшых не магла атрымацьРэцэпты

1938 год.  Галоўны ўрач Лідскай супрацьэпідэмічнай
бальніцы Казубоўскі С.С. з лекарамі каля ляжачага

хворага

Панствовы банк рольны. Павет Ліда. Гімбуты-
Піута Яну

Царква Пакрова Прасвятой Багародзіцы ў
Вялікіх Князякоўцах






















